
Таным табиғатында

Тоқболат ЕҢСЕГЕНҰЛЫ,  
Иассауи атындағы 

Халықаралық қазақ-түрік 
университетінің  профессоры, ф.ғ.д.,

Сейілхан ТОҚБОЛАТ,  
Қорқыт ата атындағы

Қызылорда мемлекеттік
университетінің оқытушысы, т.ғ.к.

ҚАЗАҚ ТАЙПАЛАРЫ  –  ОРХОН 
ЖАЗБАЛАРЫНДА, ОЛАРДЫҢ 

МӘДЕНИЕТІ ЖАЙЛЫ МӘЛІМЕТ

Моңғол жеріндегі биік қабырға тастарға түсірілген 
көлемді көне түркі руна жазбаларында арнайы дайындал-
ған орындарға, бойын көкке созғызып, тіп-тігінен дәу 
тасбақа  тасмүсін үстіне орнатыпты. Ал кейбірін сондай 
рәсіммен қашап төселген, сәл жұпынылау үлкен жалпақ 
тас үстіне ортасын ойып қиюластырып қондырып қойған. 
Мысалға, Тоныкөк жазба ескерткіші жай жалпақ тас 
үстіне қондырылған. Тасбақа тасмүсін үстіне ортасын 
ойып қондырған түркі руна жазба ескерткіштері байырғы 
түріктердің хан әулетінен тараған атақты тұлғаларға 
арналған. Бұл біздің бабаларымыздың түркілік рухты 
бәрінен жоғары ұстағанын танытады. Қазақ халқын құраған 
көне тайпалар түркілік намысты басты рухани қару етіп 
ұстаған.

Мәңгілік тозбайтын рухани мұра етіп жасалған түркі                  
руна жазба ескерткіштердің қазақ халқына қатысы қандай?    
“Көне түркі мұралары бізге де ортақ” десек, әрине, 
қателеспейміз. Бірақ олай айтып масаттану жалпы айтыл-

ған сөз болып қалады. Әлемдік мәдениеттің төрінен орын 
алған, өркениетті елдердің айтулы ғалымдарын таңдан-
дырып, өзіндік жазылу құпиясын оңайлықпен білдірмеген 
Орхон бойындағы көне түркі руна жазба ескерткіштерінің 
орнатылуына, ондағы даналық жазбалардың туындап, ерлік 
істердің жасалуына біздің бабаларымыздың қосқан үлесі 
болғанын немесе болмағанын ғылыми негізде дәлелдеп 
көрсетуіміз керек.

Бұл бағытта шындық деректерге сүйеніп, ақиқатты ғана 
айтып, толымды ғылыми тұжырым жасауда салыстырып 
саралаудан туған ой түйіндері мен пікір, болжамдарды                                                                                          
кейінге қалдыра тұрып, түркі мемлекетін құрып 
қалыптастыруда қазақ халқының негізін қалаған және 
құрамына енген тайпалардың қандай ықпалы, үлесі 
болғанын орнықты мәліметтермен айқындап, ұғынықты                                      
етіп талдап көрсетейік. 

Турасын білдірсек,  қазақ халқы көне түркілердің арғы 
тегі саналған б.з.б. бір мың жылдықтың басында өзара 
бірігіп күшті мемлекет болған  Сақ, Ғұн, Үйсін, Қаңлы және 
одан кейінгі дүниенің төрттен біріндей жерді иемденіп, 
“Қыпшақ даласы”, “Дешті қыпшық” елі атанған, Шығыс 
пен Еуропаға түгел танылып, әлемдік маңызды мәселелерге 
араласқан, соның нәтижесінде орыс жұрты “половецтер”, 
“печенгелер”, Еуропа халықтары “кумандар” деп атаған 
әйгілі қыпшақ ұлысының және басқа көне тайпалардың 
негізінде қалыптасты.

Бұл тұжырымды академик Әлкей Марғұланның “Сақ, 
ғұн, үйсін кезінде Қазақстан өлкесінде мал өсіру ерекше 
өрбіген. Қазақтар – ескі дәуірден кең сахараны қоныстанған 
осы тайпалардың қалдығы. Грек пен латын жазушыларының 
бақылауынша, тарихта белгілі ат қалдырған мал бағушы 
елдер – сақ, ғұн, үйсін,  кейін оғыз бен қыпшақтар. Олар 

этнос жағынан бір туысқан елдер, ескі сақтардың кейінгі 
ұрпақтары. Көне дәуірдегі түркі тілдес тайпалар осылардан 
тарайды” деп жазғаны нақтылай түседі (Ойсылқара. // 
Жұлдыз, № 4, 1984, 173-б.). Түркілердің бағзы замандағы 
атақты тайпаларының қазақ халқына қатысы жөнінде  
бұрын кеңірек мағлұмат берілді (Т.Еңсегенұлы. Көне түркі 
руна жазба поэзиясы. 1-кітап (монография). А., «Білім», 
2007, 56-б.).

Қыпшақ ұлысының туып қалыптасуына әуелде қазақ 
жерін мекендеген тайпалар негіз болған. Осы айтқанымызды 
қыпшақтар жайлы тереңірек зерттеген С.Ақынжановтың 
“Западная ветвь динлинов смешалась с кошевым населением 
Казахстана и стала известна под именем кыпчаков. Половцы 
же – народ,образовавшийся главным образом из кипчаков и 
канглов” деген тұжырымы дәлел болады (1.85). Бұдан әрі 
қыпшақтар қазақ халқын құраған тайпалармен өмір сүріп, 
қазақ халқына қарайтын жердің бәріне дерлік тарап, өніп-
өсіп, тұрақты мекеніне айналдырды.

Бұл мәселе жайлы С.Ақынжановтың “Осылайша ХІ 
ғасырдың екінші жартысында Ертістің шығысынан Еділдің 
батысы аралығындағы үлкен территорияны қыпшақ 
тайпалары мекендеді. Қыпшақтар Маңғышлақ жарты 
аралына да енді. Олар жазда Ертіске көшіп, қыста Сырдария, 
Шу, Талас бойын қоныстанды. Сығанақ қыпшақтардың 
саяси орталығының біріне айналып, бұлардың көші-қоны 
Женд және Жанкентке дейін созылды.

Қыпшақтар Сырдарияның орта ағысы және Қаратаудың 
Солтүстік етегіндегі қалаларға, атап айтқанда, Отырар, 
Сауран, Құмкент, Қараспан, Баба ата, Созақ шаһарларына 
қоныстана бастады” деп баяндағаны шындық деректерге 
сәйкес келеді (182, 239, 258-б.). Бүгінгі таңда да қазақ жерінің 
барлық аймағында, әсіресе, Қостанай, Торғай өлкелерінде, 

Сырдария, Жетісу өңіріне ежелгі қыпшақ тайпаларының 
ұрпақтары тұтастай қоныс теуіп, құтты мекен еткен.

Көне заманнан қазақ халқының құрамына енген 
қыпшақ тайпаларының бірте-бірте тұрмыс жағдайлары 
нығайып, жазуы, өнері, мәдениеті жүйеге түсіп, көне түркі 
халықтарының дүниетанымын, өркениетін көтеруге, түркі 
қағанатын орнатуға белсене араласып, әсіресе, қыпшақ 
тайпалары Орхон өзені бойындағы көне түркі ескерткіш 
кешендерінің, ондағы тасқа түсірілген руна жазбаларының 
туып-қалыптасуына өз үлестерін қосты.

Оған А.Н.Бернштамның “Всего вероятнее видеть здесь 
имя “Кипчак”. Племена кыпчаки на этой территории 
упоминаются еще в рунических текстах  VIII в.н.э., в 
Селенгинском памятнике, что подтверждает возможность 
локолизации кипчаков ІІІ в до н. э. в районах хангая или 
в южном Алтае” деген сөзі біршама дәлел болады (Очерк 
истории гуннов. Л., Лен.гос. ун-т, 1951, 106-б.). Бірақ 
А.Н.Бернштам бұл айтқан пікірінің мәнін, келтірген дерегін 
қайдан алғанын, кімнің еңбегіне сүйеніп ой қорытқанын 
білдірмейді, осылай қозғау салған, төркіні белгісіз, жұмбақ 
мәлімет болып қалыпты. А.Н.Бернштамнан алынған бұл 
үзіктің түсініксіз сырын С.Кляшторныйдың “Шине Усу 
жазуы Ел етміш Білге қаған (747-759) қабірі кешеніндегі 
жазбаның бөлігі болып шықты. Жазу жолдары жартылай 
бүлінген тастың солтүстік қырынан Рамстет “түріктер - 
қыпшақтар (бізді) елу жыл билегенде…” деген сөзді оқиды” 
деп жазғаны ептеп айқындай түседі (С.Кляшторный, 
Т.Султанов. Казахстан летопись трехтысячилетии. А., 
«Рауан», 1992, 118-б.).

Бұл ғалым да сөз етіп отырған дерекке кеңірек 
талдау жасап, оқырманға түсінікті етіп жеткізуге онша 
назар аудармаған. Бір қызығы, Г.Рамстет тапқан деректі 

қыпшақтар жайлы әңгіме қозғаған зерттеушілердің көбісі 
қисынын тауып сөз арасында пайдаланыпты. Мысалға, 
қыпшақтар жайлы көлемді еңбек жазған С.Ақынжанов “Бұл 
этноним “Селенга тасындағы” жазуды еске түсіреді” деп 
С.Кляшторный келтірген деректі еске салумен шектеледі 
(1.46).

Осы аталған ғалым да өзі келтірген “Селенга тасы” атауы 
жөнінде оқырманға ұғымды болатындай ешқандай мәлімет 
бермейді. Оның мақсаты «қыпшақ сөзі таста кездесті» деген 
ұйғарымды тілге тиек, ойға жалғау етіп масаттану сияқты. 
Г.Рамстет тауып оқыған “түрік-қыпшақтар (бізді) елу жыл 
билегенде…” деген жазу түркі тайпалары арасындағы 
қақтығыстан өршіген кейбір тарихи оқиғалардан хабар 
білдіруге мәжбүр етеді. Қысқаша айтқанда, Мойын-чұр 
жазба ескерткішінде түркі тайпаларын біріктіріп, күшті 
мемлекет орнатудағы жүргізілген істердің елеулі оқиғалары 
баяндалған. Соның ішінде ұйғырлар мен тоғыз оғыздарға 
қарсы түріктердің соғысы мәлімденеді. Бұдан да кеңірек 
көрсетсек, тастағы жазудан 742-744 жылдардағы ұйғыр 
әскерінің түркі қағанатымен соғысы айқын танылады. 
Ұйғырлар сол шайқастарда жеңіліс табады. Бұл шайқас 
Моңғолиядағы дария атанған Селенга өзені бойында өтеді.

Бір қызығы, зерттеушілер “Түрік-қыпшақтар (бізді) 
елу жыл билегенде”… деген сөздің қалай туғанын нақты 
айтпайды. Шындығын білдірсек, Мойын-чұр жазба 
ескерткіші – түріктердің соңғы қағаны Озмыш-тегінді 
жеңіп, түркі қағанатын құлатып, 745 жылы ұйғыр хандығын 
орнатқан  Мойын-чұрға арналған жазба тас. Осы ұйғыр 
ханына арналған  жазба ескерткіш ұйғыр әрпімен емес, 
көне түркі руна алфавитімен жазылғаны таңдандырады. 
“Түрік-қыпшақтар (бізді) елу жыл билегенде…” деген сөз 
ұйғыр қағаны Мойын-чұр ауызымен айтылған.  Мойын-

чұр жазба ескерткішін “Селенгі тасы”, “Ел Етміш  Білге 
қаған (Мойын-чұр)” деп те атайды. Бірсыпыра ғалымдар 
солай пайдаланғандықтан түсінікті болу үшін еске салып 
отырмыз.

Қыпшақтардың көне түркі руна жазуын ерте заманнан 
игеріп, ауқатты, күшті дамыған тайпалар қатарына 
қосылып, айналасындағы елдерге танылып, бірсыпырасына 
билігін жүргізгені және түркі қағандығын құрып, басқаруға 
елеулі үлес қосқанын Әлкей Марғұланның “Орхон жазуын 
көп қолданған елдің бірі – қыпшақтар. VIII ғасырда қиып 
түсірілген Мойын-Шор тасындағы Орхон жазуы бойынша, 
қыпшақтар оғыздармен қатар түрік қағанатын елу жылдай 
басқарып отырған” деп жазғаны нақтылай түседі («Тамғалы 
тас» жазуы. // Жұлдыз, №1, 1984, 141-б.). Десек те, әйгілі 
ғұлама бұл келтірілген сөзінде “оғыздар” атауын қоса 
атапты. Түрік қағанатын құрып басқаруда оғыздар бел шеше 
араласты деу қиын, қайта қарсылық жасағанын дәлелдедік.

Негізінде Әлкей Марғұлан еңбегінен келтірілген бұл  
үзікте қыпшақтар көне түркі руна жазуын бағзы заманнан 
игеріп, кең тұрғыда пайдаланғаны танылып тұр. Енисей 
бойындағы көне түркі руна жазба ескерткіштерінің арасында 
қыпшақ тайпалары жасап, таңбасы салынған жазба 
ескерткіштер бар екенін бұрын айтып, қажетті деректермен 
салыстыра зерттеп, ғылыми тұжырым жасаған едік. Түйіп 
білдіргенде, қыпшақ тайпаларының руна жазуын игеруі, 
тиімді кәсіппен айналысып, қалалар салып өркениетке 
жетуі бағзы заманда-ақ қалыптасып, жалғастық тапты.

Бұл айтылған тұжырымды Әлкей Марғұланның “Қыпшақ 
қалаларынан тарихта аты жақсы сақталғаны әрі ең ескі түрі  
– Жұбаныш қаласы. Қыпшақ, қаңлы қалаларынан Орталық 
Қазақстанда болған атақты қаласының бірі – Қарақорум” 
деп келтірген деректері айғақтай түседі (140-б.). Әлкей 

Марғұлан еңбегінен келтірілген дерек қыпшақтардың қазақ 
халқының құрамына ежелгі дәуірден кіріп, осы өңірге бекем 
қоныс тепкенін мәлімдеп тұр.

Біздің осы түйінді тұжырымымыз Орхон бойындағы 
көне түркі мұраларының әрбір сынып қалған мүсінтасына 
дейін зерттеген Қаржаубай Сартқожаның “Ел-етміш Білге 
Тұрайын қағанның 751 жылы тұрғызған Тэс ескерткішінде 
“Оның елі үш жүз жыл ел тұтты” деп тасқа қашап тұрып 
жазған. Бұл арада “оның елі” деп түркі-қыпшақтарын 
мегзеп отырған сияқты. Бумын таққа отырған 544 жылдан 
әрі 300 жылдың тарихы жатыр. Уақыт желісі 244 жылға   
апарып тірейді.  Бұл – Хунну  империясының  күйреп  
біткен заманы. Жаңа тайпалар  бірлестігі түркі-қыпшақтың 
тарихи аренаға ат басын бұрған шағына дәл келеді” деген 
сөзімен сәйкес келеді (Орхон мұралары (1-кітап). Астана: 
«Күлтегін», 2003, 73-б.).

Әйтсе де, түркілердің арғы негізін қалаған Сақ, Ғұн,  
Үйсін, Қаңлы тайпалары екенін ұмытпау керек. Қыпшақ 
тайпалары ғайыптан пайда болған жоқ. Ғұн империясы 
сияқты даңқы шыққан көне түркілердің заңды жалғасы. 
Екіншіден, Хунну империясы 244 жылы күйреп біткен жоқ 
еді, әрі қарай бірталай уақыт сақталып, өз билігін жүргізді. 
Бұл – арнайы зерттейтін сала. Қысқасы, қазақ халқы 
құрамындағы тайпалардың бірі – қыпшақтар көне түркі 
мәдениетін өрістетуге, Орхон жазбаларын жасауға, түркі 
қағандығын орнатып басқаруға елеулі үлес қосты. Кейін 
бұл тайпа бұрынғыдан да күшейіп, Ғұндар сияқты даңқы 
дүниеге тарады.

Орхон жазба ескерткіштерін зерттегенде қазақ  халқы-
ның құрамына ертеден енген кеңгерес-қаңлы тайпалары      
жөнінде де қоса сөз қозғалады. Бұған профессор Лев 
Гумилевтің “Келтірілген бұл мәліметтерге қосымша 

орхондық жазу 710-711 ж. түркештер соғысқан кеңгерес 
халқы туралы хабарлайды” деп жазғаны дәлел (2.263). 
Осы үзіктегі “кеңгерес” атауы қаңлы тайпасы екеніне 
айқын көз жеткізу үшін бірнеше дәлел келтіріп, тұжырым 
жасау көзделді. Біріншіден, қазақ әдебиеттану ғылымында 
Орхондағы көне түркі руна жазба ескерткіштері туралы  
зерттеу жасаған Мырзатай Жолдасбеков сол Орхон жазбала-
ры жайлы еңбегінде “Түркі руларының бірінен саналатын-
дар – кеңгерестер. Кеңгерестердің тарихтағы басқаша бір 
аты – Қаңғарлар (қаңлы). Олар Сырдарияның төменгі және 
орта сағасын мекендеген” деп жазғаны негізінен жөнге 
келеді (3.23). Ол кеңгерестер қаңғарлар (қаңлы) екенін 
талдап түсіндірмепті, атап айтумен шектелген.

Бұл тайпа жөнінде қысқаша мәлімет білдіріп түсіндірсек, 
Қазақ совет энциклопедиясында “Қытай жылнамалары мен 
Авеста тарихынан белгілі б.з.б. 3-1 ғасырларда Сыр бойы 
мен Қаратау алқабын мекендеген, өзінің дербес мемлекеті 
болған кангюй, кангха тайпалар бірлестігі. Кангюй мен 
Қаңлының шығу тегі (этногенезі) жағынан бір” деп 
жазылған (455-б.). Ал қытайдағы қазақ ғалымы Нығмет 
Мыңжан “Қаңлылар Сыр бойы мен Қаратау алқабын 
мекендеген. Чи Иүнші “Қазақ дегеніміз – ежелгі қаңлы 
елі” дейді” деп тұжырым жасайды (Қазақтың қысқаша                                                                
тарихы. А., «Жалын», 1994, 90-б.).

Осы келтірілген пікірлерді қорытып тұжырымдасақ, 
қаңлылардың біздің дәуірімізден көп бұрын-ақ іргелі 
тайпалар қатарына қосылып, өз алдына мемлекет болғаны 
және қаңлылардың ежелден қазақ жерін мекендегені, 
келе-келе қаңлы тайпалары қазақ халқы  атанып кеткені 
толық аңғарылып тұр. Қазірде де қазақ халқы ішінде 
қаңлы тайпалары бар. Бұл келтірілген деректер мен содан 
туындаған ой түйіндері біздің қаңлы тайпалары жайлы 

жасаған ғылыми қорытындымыздың айқындылығын 
білдіреді.

Қазақ халқының құрамына енген қыпшақтар түрік 
қағандығын құрып, басқарғанын тарихи және ғылыми 
тұрғыда шынайылықпен дәлелдесек, қаңлы тайпалары 
да түркі қағандығын орнатуда  шешуші күшке айналып, 
сол тайпалардан шыққан даналар мен батырлар ыдыраған 
тұста түркі жұртшылығын ұйымдастырып, олардың 
түркілік рухын оятып, қағандық құруға тікелей бастаған. 
Мысалға,VII ғасырдың аяғында текті тұқымнан шыққан, 
қытайша білім алған, жеңіске жеткізетін әскерді жасақтай 
білген, партизандық соғысты да пайдалануды көздеген 
Гудулу (Құтлұғ) ұзақ жылдар аяусыз езгі көрген, құлдық пен 
күңдіктің азабын тартқан түркілерді қытай империясына 
қарсы көтеріліске бастады. Сөйтіп түркі жерін табғаштар-
дан азат етеді. Осындай зор жетістігі үшін түркі халқы 
Гудулу (Құтлұғты) “Елтеріс (елді теруші, жинаушы 
мағынасында) қаған” деп атайды. Елтеріс қаған 693 жылы 
қайтыс болады. Ол – түркі мемлекетін орнатқан Білге                                                       
қаған мен әскер қолбасшысы Күлтегін батырдың әкесі.

Сол Құтлұғ-Елтеріс қаған – қаңлы тайпасынан шыққан 
тұлға. Бұл байламды Лев Гумилевтің “…682 ж. Гудулу 
(Құтлұғ) бүлік шығарды. Гудулу Қаңлы Юаныл ұрпағының 
түпкі атасы - Хелилердің (Кат Ильханның) алыс ағайыны 
еді. Ол мұрагерлікпен тутун атақ дәрежесін иемденді                     
(тутун - офицерлік шен)” деп жазғаны айқындай түседі 
(2.271).

Қазақ халқының құрамына кірген қыпшақтар мен 
кенгерес-қаңлылар – б.з. V-VI ғасырларда басы қосылмай 
бытырап, езгі көрген түркі жұртын ұйымдастырып, ел етуге 
атсалысқан тайпалардың бірі. Олар әуелі өздері бірігіп, 
қуатты ұлысқа айналып, өзге тайпалармен де татуластық 

сақтап, бірте-бірте бауырға тартуды ұлғайтып, нәтижесінде 
“Көк түрік” деген бір халық болып құрылуға зор үлес қосты. 
Сөйтіп түркі мәдениетін, жазуын, кәсібін бұрынғыдан 
биікке көтеріп, ел қорғаудағы жауынгерлік шеберлігін 
жетілдірді. Бұл тайпалар түркі қағандығын құрып, билік 
жүргізуде негізгі тіректің біріне айналды, түркі мемлекетін 
орнатудағы үндеу және ерлік істерді дәу тастарға жазып, 
мәңгі ескерткіш етіп қалдыруға елеулі үлес қосты. Кейін 
осы екі тайпаның бірлігі бұрынғыдан да нығайып, күш 
біріктіруінің арқасында олардың әл-қуаты арта түсті.

Бұл сұрыпталған ой қорытындысын Лев Гумилевтің 
“Қара Ертістегі қарлұқтар мен Сырдариядағы пешенег 
-қаңғарлардың аралығында дәл сол кездері қыпшақтар 
қоныстанып алған кең дала жатты. Осы күнгі Қазақстанның 
далалық өңірінің Дешті қыпшақ - Қыпшақ даласы деп 
аталуы, міне осыдан. Мұнда қыпшақтар қаңғарлармен 
(қаңлы) араласып кетті” деген байлам сөзі бекемдей түседі 
(2.263). Сондықтан Орхон жазба ескерткіштерін тасқа 
жазып, жасап орнатуға біздің ерте заманғы бабаларымыз 
айтарлықтай еңбек сіңірді.

Түркі  империясы географиялық жағынан алып 
қарағанда да негізінен қазіргі қазақ халқына қараған 
жерлерді қамту арқылы орнаған. Бұл айтқанымызды 
айқындайтын дәлелдерді тарихи деректерден және Орхон 
бойындағы жазба ескерткіштерден молынан келтіруге 
мүмкіндік бар. Мысалға, Мырзатай Жолдасбековтің “Түркі 
халықтарының бірлесуін тарихшылар Бумын қаған үстемдік 
еткен 545 жылдан бастайды. Бумын ханның інісі Естемі 
Батыс жорықтарын басқарған. 555 жылы Шаш (Ташкент) 
қаласын, Жейхун (Амудария), Інжу (Сырдария) өзендерін 
қаратып, Арал теңізіне дейін жеткен. Жетісу өңіріндегі, Шу 
бойындағы, Еділдің төменгі, Ертіс, Есіл өзендерінің жоғары 

сағасындағы өзара жауласып әбден титықтаған түркі рулары 
Батыс қағанаттың құрамына енеді” деп жазып келтірген 
деректері біздің ой-тұжырымымыздың орнықтылығын 
айқындайды (3.19).

Түркілердің күшті мемлекетін орнатуды мақсат еткен, 
соған орай алдына күрделі міндеттер қойған, сөйтіп 
түркі даңқын дүниеге таратқан ірі тұлғалардың бірегейі 
Білге қаған мен Күлтегін сол көздеген нысанасына айқын 
жету үшін Жетісу өңіріндегі көне түркі тайпаларын өз 
қарамағына қосуды басты жоспардың бірі санады. Бұл 
тұжырымды Лев Гумилевтің “Мемлекеті мен қаған билігін 
кеңейту үшін Жетісу іргесін басып алуға тырысып, хан 
жиендері Магилянь тардуш-шад пен оның он алты жастағы 
інісі Күлтегін Шу тайпаларына қарай жорыққа шықты және 
701 ж. оларды бағындырып алды” деп келтірген мәліметі 
нақтылай түседі (2.288).

Жаугершілігімен әлемді тітіркенткен Александр 
Македонскийдің шабуылынан халқын аман алып қалған                 
Шу тайпаларын Магилянь мен Күлтегін алдағы мақсатқа 
жетуде оларды өздеріне тірек еткісі келген болар. Лев                                                                                                                                  
Гумилев еңбегінен келтірген үзіктегі “хан жиендері                 
Магилянь” деген сөздің мағынасы нақты емес. Қапаған 
– Елтеріс ханның інісі, сондықтан Магилянь Мочур-
Қапағанның немере інісі болып есептелінеді. Орхон 
жазбаларын зерттеген бірнеше қазақ ғалымдары Лев                                                                                                               
Гумилев айтқан сөзді сол күйінде пайдаланып жүр. 
Оқырманға шындықты айту керек. 

Жоғарыда келтірілген тарихи деректердегі қазақ 
жерінің атаулары Орхон бойындағы көне түркі руна жазба 
ескерткіштерінде көптеп кездеседі.Бұл сөздің растығына 
нақты мәліметтермен көз жеткізуге болады. Сондай-ақ Орхон 
жазбаларында қазақ халқының құрамына енген тайпалардың 

да атауы біршама ұшырасады. Мысалға, Мойын-чұр 
жазба ескерткішінің 22 бөлігінде: “Сіз ташыкың чікіг 
ташықырың-тіміс” деп жазылған сөзді қазақша аударғанда 
“Сіздер шектіні көтеріліс жасауға мәжбүр етіңдер” деген 
сөз шығады (С.Е.Малов. Памятники древнетюркской 
письменности Монголии и Киргизи. М-Л., АН СССР, 1959, 
41-б.).Осы жазбадағы “чекті” – қазақ халқының құрамында 
ежелден бар “Әлім-Шекті” тайпасының атауы.

Әлім-Шекті тайпасы, олардан шыққан атақты тұлғалар 
жайлы деректер, эпостық жырлар, тарихи еңбектерде, қазақ 
фольклорында молынан кездеседі. Мысалға, “Қыз Жібек” 
жырында Әлім-Шекті тайпасының ислам діні енгенге 
дейінгі Тәңірлік дәуірдегі тіршілігі, ерлік жорықтары, 
тұрмысы, дәстүрі жайлы баяндалады, кейінгі заман әсерінен 
және ауызша айтылуынан аздап өзгеріске түскенін де есте 
ұстау керек. Қазір Әлім-Шекті тайпасы, оған қараған рулар 
Қызылорда қаласынан бастап Ресей шекарасына дейінгі 
аймақты түпкілікті қоныс еткен. Бұл айтылған мәліметтерді 
Қазақ совет энциклопедиясындағы “Шекті – Кіші жүздің 
Әлімұлы бірлестігіндегі ру. “Диуани лұғат-ат-түрік” 
шығармасында Чу өзенінің бойында Чекл тайпасы аталады. 
Ал Әлімұлы бірлестігіндегі Шөмекей, Қаракесек, Кетелер 
де Батыс Түрік қағанатының құрамында болғаны белгілі.

“Қазақ ССР тарихы жөніндегі материалдар” атты 
кітапта Шектінің он екі таңбасы бар. Таңбаның молдығына 
қарағанда Шектіні -  рулар бірлестігі десе де болады. ХІХ 
ғасырдың аяғы мен ХХ ғасырдың басында Шекті руы 
Орал, Торғай облыстарын, Сырдария облысының Қазалы, 
Перовск уездерін, Арал теңізінің батысындағы Хиуа 
хандығына дейінгі аралықты мекендеген” деп жазылған 
тұжырым нақтылап, жаңа деректер ұсынады (Қазақ Совет 
энциклопедиясы. ХІІ том. А., 1979, 236-б.).

Махмұд Қашқаридің “Диуани лұғат-ат-түрк” атты 
кітабында “Шігіл  – түріктердің үш аймағының атауы. 
Біріншісі, Барсғанның (Алып Ер Тоңғаның ұлы Барсған 
салдырған қала Т.Е.) төменгі тұсындағы “Құйыс”  
қалашығында тұратын көшпенділер. Екіншісі, Тараз 
қаласының жанындағы бір қалашықта тұратындар да 
“Шігіл” деп аталады. Оғыздар сол төңіректегі жерлерде 
тіршілік еткен және шігілдермен үнемі қақтығысып, 
соғысып отырған. Үшіншісі, Қашқардағы бірқатар 
қыстақтарда тұратын түрік тайпалары да “шігіл” деп 
аталған” деп жазылған (Түрік сөздігі. Үш томдық. Бірінші 
том. А., «Хант», 1997, 452-б.).

Махмұд Қашқари кітабынан келтірген деректердегі 
үш аймақтағы “шігіл” атанған көшпенділерді Шекті 
тайпасының құрамына қосуға негіз бар. Біріншіден, Әлім-
Шекті тайпасы ертеден көптеген руларды біріктіріп, билігін 
жүргізген және жауынгер халық болды. Екіншіден, шектілер 
бағзы заманда алға шыққан басты кәсіп мал өсірумен бекем 
айналысты және мәдениеті ерте дамыған тайпа атанды. 
Шектінің негізгі мақсатының бірі – ел, жер қорғауға күш 
салып, көшіп-қонуға мәжбүр болды. И.В.Кормушиннің 
«Уйгуры, подчинив чиков, опирались на них» деген сөзінде 
шындық бар (Тюркские Енисейские эпитафии. М., «Наука», 
1997, 12-б.). Шектілер – түркілік намысты сақтаған 
жауынгер тайпалардың бірі. Бұған өзге де мәліметтер 
келтірсек, оғыздар кейінгі дәуірлерде Сыр бойын 400 
жылдай мекендеді. Ежелден қоныстанған жеріне оғыздар 
келгеніне Әлім-шектілердің қарсылық білдіріп отырғаны 
тарихи тұрғыда расталған.  Шектілердің Орхон мен Енисей 
жазба ескерткіштерін жасауға қатысқанына тағы да бірнеше 
орнықты мәліметтер келтіруге болады. Атап көрсетсек, 

шектілер пайдаланған он екі ру таңбалары көне түркі руна 
жазба алфавитіне түгелдей етене ұқсас, айнымайды.  Біздің 
талдау жасап қорытқан тұжырымымыздың нақтылығын 
Мырзатай Жолдасбековтың “Академик Ә.Марғұланның 
айтуынша, егер біз  VI ғасырдағы чеклі (шекті) руының 
тілінде жасалған ескерткіштер мен бертіндегі найман, дулат, 
үйсін ескерткіштерін тереңірек зерттей алсақ, бәлки, қазақ 
әдебиетінің тарихын мұнан да әріректен бастауға болар” 
деп жазған сөзін бекемдей түседі (3.13).

Негізінде қазақ халқының құрамына енген іргелі                  
тайпалар көне түркі руна жазуын жасауға, Орхон жазба 
ескерткіштерін мәңгілік етіп орнатуға, түркі империясын 
құруға елеулі үлес қосқаны айқын танылады. Солардың 
ішінде Шекті-Әлім тайпасының жазуы қалыптасқанын 
айрықша атау керек. Бұл жайлы әйгілі ғұлама Әлкей 
Марғұлан біліп айтып, шектінің жазуын, көне мәдени 
ескерткіштерін бірінші атап, маңыз беруі орынды.  Бұған 
бір ғана айқын дерек келтірейік. Бұрын атап өткендей, 
Қазақ совет энциклопедиясында “Шектінің 12 таңбасы 
бар” деп сол таңбаларды түгел тізіп жазып көрсетеді (236-
б.). Көне түркі руна алфавиті құрамында  негізінен 35 әріп 
бар. Шектінің қазіргі табылған 12 таңбасы руна таңба 
әрпіне сәйкес келетінін көрсеттік. Шектілер мекендеген өте 
үлкен аймақтан археологтар тапқан таңба-әріптерді қосып 
зерттесе, шекті жазуын қалыптастыруға мүмкіндік  болар.

“Шектінің 12 таңбасы” деп көрсетілген деректі сол 
таңбалар негізінде жасалынған “Шекті жазуы” деп атау 
қажет сияқты. Бұған дәлел, біріншіден, сол көрсетілген 
шекті таңбаларының көбісі көне түркі руна алфавитінде 
бар. Екіншіден, бұл белгілерді бір тайпаға қарасты 
рулардың таңбасы дегенге онша келмейді. Себебі бір тайпа 
руларының таңбасы бір-біріне өте ұқсас, сәл-ақ белгімен 

ажыратылады. Бұған қазақ халқының құрамындағы басқа 
да тайпалар қарамағындағы ру таңбаларына назар салғанда 
айқын байқалады. Ал “Шектінің 12 таңбасы” бір-біріне 
мүлде ұқсамайды. Әрқайсысы жеке-жеке жасалған бір 
дыбысты білдіретін әріпке толық сәйкес келеді.

Үшіншіден, шектілердің көне түркі руна алфавитіне өте 
ұқсас, бірақ көшірме емес өз жазуы болғаны байқалады. 
Шектілерді ежелгі заманнан қалыптасып өмір сүрген рулар 
бірлестігі, тайпалардың ұйымдасқан одағы деуге келеді. 
Бұған шектілердің үлкен-үлкен аймақтарды қамтып, кең-
байтақ жерде орналасқаны, шектілер мекендеген жерлер 
тарихи орын, қала болып қалғаны – нақты айғақ. Сондай-  
ақ “шекті”  сөзінің өзі “дербестік” деген ұғымды білдіреді. 
Осы Әлімұлының бірлестігі жөнінде тарихи, мәдени 
деректер онша көп сақталынбапты. Мұның өзі шекті 
дербестігі ежелгі заманда-ақ қалыптасып, мәдениеті дамып 
дәуірлегенін танытады.

Осы келтірілген тарихи деректер мен мәліметтер, 
зерттеуден туындаған ой, тұжырымдар және шекті тайпасы 
жайлы Орхондағы жазба ескерткіш тасқа ойып жазылуы 
шектілердің мәдениеті ертеден қалыптасып, Орхон жазба 
мұраларын жасауға, түркі империясын орнатуға олардың да 
үлес қосқаны нақты айғақталып тұр. Шекті жазуы жайлы 
арнайы зерттеу жасау арқылы қазақ халқының мәдениеті 
мен жазуы ежелгі заманда қалыптасқанан толық айқындауға 
болады. Бұл пікірімізге зерттеу барысында сөз арасында 
тоқталып өткен Орхон бойындағы сол Ел-етміш Білге қаған 
бірінші (Мойын-Чұр) жазба ескерткіші тағы дәлел бола 
алады.

Сол Ел-етміш Білге қаған (Мойын-чұр) жазба тасында 
жоғарыда келтірілген “Сіздер шектіні көтеріліс жасауға 
мәжбүр етіңдер” деп жазылған сөзден басқа “шекті” атауы 

көлемді жазба дастанда бірнеше рет кездеседі. Мысалға, 
осы тастағы 18-реттегі жазба бөлігінде “Чығылдар” деген 
сөз бар. Сондай-ақ бұл тастағы 23-реттегі жыр бөлігінде 
“Чек таман жорыттым”, 26-реттегі жазба бөлігінде “чек 
бүтін (халық)ты және “чек бүтін халық)қа: Тұтық бердім” 
деп жазылған. Қыпшақтардың түркі қағандығына қатысы 
болғаны айғақ етіп алынған “Түрік-Қыпшақ” сөзі де осы 
Мойын-Чұр мәдени ескерткішіндегі 4-реттегі жыр бөлігінде 
жазылған. Осы келтірілген сөз туралы Нәпіл Базылхан 
“Г.Рамстедт, С.Е.Малов, Ғ.Айдаров, С.Қаржаубай “Turuk 
aibcag түрік қыпшақ” деп қалпына келтіріп оқыған” деп 
жазады (Қазақстан тарихы туралы түркі деректері. ІІ том. 
А., «Дайк-пресс», 2005, 131-б.).

Ақиқатында, бұл тастағы 4 -реттегі жазба бөлігі мәтінінде 
“түрүк” сөзі сақталған, сонымен жалғас  сөздің алдында 
әріптері өшіріліп, “чақ” деген жазу өшірілмей қалыпты. 
Әлгі аталған зерттеушілер “қыпшақ” деп толықтырып оқуға 
ұйғарым жасаған. Осы жазба таста қазақ жеріндегі өзен 
атаулары да кездеседі. Атап айтсақ, бұл тастағы 25-реттегі 
жыр бөлігінде “Ертіс өзенді” деген жазу бар.Міне, бір ғана 
Мойын-чұр жазба ескерткішінде қазақ халқына қатысты 
қаншама мәліметтер бар. Осы келтірілген деректерге 
сүйеніп, Мойын-чұр тасындағы жазба дастанды қазақ 
халқына қатысты жазба ескерткіш деуге келеді.

Көне түркілердің әлемге әйгілі болған Күлтегін, Білге 
қаған және Тоныкөк жазба ескерткіштерінде де қазақ 
халқының құрамына енген белгілі тайпалардың аты 
жазылған, солар жайлы айтылған. Бұған қосарымыз: 
қазақ халқының жеріндегі бірнеше шаһар мен өзендердің 
атаулары сол тастарға ойып жазылған. Бұған нақты дерек 
ретінде бірнеше мәліметтер келтірейік. Мысалға, Тоныкөк 
жазба ескерткішіндегі 19-ретпен орналастырылған жазба 

бөлігі мәтінінде қазақ халқының негізін қалаған үйсін 
тайпасы жайлы түрік жазба тілінде: «Usun bundanu latu galur 
ezti” деп жазылған (Ucurli K. Orhun  anitiari   Ankaza, 1998,                                                                                                                      
107-б.). Мұны қазақшаға сөзбе-сөз аударғанда “Үйсін 
бунтати жұртында тұруға қалар еді” деп оқылады. Сол 
үйсіндер – қазіргі күнде де қазақ халқының іргелі, үлкен 
тайпаларының бірі.

Сондай-ақ Тоныкөк жазба ескерткішінің 35-реттегі 
жыр бөлігінің мәтінінде руна әрпімен түркі тілінде “Ertis 
ugurig kecigsizin kecaliviz” деп тасқа түсірілген (113-б.). 
Осы жолды қазақшалағанда “Ертіс өзенін өткелсіз жерінен 
кештік” деген сөз шығады. Тоныкөк мәдени ескерткішінің 
44-реттегі жазба бөлігінде руна әріпімен түркі тілінде тасқа  
“Jencu uguzig kece” деп жазылған (Т.Еңсегенұлы. Көне 
түркі руна жазба поэзиясы. Екінші кітап. А., «Білім», 2008, 
350-б.). Осы жолды қазақшаға аударғанда “Иенчу (Інжу) 
өзенінен өтіп” деп оқылады. Бұл келтірілген нақты деректер 
арқылы дана Тоныкөк түркі халқының басын біріктіріп, 
түркі қағандығын орнатуда сол аталған тайпалар мен жер, 
су атаулары түркі қағандығының қамтуына кіргендігін 
танытып отыр.

Күлтегін жазба ескерткішінде де қазақ халқының 
құрамына енген тайпалар мен қазақ халқының жер, су 
атаулары сол әйгілі тас бетіне жазылыпты. Дәлел келтірсек, 
Күлтегін жазба ескерткішінің кіші жазуының 3-реттегі 
бөлігінде түрік жазба әріпімен «Quuryvazu jensu ugur 
kece» деп жазылған (218-б.), қазақшалағанда “Батыста 
Інжу өзенінен (кеше) өтіп” деген сөз шығады. Күлтегін 
мәдени ескерткішінің 37-реттегі жыр бөлігінде түркі жазба 
әліпбиімен «Ertis ugurig kece» деп жазылған, сөзбе-сөз 
қазақшалағанда “Ертіс өзенін кеше” деп оқылады.

Осы Күлтегін жазба ескерткішінде 39-реттегі жырда тағы 

да “Jencu uguzig kece” деп тасқа ойып жазылған (230-б.), 
сөзбе-сөз қазақшаласақ, “Інжу өзенді кеше” деп оқу керек. 
Сондай-ақ Күлтегін жазба ескерткішіндегі 35-ретпен тасқа 
түсірілген жазба бөлігінің соңында  түркі руна әліпбиімен 
“Күлтігін Байкун ак ауғырығ бініп оплайу тәгді” деген 
жазу бар (229-б.), мұны қазақшаға аударғанда “Күлтегін 
Байырқудың ақ айғырына мініп шабуылға шықты” деген 
сөз шығады. Түркістан халықаралық энциклопедиясында 
Байырқу атауына байланысты “Байұлы - қазақ халқы 
құрамындағы тайпа. Түркі қағандығы кезінен бергі жазба 
деректерде жиі кездеседі. Орхон-Енисей жазбаларында 
Байырқу, ал Таң империясының жылнамасында Байегу 
делінеді” деп мәлімдейді.  Тізе берсе, осындай нақты 
деректер жетерлік.

Осы келтірілген тарихи деректер мен мәліметтерге және 
соларды зерттеуден туған ой, тұжырымдарға сүйене отырып, 
әйгілі тұлғалар Күлтегін, Білге қаған, Тоныкөктердің түркі 
империясын орнатудағы ұлы істеріне, елді біріктірудегі 
жорықтарына қазақ халқының құрамына енген тайпалардың 
бірсыпырасы қатысқаны және бұл зор міндеттерді 
орындаудағы ірі оқиғалар қазақ жерінде өткені, біздің 
атамекеніміз түгелдей дерлік түркі қағандығы аймағында 
болғаны солар дәу тастарға ойып жазып қалдырған тарихи 
дастандардан айқын танылып отыр. Сондықтан Орхон 
жазба мұралары қазақ халқына тікелей қатысты, бабалардан 
қалған ең қымбат мұра деп тұжырым жасауға негіз бар.

Пайдаланылған әдебиеттер:
1. С.Акынжанов. Кипчаки. А., «Гылым», 1995.
2. Л.Гумилев. Көне түркілер. А., «Білім», 1994.
3. М.Жолдасбеков. Асыл арналар. А., «Жазушы», 1986. 

Көкейкесті көзқарас
Гүлзада САҚТАҒАНОВА,
Қызылорда қаласындағы

№145 орта мектептің 
мұғалімі.

ТІЛ ДАМЫТУ ЖҰМЫСТАРЫН 
МОДУЛьДІК ОҚЫТА-ҮЙРЕТУ 

ОЙЫНДАРЫ АРҚЫЛЫ ЖҮРГІЗУ    
Білім берудің негізгі сатысында қазақ тілін оқыту 

бағдарламасында «Ана тілінің қоғамдық-әлеуметтік 
мәнін түсінген, тілдің қызметін жүйелі меңгерген, 
коммуникативтік біліктілігі дамыған дара тұлға даярлауға 
мүмкіндік туғызу» делінген. Осы мақсатты іске асыратын 
танымдық, практикалық бағыттағы бірлескен міндеттерді 
даралап көрсетіп берген. Танымдық бағыт бойынша: 
әрбір тілдік бөлшектердің жалпы тіл жүйесіндегі орыны, 
маңызы мен ерекшеліктерін ажырата білуге үйрету арқылы 
қажетті іскерлік дағдыларын қалыптастыру, оқушының 
лингвистикалық дүниетанымын қалыптастыру; ойлауын, 
қабылдау, түйсіну әрекеттерін жетілдіру, шығармашылық 
қабілеттерін арттыру. Практикалық бағыт бойынша: 
оқушының сауаттылығын арттыру, әдеби тіл нормаларын 
жетілдіру; тіл мәдениетін қалыптастыру, ауызекі сөйлеу, 
жазу, талдау жұмыстарының талаптарына сай дағдыларды 
жетілдіру сияқты мәселелер.

Қазақ тілі мен әдебиет сабағында оқушыларды сөзді 
дұрыс қолдана білуге, өз ойын орнықты жеткізуге, еркін 
сөйлей білуге жетелейтін тәсілдердің бірі – тіл дамыту 
жұмыстары.

Тіл дамыту мен ойды дамыту –  тұтас жүйе. Екеуі қосы- 

лып өмірді, әлемді, оқушының өзіндік ішкі менін танытады. 
Тіл дамытудағы мақсат – оқушыны мазмұнды, сауатты 
сөйлеуге, алынған білімді  және өз ойын сауатты жеткізе 
білуге үйрету.

Қазіргі таңда тіл дамыту жұмыстарының баяндау, 
түсіндіру әдісі,драматизация әдісі, жаттығу әдісі, көрнекілік 
әдісі, мәтін бойынша тіл дамыту әдісі, пікір-сайыс әдісі, 
сөздікпен жұмыс әдісі кеңінен қолданылып жүр.

Қазіргі заман талабына сай жаңа технологиялардың 
оқушылар тілінің дамуына және жүйелі сөйлеуіне тигізетін 
әсері мол. Менің өз ойымша, Марал Жанпейісованың 
«Модульдік оқыту» технологиясы оқушының өз бетімен 
жұмыс атқара отырып тілін дамытуға мол ықпал етеді.

Бұл технологияның тиімді жолдары: білімді меңгеріп 
қана қоймай,тұлғаның танымдық қабілеттерін және 
танымдық үдерістерді (ойлау, есту, көру, т.б.) арнайы 
жасалған оқу және танымдық жағдайлар арқылы дамытуға 
бағытталған; тұлғаның қауіпсіздігін, өзін-өзі өзектілендіру, 
қарым-қатынас, ойын, танымдық және шығармашылық 
қажеттіліктерін қанағаттандыра алады; белсенді сөздік 
қорын (ауызша және жазбаша) дамытуға бағытталған.

Енді өз тәжірибемде қолданған оқыта-үйрету ойындары 
арқылы жүргізілген тіл дамыту жұмыстарына тоқталамын.

1. «Бір-біріне диктант жүргізу» оқыта-үйрету ойыны
Диктант дәстүрлі оқыту үрдісінде ежелден келе жатқан 

жазба жұмыстарының бір саласына жатады. Диктанттың 
бірнеше түрі бар. Олар: терме диктанты, бақылау диктанты, 
көру диктанты, түсіндірмелі диктант, сөздік диктант, өздік 
диктанты, ескерту диктанты, шығармашылық диктант. 
Дәстүрлі оқытудағы барлық диктанттың басты мақсаты 
балалардың білімін тексеру, сауаттылыққа баулу болып 
табылады.

Ал қазір сол диктант түрлері арқылы оқушылар-                                                                                                            
дың тілін дамытуға, дүниетанымы мен көзқарасын 
қалыптастыруға ықпал етуге болады.

Әдебиет пен қазақ тілінде өтіліп жатқан материал-
дарды байланыстыра отырып, оқушыларды шығарма-                         
шылық жұмыстарға баулу, тіл дамыту оны жүргізудің                                           
басты мақсаты болып табылады.

Сөздік диктантын бірнеше түрде өткізуге болады.
I нұсқа.
Диктант мәтіні оқылады. Осы мәтіндегі ойға тірек                                                                                                                              

болған сөздер таңдалады. Оқушылар әуелі сол сөздің 
мағынасын айтады. Мұнан соң ол сөздің синонимін, 
антонимін, омонимін табады. Берілген сөзге сөйлем 
құрастырылады. Ойын шарты бойынша балалар бір-бірінің 
жұмысын тексереді. 

II нұсқа.
Мәтін әдебиеттен өтіп жатқан көркем шығармадан 

алынады. Мысалы, 5-сыныпта Мағжан Жұмабаевтың  
«Сағындым» өлеңінің негізінде жазуға болады.

Бірінші кезеңде мәтін оқылып, тапсырма беріледі.
Екінші кезеңде көп нүктенің орынына оқушылар                             

керекті сөздерді тауып жазады.

      
САҒЫНДЫМ

      … сар даламды

      … анамды

      … алтын күнді
      … қара жерді
      … жүйрік желді
      … ағайынды
      … туған елді
      … сырлас достарды
      … айдын көлді

Үшінші кезеңде берілген зат есімдерді тұлғасына                          

қарай талдайды.
Төртінші кезеңде өлеңді талдау арқылы ақынға                 

мінездеме беріледі.
Бесінші кезеңде ақын туралы, жыр жолдары туралы                       

өз ойларын жазады.
Шығармашылық диктант. 
I нұсқа.
Тірек сөздер жазылған кәртішке беріледі. Осы тірек 

сөздерді пайдаланып, шығармашылық диктант жазылады. 
Мысалы: Қазақстан, мұрағат, кәсіпкер, төраға, жәдігер, 
нарықтық экономика, кеден, саясаткер.

II нұсқа.
Әңгімені аяқта, ат қой.  
Сабақ бітуге жақындағанда әңгіме адалдық жөніне 

ауысты.  
- Апай, адал адам қандай болады?- деді Қаламқас.  
- Иә, бәсе, өздерің айтыңдаршы, балалар, адал адам 

қандай болады?- деді апай.  
Балалар шулап қоя берді.   
- Адал адам ақылды болады.  Адал адам ... 
Диктанттардың тіл дамытудағы, оқушылардың сауат-   

тылығын арттырудағы тиімділігі:
1. Оқушы естігенін жазушы ғана емес, ең бастысы, 

шығармашылықпен түрлендіруші болады;
2. Өз жұмыстарына, бір-бірінің жұмыстарына баға 

беруші;
3. Бір-бірін оқытушы, дамытушы іс-әрекетінде болады;
4. Алған білімдерін шығармашылықпен жаңа өнім 

жасауға бағыттайды.
2.  «Өз жартыңды тап» оқыта-үйрету ойыны.
I нұсқа.
1. Оқушылардың алдына сурет пен тірек сөздер                 

жазылған кәртішке таратылып, мақсаты түсіндіріледі.
2. Оқушылар суретте қай кейіпкердің бейнеленгенін  

және қай шығармадан екені айтылады.
3. Сол кейіпкерге қатысты берілген сөздерден мінез- 

деме, портрет, іс-әрекетін сипаттау сияқты жұмыс жүргізеді. 
(Әр топқа жеке беріледі).

4. Сурет бойынша жазылған жұмыстарын оқып-                         
тыңдау арқылы тұтас мәтін құрайды.

II нұсқа.
1. Өлең шумағының алғашқы екі жолы беріледі, оны 

оқушы аяқтау керек. Мысалы: Торғай, торғай, торғайым, 
Қарақұстан қорғайын... 

2. Жазылған өлеңді құрылысына талдау керек.
3. «Қатені тап» оқыта-үйрету ойыны.
Мұғалім әр оқушының алдына мәтін жазылған                                                                                                                       

кәртішке береді. Мұнда мақсатты түрде бірнеше қате 
жібереді, яғни, ол сөзді мәтін мазмұнына сай келмейтіндей 
немесе әдеби тілде емес, қарапайым сөйлеу тілінде 
ұсынылады. Оқушының мақсаты сол сөздерді тауып,                                               
орынына қойып жазады.  

4. «Киностудия» оқыта-үйрету ойыны.
Балаларға фильмге арнап бірнеше кадр сурет салу 

тапсырылады. Кадр тақырыбын мұғалім алдын ала 
дайындайды. Сынып екі топқа бөлінеді: «Суретшілер» және 
«Режиссерлар». «Режиссерлар» тобы бұл фильмге кадр 
таңдап алады. Сол кадрға байланысты кейіпкерлер сөзін, іс-
оқиғасын мәтін арқылы оқушылар жазып шығады.

5. «Баяндама» оқыта-үйрету ойыны.
I нұсқа.
1) Мұғалім мәтінді оқиды. Мысалы: «Төрт түлік 

жайындағы өлең-жырлар».
2) Балалар төрт түліктің суретін салып, көршісіне береді.

3) Енді әрқайсысы өз көршісінің суреттерін қолдана 
отырып, әңгіме немесе өлең, ертегі жазады.

II нұсқа.
1) Әдебиеттен өтілген тақырыптың авторы немесе 

кейіпкер туралы «баяндама» оқиды.
2) Бірін-бірі тексеріп,қорытынды жасайды.
6. «Мәтін құра» оқыта-үйрету ойыны.
I нұсқа.
1. Оқушыларға сурет бойынша мәтін құрастыру 

тапсырылады.
2. Барлық жауап тыңдалады.
3. Сөйлемдер байланысына, азатжолға, ой формала-               

рына көңіл бөлу арқылы мәтін ретімен орналастырылады.
4. Сауаттылық деңгейі тексеріледі.
II нұсқа.
1. Сурет пен тірек сөздер беріледі.
2. Оқушы шағын әңгіме құрастырады. 
Сурет бойынша мәтін құрастыру балалардың ойын,                   

тілін дамытумен бірге суреттің мазмұнын түсінуге үйретеді. 
7. «Тұлғаны танып біл» оқыта-үйрету ойыны.
I нұсқа.
Мұғалім ойынға қатысушыларға Қазақстан тарихында 

елеулі із қалдырған кемеңгер адамдардың портреттері 
жапсырылған парақтар таратады. Сынып бірнеше топтарға 
бөлінеді. Балалар портреттегі тұлғаның аты-жөнін, 
тарихтағы рөлін,қызмет ету кезеңін, ол жазған шығармалар 
және т.б. естеріне түсіру арқылы өз ойымен көркемдеп      
жазып шығады.

II нұсқа.
1. Өз сыныптасының портретін суреттеу, мінездеме беру.
2. Қолданған бейнелі сөздерді табу.
3. Сын есімдерді тұлғасына қарай талдау.

III нұсқа.
Белгілі бір тұлғаның немесе өз сыныптасының 

өмірбаянын жазу немесе өз өміріндегі елеулі оқиғаны 
баяндайтын күнделік жазу.

8. «Аукцион» оқыта-үйрету ойыны.
Мұғалім өтілген тақырып (оқиғалар, кейіпкерлер                                                                                                                        

туралы, ақын-жазушылар, т.б.) бойынша сынып 
оқушыларына арнап сұрақтар дайындайды. Мұғалім  
аукцион өткізеді:сұрақтар қояды, жауаптарға түсінікте-
мелер беріледі. Дұрыс жауаптары үшін неғұрлым көп                                   
фишкі жинаған оқушы жеңімпаз атанады.

Бұл ойын тіл дамытудың ауызекі сөйлесу әдісі арқылы 
жүргізіледі. Ауызекі сөйлеу тілін жақсы меңгерген, оған 
жаттыққан оқушы ойын жазбаша да дұрыс, жүйелі бере 
алады. Диалогтік, монологтік сөйлеу ерекшеліктері 
қалыптасады.

9. «Шешендер жарысы» оқыта-үйрету ойыны.
I нұсқа.
Мұғалім оқушыларға белгілі бір тақырыпқа хабарлама 

жасауды тапсырады. Жарысты мұғалім немесе арнайы 
сайланған қазылар алқасы бағалайды. Оқушының нақты 
дәлелді сөйлей білу шеберлігі бағаланады.

Мысалы: Ақын-жазушылар өмірінен мәлімет жинап, 
хронологиялық кесте жаса. Олар туралы қызықты деректер 
тауып айт, сөйлеу мәдениетін жетілдір.

II нұсқа.
Жұмбақ, жаңылтпаштар құрастыру немесе бірыңғай 

дыбысқа құрылған нақыл сөз, өлеңдер, өтірік өлеңдер 
құрастыру.

10. «Бас қатырғылар базары» оқыта-үйрету ойыны.
Оқушылар белгілі бір тақырыпқа байланысты сөз-

жұмбақтар, ребустар, хронологиялық лото, құпия сөздер, 

т.с.с. құрастырады да шешеді. Жеке де, ұжыммен де жұмыс 
істеуге болады. Ең белсенді, тапқыр оқушы анықталады.

Мұғалімнің басты ескеретіні: ойындарды ұйымдас-
тыру барысында балалардың жас ерекшелігі, білім деңгейі, 
қабілеті,  мүмкіншілігіне қарай тапсырмаларды жеңіл,  
күрделі етіп құру; әдебиет пен қазақ тілі пәндеріндегі тіл 
дамыту жұмыстарын жеке-дара қарастырмай, үнемі бір 
мақсатта жүргізіп отыру; сабақтың әр минутын тиімді 
және дұрыс пайдалану, яғни, оқушының білімін, күшін, 
мүмкіндіктерін ұтымды, тиімді жұмсап, ең жоғарғы нәти-
жеге жету.

Оқыта-үйрету ойындарын жүргізу барысында оқушы                
мен мұғалімнің іс-әрекеті төмендегідей болады:

Оқушы іс-әрекеті    Мұғалім іс-әрекеті
1. Табушы,жаңа өнім 
жасаушы.
2 Іздеуші, зерттеуші.
3. Өз өнімін 
ортаға салушы, 
шығармашылықпен 
жұмыс істеуші.
4. Өзін-өзі, достарын 
тексеруші, бағалаушы. 
5. Өз еңбегін саралаушы, 
қорытындылаушы.

1. Оқушыларды дербес таным іс 
әрекетіне кіргізуші.  
2. Тапсырмалар, сұрақтар 
әзірлеуші,  көмек, бағыт  беруші. 
3. Ортада жағымды ахуал, 
жағдай туғызушы, оқушыны 
қолдаушы. 
4. Ортақ пікірге, көзқарасқа 
бағыттаушы. 
5. Қол жеткен нәтижені 
бағалаушы, саралаушы.

Оқыта-үйрету ойындары арқылы тіл дамыту жұмыс-
тарын жүргізуде мына мақсаттарды басшылыққа алдым:

1. Аз сөзге терең мағына сыйғызу. 2. Ойын бейнелі, 
көркем, айшықты да шешен оралымдарды пайдалана                                           
отырып жеткізу. 3. Ауызекі сөйлеу тіліндегі мәнерлілік, 
айқындық, нақтылық, дәлдік, жүйелілік. 4. Шешендік 
сауаттылық, жазу мәдениетіне қойылатын талаптарды 
меңгеру. 5. Көркем әдебиеттен алған білімдерін қазақ тілі 
сабақтарында, қазақ тілінен алған білімдерін әдебиетте 
пайдалана білу.  

Оқыта-үйрету ойындары арқылы жүргізілген тіл 
дамыту жұмыстары оқушының сабаққа деген ынтасын, 
қызушылығын арттырады. Бірінен-бірі қалғысы келмей, 
тапсырмаларды орындап, белсенділігі төмен оқушылар 
жақсы оқитын оқушы дәрежесіне көтерілуіне мүмкіндік 
жасайды.

Тіл дамыту жұмыстары оқушылардың пәнге 
деген қызығушылығын, ауызекі сөйлеу дағдыларын, 
шығармашылық қабілеттерін дамытады. Берілген 
тапсырмаларды өз беттерімен орындауларына жол ашады. 
Ең бастысы, сөйлеу тілдерінің көркеюіне, өз ойын еркін 
жеткізе білулеріне, сауаттылықтарының артуына да түрткі 
болады.

Қарлығаш ӘЛІМХАТҚЫЗЫ,
Алматы облысының

Райымбек ауданындағы
№2 Кеген орта 

мектебінің мұғалімі.

ДЕҢГЕЙЛЕП ОҚЫТУ ӘДІСІ 
ЖАЙЫНДА

Мұғалім мамандығы – қиын әрі  қызықты мамандық. 
Мұғалім үшін ең қиын нәрсе – сенің соншалықты беріліп 
өткізген  сабағыңнан  соң  көздері мөлдіреп, ешнәрсе  
түсінбей қалған балаларды көру. Не істеу керек? 

Әрине,  мектепке келген  әр оқушы  оқимын деген  
ниетпен келеді, бірақ бәрі бірдей  оқи алмайды. Неге? 
Себебі әр оқушының  қабілеті, бейімділігі  әр түрлі  

болғандықтан  олардың даму ерекшеліктері  де сондай. Сол 
себепті  оқушының жан-жақты  мүмкіндігін ескере отырып,  
деңгейлеп оқыту әдісін  қолдану керек. Бұл дегеніміз – 
әрбір оқушы  ең жоғарғы  нәтижеге  жетуі үшін  мұғалімнің  
істейтін іс-әрекеттерінің  жиынтығы. Деңгейлеп оқытудың  
ең басты шарты – сынып  оқушыларын  үш топқа  бөлу: яғни 
білімі толық беске бағаланатындар – үшінші топ; екінші топ 
– «төрттіктер»; бірінші топ – «үштіктер».

Бірінші  топқа  үлгерімі төмен оқушылар жатқызылады. 
Бұлар  тұрақты назарда ұстауды, білім, білік  дағдыларын  
қалыптастыруда  мұғалімнің  үлкен  күш-жігер жұмсауын,  
жүйелі жұмыс  жүргізуін, яғни,  мұғалім көмегін  көп  қажет 
ететін  оқушылар.  Екінші  топты  орташа қабілетті  оқушылар  
құрайды. Білім, білік дағдылары әлі тұрақсыз, өзіне-өзі 
көп сене бермейтін,  мұғалімнің  белгілі  мөлшерде  көмек 
көрсетуін қажет ететін  оқушылар. Үшінші топ –  қабілеті  
жоғары, білімі, білік  дағдылары  қалыптасқан, өз бетімен  
ойлау қабілеті  бар, сабаққа деген  белсенділігі  күшті, 
мұғалім көмегін  қажет етпейтін топ. Бұл  топта  жүргізілетін  
жұмыстың  мақсаты – шығармашылыққа бейімдеу, оқушы 
бойында  ғылыми  бағытта  ойлау  қабілетін  қалыптастыру.  

Бірінші, екінші топтағы  оқушылар құрамы  тұрақты  
болмауы тиіс. Оқушы нәтижесіне, біліміне қарай  мұғалім  
бірінші  топтағыны екінші  топқа, екінші топтағыны  үшінші 
топқа  ауыстырады. Мұндай әр түрлі  топтардың  барлығы 
туралы  ешқандай   тізім жасалмауы тиіс .Тек сондай  топтар-
дың  бар екендігін  сабақты  жоспарлағанда, үйге тапсырма 
бергенде  ескеру қажет. Бірінші топтағы  оқушылармен  
деңгейлеп  жұмыс жүргізу үшін  перфокарталарды, т.б.  
пайдаланады. Мұндай саралап оқытудың көп пайдасы бар. 
Әр бала қысқа да нұсқа сөйлеуге үйренеді. Әрбір топтағы 
бала білуге құмарта түседі, төменгі топтар жоғарғы топқа 

өтуге, жоғары топ төменгі топқа түсіп қалмауға талпынады.
Үй тапсырмасын  орындату – маңызды нәрсе. Үй 

тапсырмасын  бергенде  оқушының  нақты  мүмкіндігін  
ескерген жөн. Үй тапсырмасы   нашар  оқушыны жетілдіре  
түссе, ал қабілетті оқушы  ең  жоғары  деңгейде   дамуы тиіс. 
Мәселен,  қабілетті  оқушыға  шығармашылық  деңгейдегі 
тапсырма, ал нашар оқушыға  ереже жазу,  мысал жазу,  т.б. 
тапсырмаларды берген дұрыс.

Деңгейлеп  оқыту кезінде  оқушыларға жалпы  міндет қоя 
отырып  қайталату  арқылы  жаңа материалды  түсіндірсең,  
түсіндірілген  материалды  жалпы қорытындылау  әрі  оны  
жүйелі  жүргізу жақсы нәтиже береді. Ең қуаныштысы сол 
– әр тоқсан сайын сабағымда бестіктер мен төрттіктердің 
көбеюі, ал үштіктердің азайғаны.

Деңгейлеп  оқыту  ісіндегі  алға қойған  негізгі 
мақсаттарым мыналар: топ жұмысын жеке-жеке тексеру; 
қажет болса  бірінші  топқа  қайта түсіндіру; әрбір  топ  
жұмысын басқа  топтарды қатыстыра тексеру; үй  жұмысын  
саралап, мөлшерлеп беру. 

6-сыныпта  өтілетін  “Зат  есім”  тақырыбына  берілетін  
деңгейлік  тапсырмалар:

1-топ.
1. Зат  есім  дегеніміз не?
2. Деректі  және  дерексіз  зат  есімдерге   мысал келтір.
3. Мәтіннен  жалқы  есімдерді  тап.
Нұра  өзеніне  таяу  жерлердегі   әдемі  көлдердің  бірі: 

Жаман  көл, Шөпті  көл, Маржан  көл, Ағашты  көл, Күрең  
көл, Шұңғыл  көл, Балықты  көл, Шошқалы  көл, Сұлу  көл, 
тағы  басқа  көлдер  бар  еді.

Сол  көлдердің  бірі – Аққулы  көлдің  жағасында  тізіле  
қонып  алты  ауыл  отыр.

                                                           (Cәкен Сейфуллин).

2-топ.
1. Мәтіннен  жалпы  есімді  бір  бөлек, жалқы  есімді  бір  

бөлек  теріп  жаз.
Кеше  Боранбек   Танабайдың “Бормаңдай” деген  мейіздей  

қатып  жүрген  бәйгі  атын  ұстап  мініп, Қырым  ұлының  
қосынына  айқындап  жарысып  кірді...

Ертеңінді  Қырым  ұлының  қосыны  бандыны  іздеп  
шықты. Қырым  ұлының   отрядіне  Сейтен ұлының отряды 
келіп қосылды.                        (Сәкен Сейфуллин).

2. Мақал-мәтел  жазып,  мағынасын түсіндір. Ішінен  зат  
есімді   тап.

3. Қазақстандағы   күрделі  зат  есімге   жататын  жер-су, 
қала  аттарын  жаз.

3-топ.
1. Мәтіннен  негізгі, туынды, күрделі  зат  есімдерді                 

теріп  жаз.
Бекболат  ауыз  үйге  кіргенде  төргі   үйдегі  “төрелер” 

қызу-қызу  айтысып  жатыр  еді.Бір  мезетте  Бекболаттың  
құлағы  “Матайдың  Әбені”, “Мұқаш ” деген  сөздерді  шалып  
қалды. Мұқаш  – кәдімгі  Ақбілекті  шығарып   беретін                                                                                                                          
Мұқаш.                                    (Жүсіпбек Аймауытов).

2. Дерексіз  зат  есімдерді  тауып  жаз. Соларға   байланысты   
жұмбақ  шығарып  көр.

3. “Атамекен” деген  тақырыпта  шағын   шығарма   жаз. 
Мақал-мәтелмен  өрнекте. Ішінен  зат  есімдерді  табу.

Үй  тапсырмасы ретінде 1-топқа:
1. Қазақ  тілінде  неше  сөз   табы  бар? Оларды жазып   

келу.
2. Өлеңнен  жалқы  есімдерді  тауып, қалай  жазыла-

тынын  түсіндіру.
Арқада  жер  жетпейді  Бурабайға,
Бөленген   бұйра  сыпсың  қарағайға.

Бұлт    құшқан  мәңгі  мең-зең  Көкшетауға,
Бөлектау «Ой,  бауырым!» дер  анадайда.
Оқжетпес  – найза  қия  қыранға  ұя,
Қарасаң  жанның  шері  тарқамай  ма?
2-топқа
1. Мақал-мәтелден   мысал  жазып, оның  мағынасын  

түсіндір. Деректі   және  дерексіз  зат   есімдерді   табу.
2. Мәтінді  әрі   қарай  ғалым   болып   жауап  беріп, өз  

ойыңнан  жалғастыр.Ішіндегі   жалпы   есімдерді  табу.
Балалар  мен  ғылым

Екі  бала  келе  жатып  бір  кітап  тауып   алыпты. Бірінші  
бала:

- Бұл   кітап  менікі: неге  десең,  мен  сенен   бұрын   
көрдім,- дейді.

Екі  баланың   таласының  үстінен  шыққан  ғалым                                       
оларға:                                (Спандияр Көбеев).

3-топқа.
Мақал-мәтелдердің  жалғасын  жазып, ішіндегі  зат  

есімдерді   табу  және  оларды  жасалу  жолына  қарай  талдау.
а) Ақыл  азбайды,
   ..........................
ә) Тіл   тас   жарады,
 ................................
б) Көп  іздеген  адам,
 ...................................
2.Бірігу, қосарлану, тіркесу  арқылы  жасалған   зат  

есімдерге   көркем  шығармадан   мысалдар  жазу.
3. «Менің   ауылым»  деген   тақырыпта   шығарма  жазу 

тапсырылады.

  Саягүл ЗҰЛҚАШЕВА,
Батыс Қазақстан облысының

Бөрлі ауданындағы
Ауылшаруашылық колледжінің 

оқытушысы.

БАҚЫЛАУ (ТЕСТ) 
ЖҰМЫСТАРЫНДА 

ҚАТЫСУШЫЛАРДЫҢ ӨЗ 
БЕТІМЕН ЖҰМЫСТАНА БІЛУ 

ҚАБІЛЕТТЕРІН ДАМЫТУ

Нағыз  тәрбие мен білім  ережелерден  емес, жаттығу-
лардан тұрады.

                                                          Жан-Жак Руссо.

Білім беру саласында қызмет атқаратын қарапайым 
оқытушылар да оқу үдерісінің нәтижесін бақылау 
жұмыстарының көмегімен көрсетеміз. Бақылау       
жұмысының бүгінгі таңда түрлері көп: семинар сабақ,                                                                                                                
сынақ сабақ, жазба жұмыстары (диктант, шығарма, 
мазмұндама, жалпылай және жекелей сауалнамалар),                
тестілер, т.б.

Әріптесім Ардақ Қабдімәлікқызының «Тест – білім,                                                                                                                        
білік, дағдыны бақылаудың бір түрі» мақаласында 
(«Қазақ тілі мен әдебиеті» жұрналы, 10/2011) тест 
жүйесінің ерекшеліктеріне, маңызына, түрлеріне және 
тест  тапсырмасын ұйымдастыру  талаптарына толық                      
тоқталған. Мен өзімнің педагогикалық тәжірибемді  бөлісу  
мақсатында тест тапсырмасының  сұрақсыз түрін ұсынып  
отырмын.

Оқушылардың білімін  тексеру, сынау  мақсатында 
бақылауды ұйымдастырудың бір түрі – тестілік бақылау  
жүйесі. Бақылау жұмыстарын тест әдісімен өткізу аясында 
көптеген оң-теріс пікірлер мен талас-тартыстар баршылық, 
дегенмен, ол өзінің өзектілігі мен қажеттілігін жоғалтпай 
отыр. Оның басымды себебі – үдерісті қарапайымдата 
алуы мен көпшілікті қамти алатын мобильділік қызметі. 
Ол оқушының немесе қатысушының өз бетінше жұмыс 
әрекетін арттырып, оқытудың тиімділігіне қол жеткізіп, 
шығармашылық ойлау әрекетін белсенді етеді. Оқушы-
лардың білімдеріндегі олқылықтар анықталып, уақытты 
тиімді пайдалануға мүмкіндік береді. Тест тапсырмаларын 
мұғалім өз қалауынша тақырып, тарау бойынша құрайды. 

Бүгінгі тест жүйесі ғаламдық ауқымды алған жағдайда 
бұл жүйеге нақты талаптар мен ережелердің, бұған қатысты 
қосымша әдістер мен  тестінің балама түрлері де жетіп 
артылады. Бір тест нақты пән немесе сала туралы білімді 
анықтауды көздесе, бірі адамның ішкі жан дүниесінің 
мазмұнына үңілетін, бірі нақты логика мен зияткерлік 
деңгейді анықтауды көздейді. Тестінің толықтыру, 
таңдамалы, еске түсіру, сәйкестендіру, реттік, аралас, «иә-
жоқ»  сияқты түрлері белгілі. Күнделікті педагогикалық 
қызметімізде аталған тест түрлерінің барлығын да  пән 
бойынша берген материалдың мазмұны мен ауқымдылы-
ғына орай ыңғайластыра пайдаланып жүрміз. Бірақ 
«Тестілердің көмегімен оқушылардың шығармашылық 
дәрежесін бақылау көп жағдайда мүмкін бола бермейді» 
деген пікір қалыптасқан.

Алайда әр оқытушы өзі оқытып отырған пәні мен жеке 
тәжірибесіне байланысты бұл пікірмен түбегейлі келісуге 
болмайтынына көзі жетеді. Мен де күнделікті  қазақ тілі мен 
қазақ әдебиеті сабақтарымда білім алушылардың білімдерін 

тексеруді ғана көздеп қоймай, белгілі тарауды, тақырыпты 
қорытындылау, әдеби шығармаларды оқыту, өз беттерімен 
білім алуға жетелеу мақсатында ізденушілік қабілеттерін 
дамыту үшін тестінің сұрақсыз түрін пайдаланып жүрмін. 
Аты айтып тұрғандай, бұл тест тек балама жауаптардан 
тұрады. Ал оқушы сол жауаптарға назарын шоғырландыра 
отырып, сұрақты өз құзыреті, шамасы жеткенше құрастыруы 
керек.  Осы тестіні орындау барысында оқушы  білім 
деңгейін көрсетіп  қана  қоймай,  тапқырлық, жасампаздық  
қабілеттерін шыңдай түседі.

Бұл тестінің басқа тестілерден ерекшелігі – оқушының 
бастапқы қөзқарасы үшін үйреншіксіз болғанымен, ол 
ізденімпаздықты, тапқырлықты, ой тереңдігіне жүгіндіретін 
логикалық ойлау қабілетін ортаға іске қосуды талап етеді. 
Белгілі бір сұрақтың жауабын немесе шешімін табу үшін 
қатысушы немесе оқытушы білмеген жағдайда белгілі бір 
ақпарат көздеріне (кітап, газет-жұрналдар, т.б.) назары мен 
уақытын жұмсауға, яғни, іздену жұмыстарына жұмыл-
дырады, берілген түрлі жауаптардың біреуіне ғана ұтымды 
сұрақ ойластырып, дәстүрлі тест формасына келтіру 
тапқырлықты талап етеді. Шығармашылық қабілетті 
дамытады және оқушының белгілі тақырыптағы көркем  
шығарманы аяғына дейін жеткізіп  оқығаны, оқымағаны 
анықталады. Өйткені мұнда дайын «Тисе – терекке, тимесе 
– бұтаққа» ұстанымымен жұмыстануға келмейді. Бұл                                                                                                                            
тестіні үй  тапсырмасы ретінде беруге  болады. Сонымен 
қатар бұл тапсырма түрі қазақ тілі, қазақ әдебиеті пәнде-
рімен  қатар  басқа  да пәндер  үшін  ыңғайлы әрі ұтымды. 
Ал сыныпта (топта) қанша қатысушы болса, сонша 
түрлі тапсырманың нұсқасы орындалуы  әбден мүмкін. 
Бұдан шығатыны – жұмыстың көпнұсқалы мақсатының  
орындалуы.



37

Тапсырманың  үлгісі:
1...............................................................
а) Абай;                  ә) Шәкәрім;             
б) Мұхтар;              в) Дулат. 
2...............................................................
а) «Шұғаның белгісі»;        ә) «Көксерек»;           
б) «Ақбілек»;                       в) «Ескендір».
3....................................................
а) тәуелсіздік;         ә) ту;         
 б) елтаңба;             в) әнұран.           
4..........................................................
а) сөз таптары;       ә) жалғау;          
б) жұрнақ;               в) тіркес.      
Оқушылар  тапсырманы орындап болған  соң бағалау  

шартына  келсек, алдын ала құрастырған сұрақтарының 
деңгейіне  назар саламыз. Күні  бұрын құрастырылған 
сұрақтарын үш деңгейге (қарапайым, орта, күрделі) бөліп  
аламыз. Белгілі бір  деңгейдегі сұрақтардың пайыздық 
көрсеткішіне қарай бағалаймыз.

Бүгінгі күрделі нарықтық кеңістікте білім беру саласы-
ның да өз қиындықтарына қарамастан аталмыш саланың 
мамандары бар қауқарымен аянбай еңбек етіп келеді. Ал 
білім беру ісіндегі үдерісті бақылап, олардың нәтижелерін 
көрсетіп, кемшілік тұстарымен жұмыстанып, сол кемшілікті 
оң нәтижеге айналдыра білу әріптестерімізден кәсіби 
шеберлік пен іскерлік құзыреттіліктерді талап ететіні рас.

«Ұстазы  жақсының ұстамы жақсы» деген мағынада 
оқушының бойына шынайы білім дағдыларын дарытып, 
алған теориялық білімдерін іс жүзінде қолдана білуге үйрету 
– оқытушы міндеті. Сондықтан әр жасаған еңбегімізден оң 
нәтиже таба білейік! Барлық әріптестерімізге осы сындар-
лы кәсіби жолда жемісті еңбек пен төзімділік тілеймін!

Қазақ тілі: озық тәжірибе, ортақ әдіс

Гүлмира АЯҒАНОВА,
Қызылорда облысының
Қармақшы ауданының

Ақай ауылындағы
№99 орта мектептің мұғалімі.

ҚОСАРЛАМА ҚОС СӨЗДЕР
(6-сынып)

Сабақтың мақсаты: білімділік – қос сөз, қосарлама 
қос сөз, қосарлама қос сөздердің жазылу емлесі туралы 
түсінік беру, қазақтың ұлттық ойын түрлерімен таныстыру; 
дамытушылық – ойын түрлері арқылы оқушылардың ой-
өрісін, танымын, өз бетімен ізденуі арқылы қабілеттерін 
жетілдіру, сөзжасам туралы түсініктерін дамыту; тәрбиелік 
– оқушыларды ұлттық салт-дәстүрді құрметтеуге, Отанын, 
жерін сүюге, адамгершілік қасиеттерге, эстетикалық 
талғамдарын қалыптастыруға, әділдікке, тапқырлыққа, 
алғырлыққа тәрбиелеу.

Типі: жаңа білімді меңгерту. Түрі: ойын сабақ. 
Әдісі: түсіндіру, баяндау, сұрақ-жауап, талдау-жинақтау, 
шығармашылық арқылы пікірін қорғау. Көрнекілігі: 
интербелсенді тақта арқылы даярланған слайдтар, Мұхтар 
Әуезов шығармалары, сызба кестелер. Пәнаралық 
байланыс: әдебиет. Пайдаланылған әдебиеттер: 1) 
Б.Жахина. «Сөзжасамды оқытуға қосымша». 2007; 2) Қазақ 
тілінің түсіндірме сөздігі, 2008; 3) «Қазақ тілі мен әдебиеті» 
жұрналдары.

Сабақтың барысы.
Ұйымдастыру: оқушылармен сәлемдесу, түгелдеу, 

оқушы зейінін сабаққа аудару, бүгінгі сабақтың мақсатын 
айту.

Үй тапсырмасын сұрау.
1. «Ақсүйек» ойыны арқылы сыныптағы 22 оқушыға 

ішінде «ақсүйегі» бар конверттер таратылады. Тек 6 оқушы 
ғана тапсырма жазылған (сүйектің суреті бар) конверт 
табады.

2. Тақтадағы түстерді таңдау арқылы жұмбақтардың 
шешуін табу (жұмбақтардың ішінен қос сөздерді айтып өту).

Жаңа сабақ.
1. Тірек сызба арқылы жаңа тақырыпты түсіндіру.

Қосарлама қос сөздердің құрамына назар салайық
Мағынасы бір-біріне 
жақын сөздер және қарама-
қарсы мағыналы сөздер 
қосарланады.

Құрт-құмырсқа, әке-шеше, 
ағайын-туыс, үлкен-кіші, 
іші-сырты, аға-іні

Бір сыңары мағыналы, екінші 
сыңары мағынасыз. Келін-кепшік, бала-шаға

Екі сыңары да мағынасыз. Ығы-жығы, некен-саяқ

Қоғамдық даму аясындағы 
өзгерістер барысында кейінгі 
кезде қалыптасқан қос сөздер

Үгіт-насихат, оқу-ағарту, 
саяси-эканомикалық, 
қазақша-орысша, ғылыми-
танымдық

2. Ойнайық та, ойлайық!
«Көкпар» ойыны арқылы 3 топқа бөлініп, қос сөздердің 

сыңарларын тауып жазу.

 

1 2 3 4 5 

6 7 8 9 

I топ                      II топ                      III топ
Дос-                    Жігіт-                    Әмпей-
Сана-                  Қыз-                      Тым-
Ат-                      Шал-                     Егжей-
Ас-                      Шапан-                 Бытықы-
Қару-                  Ақсақ-                   Атау-
Сән-                    Қора-                    Далдың-
Кескін-               Арық-                    Алапай-
Қиын-                 Қант-                     Ымы-
3. Семантикалық картамен жұмыс

           
       Түрлері 

Мысалы  

Мағынасы 
жақын және 
қарама-қарсы 
сөздердің 
қосарлануы

Бір сыңары 
мағыналы, 
екіншісі 
мағынасыз 
сөздердің 
қосарлануы

Екі 
сыңары да 
мағынасыз 
сөздердің 
қосарлануы

Кейінгі 
кезде 
қалып-
тасқан 
қос 
сөздер

1 Ығы-жығы
2 Ыдыс-аяқ
3 Бала-шаға

4 Ғылыми-
әдістемелік

5 Ақ-қара
6 Туыс-бауыр
7 Мал-жан

4. Оқулықпен жұмыс.
5. Шешендер сайысы. Атадан қалған асыл сөз
1.. ... көсем боласың, ... шешен боласың. 2. ...ның ақылы 

сарқылмайтын көлмен тең. 3. Әдептілік ... – адамдықтың 
белгісі. 4. Ақылды адам ... келеді, ... байқай келеді. 

6. Мұхтар Әуезов шығармасынан үзінді. Мәтінді 
үнтаспадан тыңдата отырып, қос сөздерді атап өту (Мен 
оқыған шығарма).

7. Бекіту. Кім болам? Оқушылар пікірі (Таңдаған 
мамандықтарына қос сөздерді кірістіріп айту).

Оқушыларды бағалау. Математикалық фигуралармен 
бағалау.

Алмагүл ҚАЖЫМҰРАТОВА,
«Алабота» орта мектебінің 

мұғалімі.
Солтүстік Қазақстан облысы,

Тайынша ауданы,
«Аққұдық» ауылы.

ОДАҒАЙДЫҢ ТҮРЛЕРІ
(6-сынып)

Сабақтың мақсаты: білімділік – оқушыларға 
одағайдың мағыналық түрлеріне, құрамына қарай 
бөлінуін түсіндіру; тәрбиелік – әдептілік ережелерін 
бойына  сіңірген, шығармашылық қабілеті дамыған азамат                                        
тәрбиелеу; дамытушылық – тапсырмалар беру арқылы 
шығармашылық белсенділіктерін, қызығушылықтарын 
арттыру.

Түрі: сын тұрғысынан ойлау. Әдісі: жаттығу жұмыс-  
тарын орындау, одағай түрлерін ажырату, топпен 
жұмыс. Әдіс-тәсіл: баяндау, сұрақ-жауап. Көрнекілігі: 
интербелсенді тақта, кәртішкелер, оқулық.

Сабақтың барысы.
Ұйымдастыру. Сәлемдесу
(Музыка орындалып тұрады).
Психологиялық жағдай туғызу.
Үй тапсырмасын сұрау.
Одағай дегеніміз не? Мысал келтіріңдер. Одағайдың 

басқа сөз табынан өзгешелігі неде?
Үйге одағайға байланысты өлеңдер, диалогтар немесе 

шығармадан үзінділер жаттап келу тапсырылған болатын, 
соны тыңдайық. (Дауыс ырғағына мән беріледі).

Одағайлар ертегіде де кездеседі. «Қаңбақ шал» ертегісі 

бойынша.
- Әй, кемпір! Ертең дәулер қонаққа келеді.
- Ойбай, немізді береміз?
- Тәйт! Ойбайламай: -Үйде ет жоқ, нені асамыз?- десең 

болды. (Дәулер келеді).
Кемпір: - Ойпырым-ай, шал-ай, нені асамыз, үйде дым 

жоқ.
- Түу, сол да сөз боп па, басқы дәудің басын ас, ортаңғы 

дәудің төсін ас, болмаса досым дәудің өзін ас!
Дәулер: - Астапыралла, қашайық! (Бәрі қашады).
Жаңа сабақ.
- Ал, балалар, енді сабағымызды бастамас бұрын мен 

сендерді екі топқа бөліп аламын.
I топ – «Алғырлар», II топ – «Тапқырлар». 
Әр топтан топ басшыларын таңдап алып, бағалау 

парақтарын тапсырамын. Сабақ бойы орындалған 
тапсырмаларға өздері баға беріп отырады.

– Балалар, назарларыңды тақтаға аударыңдаршы. Мына 
суреттерді сөйлетіп бүгінгі сабағымыздың тақырыбын 
шығарайық.

1. Көңіл күй одағайы 
шаттану, таңырқау, 
аңсау, қуану, ұнату,  
ренжу, түңілу, өкіну, 
шошыну, назар аудару 
сияқты мәнді білдіреді.

2. Жекіру 
одағайы                
жекіру, тыйым 
салу, бұйыру 
сияқты мәнді 
білдіреді.

3. Шақыру одағайы 
мал,ит-құсты 
шақыру,қуумен 
байланысты мәнді 
білдіреді.

Мысалы: пәлі, 
ойпырай, алақай,пай-
пай, бәрекелді, туу, уһ, 
аһ,әй, еһе, әттең, өй, 
ой, қап, әттеген-ай,беу, 
шіркін, т.б.

Мысалы:тәйт, 
тек, жә, т.б.

Мысалы: құрау-
құрау, шөре-шөре, 
көс-көс, айт, моһ-
моһ, пұшайт-пұшайт, 
өк, кә-кә, т.б.

«Кім тапқыр, кім білгіш?»

I топ.
Япырым-ау қайда сол жылдар
Жүрегім ойбай соқпа енді
Мұны бастаған кім ә
Пай-пай Шіркін қазақтың келіндері-ай
Түу есім жаңа кірді ғой
II топ.
... келгенің жақсы болды ғой
... жауыннан бұрын кетіп қалмаған екенбіз
... ондай сөзді айтпа
... сол да сөз боп па
«Артық білім кітапта», 384-жаттығу.

Одағай Мағыналық 
түрі Қандай жағдайда қолданылады?

Мәссаған Көңіл күй 
одағайы Таңданғанда

   

«Ойлан, тап»
I топ. Шақыруда айтылатын сөздер.
II топ. Көңіл күйге байланысты айтылатын сөздерге 

мысалдар келтіріңдер.
Жағдаят:
1. Сабақтан үйге келсең, Астанаға кеткен әкең келіпті. 

Сондағы көңіл күйіңді бейнелеші.
2. Сен автобусқа үлгеремін деп жүгіріп келе жатқанда 

автобус жүріп кетті. Сондағы көңіл күйіңді көрсет.
3. Байқаусызда қолыңа ине кіргізіп алдың. Сондағы көңіл 

күйіңді көрсет.
4. Үйде оқулығыңды ұмытып кетіпсің. Сондағы көңіл 

күйіңді бейнелеші.
«Сөз ойла, тез ойла».

Елең- ... Арбаң- ... Тарсыл- ... Сарт- ... Абыр- ...                                     
Мәре- ...    Шарт- ...    Жалт- ... 

Терме диктант.
Қадыр – менің әкем. Еһ, шіркін, дүние-ай, 

десеңші! “Әке” деген сөзді айтқанда, жүрегім қарс 
айырыла жаздайды-ау! Қандай жақын, қандай ыстық! 
Еһ, қайран әкем! Егер сен тірі болсаң, мүмкін, мен бұдан 
гөрі басқадай болар ма едім?..

Сызба кесте. Білім  - “5”-те

Р/с Одағай Дара Күрделі Көңіл 
күй Шақыру

1 Пәлі     

2 Пұшайт-
пұшайт     

3 Кә-кә     
4 Шөк-шөк     
5 Ойпырмай     

6 Паһ-паһ     
Сабақты қорытындылау.
Тест.
1. Шақыру одағайын табыңдар:
А) ойпырай;    Ә) түу;    Б) шөре-шөре; 
В) беу;             Г) шаш-етектен.
2. Көңіл күй одағайын табыңдар:
А) тек;  Ә) мәссаған;    Б) құрау-құрау;   В) айт;   Г) кет.
3. Дара одағайды табыңдар:
А) мәссаған;   Ә) шөре-шөре;  Б) бәрекелді;
В) беу;            Г) паһ-паһ.
4. Жекіру одағайын белгілеңдер:
А) көс;  Ә) шіркін-ай;  Б) уһ;  В) жә;   Г) шеш.
5. Күрделі одағай қатысқан сөйлемді көрсет:
А) Аһ, бұл неткен бақыт!  Ә) Ой, есім шықты;

Б) Уһ, кетті ғой;    В) Ой-хой, дәурен-ай!  Г) Уа, көпшілік! 
Нені білдім? Одағайға топтастыру құру. Венн  

диаграммасы.
Үйге тапсырма: көркем шығармадан одағайдың әр 

түріне 5-7 сөйлем көшіріп жазыңдар.
Бағалау. Оқушыларға алдын ала бағалау парағы 

таратылған. 
Өмірде тек қана қуаныш одағайы соңдарыңнан еріп 

жүрсін!

Әсем ПІРІМОВА,
№4 Сәкен Сейфуллин атындағы 

орта  мектептің мұғалімі.
Қызылорда қаласы.

ЕМТИХАН БИЛЕТТЕРІ
(6-сынып)

№1
1. Дара сөздер мен күрделі сөздер. Мысал келтір.
2. Сөз таптары деген не? Әрқайсысына мысал келтір.
3. Одағайларды қатыстырып «Жайлауда» тақырыбында 

шағын әңгіме жаз.
 №2

1. Біріккен сөз деген не?
2. Сын есімнің мағыналық түрлері.
3. Асты сызылған сөзге морфологиялық талдау жаса.
Күз түсіп, тауға қар жауа бастаған кезде таутекелер 

төмендеп түсіп, арша және басқа да бұталар өскен өңірге 
келеді. (Б.Мұқанов).

№3
1. Қос сөздің жасалу жолдарын түсіндір.

2. Зат есім, оның мағыналық түрлері.
3 Біріккен сөздердің қажетті сыңарын тауып жаз.
Қонақ..., үш..., Бота..., еш..., Жеті..., таң..., дәрі..., шаң..., 

мектеп.., жез..., әнеу..., қол..., ел..., бағдар..., ғалам...,сая..., 
тас...

№4
1. Сын есім, негізгі және туынды сын есім.
2. Күрделі сан есімнің жасалу жолдары.
3. Қос сөздің сыңарын тауып жаз, сөйлем құра.
      Бұрын-...                              Егжей-...
      Жоғары-...                           Сауда-...
      Ой-...                                    Ағыл-...
      Қып-                                    Алты-

№5
1. Сан есім, мағыналық түрлері.
2. Шылаудың ерекшелігін ата.
3. Берілген сөйлемнен сын-қимыл үстеуін тауып, 

морфологиялық талдау жаса.
Күні бойы шауып зорыққан ит пен қасқыр жекпе-жек 

кездескенде бойларына қуат бітіп, ашуға мініп, лезде 
ширығып алған еді.                                  (С.Жүнісов).

№6
1. Есімдік, оның мағыналық түрлері. Әрқайсысына  

мысал келтір.
2. Күрделі мезгіл үстеулерін қатыстыра отырып  

«Қызықты кездесу» тақырыбында әңгіме жаз.
3. Сөйлемнен жалқы есімді тауып, фонетикалық талдау 

жаса.
Абайдың кәрі әжесімен, өз шешесімен тұратын үйі                  

осы еді.                                               (М.Әуезов).
№7

1. Сабақты және салт етістіктер.
2. Зат есімнен сын есім тудыратын жұрнақтарды ата. 

Оларды қатыстыра отырып сөйлем құра.
3. Сөйлемнен сын есімді тауып, морфологиялық талдау 

жаса.
Түндіктен қара көк аспан көрінеді.    (М.Сүндетов).

№8
1. Есімшенің жұрнақтарын ата.
2. Септеулік шылау нені білдіреді? Мысал келтір.
3. Дара және күрделі еліктеу сөздерді қатыстырып              

сөйлем құра.
№9

1. Етіс, оның түрлері.
2. Көсемшенің тұлғаларын ата.
3. Сөйлемнен шылауларды тауып, шылаудың қандай 

мағыналық түрі екендігін айт.
Шуаққа адамдар ғана емес, жануарлар мен жәндіктер 

де шықты.
№10

1. Үстеу, өзіне тән ерекшеліктері.
2. Зат есіммен омоним болатын тұйық етістіктерді 

қатыстырып сөйлем құра.
3. Қарамен жазылған сөзге морфологиялық талдау жаса.
Жорықтан оралған жігіт Төле би үйіне келіп, жол 

үстінде көрген-білгенін әңгімелеп отырады.
№11

1. Үстеудің мағыналық түрлері.
2. Зат есіммен омоним болатын болымсыз етістікті                  

қалай ажыратуға болады?
3. Екі бағанға еліктеуіш және бейнелеуіш сөздерді жаз.

№12
1. Еліктеу сөз, оның тұлғасына қарай бөлінуі.
2. Дефис арқылы және тіркесу арқылы жазылатын 

үстеулерді жазып шық.
3. Қарамен жазылған сөзге фонетикалық талдау жаса.

Ауыл-ауылдың арасында Қоянкөктің тізгінін босатып, 
ағызып-ағызып алады.

№13
1. Тұйық етістік, оның жасалуы.
2. Одағай сөздің тыныс белгісі.
3.  Сөйлемнен күрделі зат есімдерді тауып, морфоло-

гиялық талдау жаса.
Алпысбай да арамшөп жұлып, біраз қимылдады.    

(М.Төрежанов).
№14

1. Шылау, өзіне тән ерекшеліктері.
2. Сан есімнің мағыналық түрлерін ата.
3. Еліктеу сөздерді етістіктермен тіркестір, сөйлем құра.
   Бұрқ-сарқ...                           Зыр...
  Сатыр-сұтыр...                    Гүрс...
  Шиқ-шиқ...                             Сақ-сақ...

№15
1. Одағай, өзіндік белгілері.
2. Жинақтық сан есім деген не?
3. Сын есімдерді қатыстырып, «Досымның портреті» 

тақырыбында шағын мәтін жаз.
№16

1. Дара және күрделі етістіктер.
2. Болымсыз етістіктің жасалуы.
3. Берілген сөйлемнен үстеулерді тауып, морфологиялық 

талдау жаса.
Күздің бір дауылды қара түнінде Көксерек тағы жоқ  

боп шықты. Енді қайта оралмастай болып кетті.
№17

1. Көмекші етістіктер.
2. Есімшенің жасалуы.
3. Құрамында есімшесі бар мақал-мәтел жаз.

№18

1. Септеулік шылау, түрлері.
2. Сан есімнің емлесі.
3. Қарамен жазылған сөзге фонетикалық талдау жаса.
Дермене – жабайы өсетін жусанның бір түрі.

№19
1. Біріккен сөздердің емлесі.
2. Бейнелеуіш сөздер.
3. Асты сызылған сөзге  морфологиялық талдау жаса.
Киіз үйдің көшіп-қонуға ыңғайлы жеңіл болуы, дауылға, 

боран мен шаңға, құмға төзетіндей берік болуы ескерілген.
№20

1. Болжалдық сан есім, жасалуы.
2. Тіркесті сөздер, мысал келтір.
3. Деректі зат есімнен бір бағанға 10 сөз, дерексіз зат 

есімнен екінші бағанға 10 сөз жаз.
№21

1. Көмекші сөздер туралы түсінік.
2. Құрамында көсемшесі бар мақал-мәтел немесе           

өлеңнен үзінді айт.
3. Асты сызылған сөзге фонетикалық талдау жаса.
Халық медицинасында алоэның жапырақтарымен, 

шырынымен, тұнбасымен тері ауруларын, күйікті емдейді.
№22

1. Белгісіздік есімдігі.
2. Дефис арқылы жазылатын шылауларды қатыстырып 

сөйлем құра.
3. Қарамен жазылған сөзге фонетикалық талдау жаса.
Мына жүрісінен Аққұлақтың таңданып келе            

жатқанын білмейді.  (М.Мағауин).
№23

1. Есім сөзден сын есім тудыратын жұрнақтар.
2. Одағайдың мағыналық түрлері.
3. «Ерлікке тағзым» тақырыбында ойтолғау жаз.

№24
1. Қатыстық сын есім, жасалуы.
2. Қосарлану арқылы, бірігу арқылы жасалған зат 

есімдерді ата.
3. Қарамен жазылған сөзге морфологиялық талдау жаса.
Автобус оларды тура үйінің алдына түсіріп кетті.

№25
1. Демеулік шылау, түрлері.
2. Топтау сан есім, ерекшелігі.
3. Қарамен жазылған сөзге морфологиялық талдау.
Мәдина басын үнсіз шұлғып, ертегісін жалғастырды. 

(Б.Момышұлы).

Айнұр САРШАЕВА,
Қызылорда облысының

Қармақшы ауданындағы 
№250 мектеп-лицейдің 

мұғалімі.

ЖИНАҚТЫҚ ЖӘНЕ БОЛЖАЛДЫҚ 
САН ЕСІМДЕР

(6-сынып)

Сабақтың мақсаты: білімділік – оқушыларға сан 
есімнің мағыналық түрлері, жинақтық, болжалдық сан 
есімдердің жасалу жолдары мен ерекшеліктерін айту, та-
қырыпты меңгерту; тәрбиелік – оқушыларды алғырлыққа, 
әдептілікке тәрбиелеу; дамытушылық – оқушылардың тіл 
байлығын, сабаққа қызығушылығын арттыру, тапсырмалар 
арқылы ой танымын кеңейту. Типі: жаңа сабақты меңгерту. 
Түрі: аралас. Әдісі: түсіндіру, жаттығу жұмыстары, 
тест тапсырмалары, графикалық диктант, ребус шешу, 

«Кездейсоқ» ойыны, талдау. Көрнекілігі: слайдтар, 
плакаттар, түрлі түсті үлестірмелі ұшақтар. Пәнаралық 
байланыс: әдебиет, математика.

Сабақ барысы.
I. Ұйымдастыру. Оқушылармен сәлемдесу, түгелдеу. 

Сабаққа даярлықтарын тексеру.
II. Үй тапсырмасын сұрау. «Біздің сынып» деген 

тақырып бойынша сан есімдерді қатыстырып мәтін құрау. 
Сан есімді қатыстырып ребус құрастыру.

III. Үй тапсырмасын бекіту.
«Сәйкестендіру» әдісі бойынша:
                                  Екінші
                                  Он үш
Есептік сан есім      Тоқсан               Реттік сан есім
                                  Елу бірінші
                                  Жетінші
                                  Алпыс
IV. Жаңа сабақты түсіндіру.
Заттың жинақталған санын білдіріп нешеу деген сұраққа 

жауап беретін сан есімнің мағыналық түрін жинақтық 
сан есім деп атаймыз. Олар бірден жетіге дейінгі есептік 
сан есімдерге -ау, -еу жұрнағы жалғану арқылы жасалады. 
Мысалы: біреу, ек(і)-еу, бесеу, т.б.

Заттың санын дәл білдірмей, шамамен болжалдап 
көрсетіп, «қанша, неше, қаншадан» деген сұрақтарға жауап 
беретін сан есім болжалдық сан есім деп аталады.

Болжалдық сан есімдердің жасалу жолдары

1. Есептік сан есімдерге 
-лаған (-леген), -даған 
(-деген), -таған (-теген), 
-лап (-леп), -дап (-деп), 
-тап (-теп), -дай (-дей), 
-тай (-тей) жұрнақтары 
жалғану арқылы 
жасалады. 

2. Есептік сан есімдердің 
қосарлануы арқылы 
жасалады: бес-алты, 40-
50, т.б.
Көптік жалғаулы сан 
есімге септік жалғауы 
жалғану арқылы 
жасалады: Бестерге келді. 
Жасы елулерде, т.б.

3. Есептік сан 
есімдерге шамалы, 
шақты, таман, 
тарта, жуық, 
жақын сияқты 
көмекші сөздердің 
тіркесуі арқылы 
жасалады.

Мысалы: мыңдаған, 
елудей, жүздеп, 
жиырмадай.

Он-он екілерде, жеті-
сегіз, т.б.

Жүзге тарта, 
мыңға жуық, үшке 
таман, сексен 
шақты.

V. Жаңа сабақты бекіту. Тақтамен жұмыс. Мәтіннен 
сан есімдерді тауып, мағыналық түрін ажыратыңдар. Үлгі: 
жиырма бесте – есептік сан есім, күрделі.

1. Тоғышардың баласы жиырма бесте жаспын дер, 
ораздының баласы он бесінде баспын дер. 2. Өтірік – екеу, 
шын – төртеу. 3. Екеудің үлесі үшеуге үнем. 4. Бір тәуекел 
бұзады қайғының қаласын, бір жақсы сөз бітірер мың 
көңілдің жарасын. 5. Менің тілім – біреу-ақ сөйлейтін де 
жазатын. Мен ағайынды екеумін: біреуі – өзім, екіншісі – 
халқым.

Берілген есептік сан есімдерден болжалдық сан есім 
жасаңдар. Үлгі: он: онға жуық, он шақты, ондарда. Бес, 
жиырма, он үш, отыз, қырық, елу жеті, миллион, алпыс.

«Графикалық диктант»
Дұрыс Қате 

Сан есім қандай деген сұраққа жауап береді.
Күрделі сан есімдер қосарлану, тіркесу арқылы 
жасалады.
Сан есімнің мағыналық түрі – екеу.
Жетінші – реттік, күрделі сан есім.

Жинақтық сан есім нешеу деген сұраққа жауап береді.
Шамалы, шақты көмекші сөздері реттік сан есіммен 
тіркесіп келеді.
Екілерде – болжалдық сан есім.
Есептік сен есім қанша, неше деген сұраққа жауап 
береді.
«Кездейсоқ» ойыны. Мұғалім түрлі түсті ұшақтарды 

отырған оқушыларға бағыттап лақтырады. Әр ұшақтың 
қанатында сұрақ жазылған. Қай оқушының алдына барып 
түссе, сол оқушы жауап береді.

1) Сан есім құрамына қарай нешеге бөлінеді? Ата, мысал 
келтір. 2) Алтыларда қандай сан есім, тұлғасына қарай 
талда. 3) Төртеу сөзіне фонетикалық талдау жаса. 4) 1991 
– қандай сан есім және тарихи оқиғаға байланысы бар ма?

Сан есімдерді тауып, болжалдық сан есімдердің жасалу 
жолын анықтаңдар.

Халық санының қарқынды өсуі XX ғасырда орын алды. 
Мысалы, 1930 жылы жер шары халқы шамамен 2 млрдтай 
болса, 1960 жылы 3 млрд, 1975 жылы 4 млрд шама-                                                                                
сында, 1987 жылы 5 млрдқа тарта, 1999 жылы 6 млрдқа жуық 
болды. Халық санының мұндай қарқынды өсуі демогра-
фиялық жарылыс деп аталады.

Халық саны халық санағы арқылы анықталады. Қазір, 
БҰҰ ұсынған тәртіп бойынша, халық санағы әр он жыл 
сайын жүргізіледі. Қазақстанда ең алғаш рет халық санағы 
1897 жылы жүргізілген. Халықтың ұдайы өсуін зерттейтін 
ғылым демография деп аталады.

VI. Жаңа сабақты қорыту. Тест сынағы:
1. Заттың сандық мөлшерін, ретін білдіретін сөз табын 

тап. А) зат есім; Ә) сын есім; Б) сан есім.
2. Қай сөйлемде сан есім бар?
А) Сен келгелі шай қайнатым уақыт болды.
Ә) Есіктен ентіге басып біреу келді.
Б) Жігіттің екі сөйлегені – өлгені.
3. «-ау, -еу» қай сан есімнің жұрнағы?
А) реттік;     Ә) жинақтық;    Б) болжалдық.
4. Қайсысы болжалдық сан есімнің жасалу жолына 

келмейді? А) -даған, -деген; Ә) -ларда, -лерде; Б) -нан, -нен.
5. «-ыншы, -інші» ненің жұрнағы?
А) реттік сан есім;    Ә) болжалдық сан есім; 
Б) есептік сан есім.
6. Сан есім мағынасына қарай нешеге бөлінеді?
А) 5;       Ә) 4;       Б) 6.
7. Қай қатарда сан есімге тән сұрақтар дұрыс берілген?
А) нешеу, қанша, қашан; Ә) нешеу, нешінші, қаншадай;
Б) қалай, нешеу, қаншадан.
VII. Оқушыларды бағалау.

Шеберлік сыныбы
Рая БАХТИЯРОВА,
Ақтөбе облысының 

Мұғалжар ауданындағы
«Мұғалжар» орта 

мектебінің мұғалімі.

ҰБТ-ҒА ДАЙЫНДАУ
Оқушыны ҰБТ  сынағына дайындау кезінде оқулықтағы 

барлық материалдарды, “Шың” кітабындағы жаттығу 
жұмыстарын орындатамын. Фонетика, лексика, морфология, 
синтаксис тарауларын қайталаған кезде, сабақ кезінде де, 
дайындық кезінде де ережемен бірге сөйлем талдауды қоса 
үйретемін. Көбінесе профессер Нұрша Оразахынованың 
“Сатылай кешенді талдау” үлгісін пайдаланамын. Талдау 
кезіңде оқушының қай ережені меңгерген-меңгермегені 
көрініп тұрады. Талдау кезінде ережесін қоса айтқызып 
отырсақ, оқушының есте сақтау қабілеті шыңдалады, 
сауатты сөйлеуге төселеді.

Фонетика тарауын қайталап болған соң сөйлемдерге 
төмендегідей талдау жүргіземін:

Бүгін ауға балық тәуір түскен екен (Ә.Нұрпейісов).
Бүгін сөзі: 5 әріптен, 5 дыбыстан тұр. 2. Б – дауыссыз 

дыбыс, себебі бұл дыбысты айтқанда өкпеден шыққан ауа 
ауыз қуысында кедергіге ұшырайды; ұяң дауыссыз, салдыр 
мен үннен тұр, салдыр басым; шұғыл, ерін дауыссызы 
(билабиаль).

Ү – дауысты дыбыс, бұл дыбысты айтқанда өкпеден 
шыққан ауа ауыз қуысында кедергіге ұшырамайды; тілдің 
қатысына қарай жіңішке дауысты дыбыс; жақтың қатысына 
қарай қысаң дауысты дыбыс; еріннің қатысына қарай            
еріндік дауысты дыбыс. Бұл әріп буын талғайды, сөздің 
соңында келмейді. 

Г – дауыссыз дыбыс, себебі бұл дыбысты айтқанда 
өкпеден шыққан ауа ауыз қуысында кедергіге ұшырайды; 
ұяң дауыссыз, салдыр мен үннен тұр, салдыр басым; шұғыл, 
тілі ортасы дауыссызы (препалаталь). 

І – дауысты дыбыс, бұл дыбысты айтқанда өкпеден 
шыққан ауа ауыз қуысында кедергіге ұшырамайды; тілдің 
қатысына қарай жіңішке дауысты дыбыс; жақтың қатысына 
қарай қысаң дауысты дыбыс; еріннің қатысына қарай езулік 
дауысты дыбыс. Бұл әріп буын талғамайды, сөздің басында, 
ортасында, аяғында келе береді.

Н – дауыссыз дыбыс, себебі бұл дыбысты айтқанда 
өкпеден шыққан ауа ауыз қуысында кедергіге ұшырайды; 
үнді дауыссыз, үн мен салдырдан құралған, үн басым; мұрын 
жолды.

Бү – гін – екі буынды сөз, себебі екі дауысты дыбыс бар. 
Бү – ашық буын, себебі буын дауысты дыбысқа аяқталып 

тұр; гін – бітеу буын, себебі дауысты дыбысты екі жағынан 
дауыссыз дыбыс қоршаған. Бір ғана жолмен тасымалданады: 
бү – гін. 

Осы сөзді морфологиялық талдау үлгісі
Бүгін – қай сөз табы? 
Үстеу, іс-әрекеттің мезгілін білдіріп тұр; құрамына қарай 

күрделі; біріккен сөз (кіріккен), бұл күн деген сөздің бірігуі 
арқылы жасалған; мағынасына қарай мезгіл үстеуі (қашан?).

Ауға – зат есім, заттын атын білдіріп тұр; құрамына 
қарай дара; мағынасына қарай негізгі; деректі, себебі ауды 
көзбен көріп, қолмен ұстауға болады; -ға – барыс септігінің 
жалғауы.

Балық – зат есім; құрамына қарай дара зат есім (бір сөзден 
тұр); мағынасына қарай негізгі (түбір күйінде тұр); деректі, 
себебі көзбен көріп, қолмен ұстауға болады.

Тәуір – үстеу; дара, бір сөзден тұр; негізгі, түбір күйінде 
тұр; мағынасына қарай сын-қимыл үстеуі, қалай деген 

сұраққа жауап береді.
Түскен  екен – етістік, іс-әрекетті білдіріп тұр; құрамына 

қарай күрделі; негізгі етістік, түбірі – түс; болымды етістік 
– іс-әрекеттің жүзеге асқандығын білдіріп тұр; салт етістік, 
атау тұлғалы сөзбен тіркескен; есімшелі  етістік, түс – 
түбірі, -кен – есімшенің жұрнағы; екен – е көмекші етістік, 
-кен – есімшенің жұрнағы.

Синтаксистік талдау үлгісі:
1) Айтылу мақсатына қарай – хабарлы сөйлем. 2) Жай 

сөйлем, аяқталған бір ғана ойды білдіріп тұр. 3) Жайылма 
сөйлем, себебі тұрлаусыз мүшелер қатысқан. 4) Жақты 
сөйлем, себебі бастауышы бар (балық). 5) Толымды сөйлем, 
айтылуға тиісті мүшелері түгел қатысқан.

Сөздердің байланысу түрлері мен тәсілдері:
Бүгін түскен екен – жанасу, етістікті тіркес, орын тәртібі 

арқылы байланысқан, пысықтауыштық қатынас.
Ауға түскен екен – меңгеру, етістікті тіркес, жалғау 

арқылы байланысқан.
Балық түскен екен – қиысу, етістікті тіркес, жалғау 

арқылы байланысқан.
Тәуір түскен екен – жанасу, етістікті тіркес, орын  тәртібі 

арқылы байланысқан, пысықтауыштық қатынас.
Құрмалас сөйлемдерді де осы үлгімен талдауға болады. 
Осы талдауға төселген оқушы тест кезінде 

тапсырмаларды оңай, дұрыс орындай алады және уақытын 
үнемді пайдалануға үйренеді. Дарынды оқушылар көрінеді. 
Оқушыда тілдік және сөйлеу дағдылары қалыптасады. 
Сөйлесу этикеті, сөз қолдану, сөйлеу мәдениеті дамиды. 
Оқушылар өз ойын ауызша, жазбаша еркін айта біледі. 
Білімді, жан-жақты, сауатты жеке тұлға қалыптасады.

Профессор Нұрша Оразахынованың “Сатылай кешенді 
талдау” үлгісі маған көп көмегін тигізді. Бұл әдісті  меңгерген 
оқушылар ҰБТ-да жоғары ұпай жинады.

Қазақ әдебиеті: озық тәжірибе, ортақ әдіс
Индира БЕКЕНОВА,

Қостанай облысының
Жангелдин ауданының

Аралбай ауылындағы
Жангелдин орта 

мектебінің мұғалімі.

 «АЯЗ БИ» ЕРТЕГІСІ
(5-сынып)

Сабақтың мақсаты: білімділік –  «Аяз би» ертегісі 
бойынша алған білімдерін тексеру, қорытындылау; 
дамытушылық – логикалық ойын дамыту, тапқырлық, 
ізденімпаздық қасиеттерге жетелеу, тіл байлығын жетілдіру; 
тәрбиелік – адамгершілік, инабаттылыққа, үлкенді сыйлауға, 
сөз қадірін түсіне білуге тәрбиелеу. Түрі: қорытынды сабақ. 
Әдіс-тәсілі: ассоциация құру, араласқан жоспар, сұрақ-жауап. 
Көрнекілігі: оқушылардың таным қабілеттерінің даму 
деңгейін анықтауға бағытталған тапсырмалар, интерактивті 
тақтада слайдтар. Пайдаланылған әдебиеттер: 1) 
5-сыныпқа арналған әдебиет оқулығы. А., «Атамұра», 2005; 
2) «Аяз би» қазақ ертегісі. А., «Жалын», 1984; 3) «Қазақ тілі 
мен әдебиеті» жұрналы. №1, 2005, 22-24-б. №5, 2010, 46-                                                                                   
48-б. №7, 2011, 30-37-б. №8, 2011, 41-46-б. №2, 2012, 26-                                    
33-б. 4) ustaz.kz сайты.

Сабақ барысы.
Ұйымдастыру: а) оқушыларды топқа бөлу (мақал-

мәтелдер құрастыру арқылы), топ басшысын тағайындау; ә) 
топ ережелерін бекіту.

Сабағымыздың басын бір-бірімізге деген жылы лебізбен, 
бүгінгі сабақта бәрімізге күш-қуат беретін сөздермен 

бастасақ деп отырмын. Берілген әріптерден басталатын 
сөздер айтуымыз қажет. Бұл бізге алдын ала ой қозғау, шабыт 
берер сөз десек те болады.

1    2   3   4   5   6   7   8
С   Ә  Т   Т   І   Л   І   К!
1. Сыйластық, сенімділік, сөзшеңдік. 2. Әдептілік.  3. 

Тапқырлық, тәкәппарлық. 4. Төзімділік, табандылық. 5. 
Ізеттілік.  6. Лайық. 7. Іскерлік. 8. Күштілік, көрегендік, 
кеңпейілділік,  т.б.

- Балалар, бүгінгі сабақта біз «Аяз би» ертегісін 
қорытындылаймыз. Ең әуелі жақсы мен жаман деген 
сөздердің мағынасын қалай түсінетіндеріңді білгім келеді.

Ертегінің бас кейіпкері жаман адам ба? Ол хан болуға 
лайық па? 

- Оған «Аяз би» деп ат қоюда қандай мән бар?
Тарихи аңыздарға қарағанда, Аяз би Арал теңізі жағасында 

өмір сүрген. Оның тарихи адам екендігін Арал теңізінен 200 
шақырымдай жерде табылған «Аяз» қаласының орыны да 
дәлелдейді. Аңыздар бойынша Аяз әуелі ханға уәзір, кейін өзі 
хан болып, ел басқарған. Аяз биге қатысты аңызда аталатын 
«Барсакелмес» деген жер Арал теңізінде орналасқан. 

БІЛУ. Ұжымдық тапсырма (ауызша, 5 минут).
«Бәйге» ойын стратегиясы (диалог, әр сұраққа –                             

1 ұпай).
1-топ: 1. Ертеде кім деген хан болыпты? 2. Хан уәзірлеріне 

қандай тапсырма беріпті? 3. Хан оларды табуға қанша уақыт 
берді? 4. Тастың ішінде қандай неше құрт бар? 5. Уәлидің 
қызы кім? 6. Қыздың жасы нешеде? 7. Хан Жаманды қайда 
жұмсады? 8.Жаман не үшін «Аяз би» деп аталды?  

2-топ: 1. Ханның неше уәзірі болыпты? 2. Хан Жаманға 
қандай тағам бергізді? 3. Жаманның жасы нешеде еді? 4. 
Жаман тұлпардың неге шатыс екенін айтты? 5. Қандай 

тастың қасиеті неше жылдан соң бітеді? 6. Ханның шешесі 
неше жаста? 7. Байлығы мен елдігі ханға парапар кім? 8. 
Қырық уәзір Жаманды неше күншілік жолға шығарып 
салды?

ТҮСІНУ. Топпен жұмыс. 5 минут
1-топ. Шығарма мазмұнына сай құрылған жоспар 

тараулары араластырылып жіберіледі. Оқушылар жоспар 
тарауларын дұрыс орналастыру керек  (4 ұпай).

1. Жаманның жақсы мен жаманды айыра білуі (2-тарау).                                             
2. Жаманның сертке берік болуы (5-тарау).
3. Жаманның Барсакелмеске баруы (7-тарау).
4. Құстың, шөптің, адамның жаманын табуға ханның 

уәзірлерін жұмсауы (1-тарау).
5. Хан тағына отырған Жаман (10-тарау).
6. Ханның Жаманды уәзір етуі (3-тарау).                                                                       
7. Меңдінің Жаманды таңдауы (4-тарау).
8. 40 уәзірдің хан мен Жаманды араздастыруы (6-тарау).
9. Хан сөзін шеше алмаған уәзірлердің Жаманға келуі 

(8-тарау).
10. Ханның Жаманды сағынуы (9-тарау).
2-топ. Берілген мақал-мәтелдерді жоспардың тарау-

ларына сәйкестендіру (4 ұпай).
1. Құстың, шөптің, адамның жаманын табуға ханның 

уәзірлерін жұмсауы. Есірген хан елді ермек етер. 2. 
Жаманның жақсы мен жаманды айыра білуі. Ащы мен 
тұщыны татқан білер, Алыс пен жақынды жортқан білер. 
3. Жаманды ханның уәзір етіп алуы. Ақыл – ердің қорғаны. 
4. Меңдінің Жаманды таңдауы. Кедейлігіне қарама, 
кісілігіне қара. 5. Жаманның сертке беріктігі. Сертке берік 
бол, Досыңа серік бол. 6. Қырық уәзірдің ханды Жаманмен 
араздастыруы. Арсыз адам жала жауып аздырады, 
Ақылды адам жол тауып оздырады. 7. Жаманның 

Барсакелмеске сапары. Жігітке жар қымбат, Намыс пен 
ар қымбат. 8.Ханның өтірігіне – Жаманның жауабы. Түстік 
жерге өтірік айтсаң, Кешке ізіңмен барады. 9.Ханның 
Жаманды сағынып іздеуі. Ескі дос естен кетпес. 10.Хан 
сөзін шеше алмаған уәзірлердің Жаманға баруы. Алдыңа 
келсе атаңның құнын кеш. 11.Ханның қырық уәзірді жолға 
салуға тапқан ақылы. Жақсы ісіңнің артында сауабы бар, 
Зұлымдықтың артында жауабы бар. 12.Жаманның арсыз 
уәзірлерді хан жазасынан құтқаруы. Арын сатқан ер оңбас, 
Ажарын сатқан сері оңбас. 13.Хан тағына отырған Жаман. 
Ақылды жетер мұратқа, Ақылсыз қалар ұятқа.

ҚОЛДАНУ. Топтық жұмыс.  10 минут   (7 ұпай).
1- топ. Нақыштап оқу, рөлмен оқу.         
1-диалог. Хан мен Жаман. 
1. Жаман тұлпарды қалай сынады?
2. Жаман Маданның наубайшының баласы екендігін 

қалай білді?
2-топ.
2-диалог. Қойшы шал мен хан диалогы.
1. «Таудың басын қырау шалғаны, етегін қырау                        

шалғаны, тау басынан бұлақ аққалы  неше жыл болды» 
дегені не?

2. Жаман уәзірлерді қалай жазалады?
Талантты, дарынды және үлгерімі төмен оқушы-

ларға жекелей тапсырма.  7 минут.   
10 ұпай.
Талантты, дарынды оқушыларға тапсырма. «Менің 

ертегіден алған әсерім» (эссе жазу).
Оқушылардың өздері салған суретін қорғауы, сурет 

бойынша сұрақтарға жауап беру, үлгерімі төмен оқушы-
ларды сабаққа тарту.

Пысықтау сұрақтары:

                                       1-сурет:
                                       1. Суретте кім бейнеленген?
                                       2. Оның Жаман екенін қайдан 
                                       білдіңдер?
                                       3. Ол неге «Аяз би» деп аталды?
                                                                                        
                                       2-сурет:
                                       1. Суретте кім бейнеленген?
                                       2. Оның Мадан екенін қайдан 
                                       білдіңдер?
                                      3. Мадан өз қателігін қалай түзеді?
  
                                         3-сурет:
                                         1. Дарға асулы тұрған кім?
                                         2. Жаман не үшін дарға асылды?
                                         3. Аттылы кім?
                                         4. Ол не үшін келді?
ТАЛДАУ.  Жеке оқушымен жұмыс.  5 минут. 10 ұпай.
Оқушыларды өз бетімен сөздік, энциклопедия, баспасөз 

нұсқаларымен жұмыс істеуге, өз ойларын ауызша, жазбаша 
баяндай білуге дағдыландыру (Әр түрлі деңгейдегі 
оқушылармен жұмыс).

Географ. Аяз биге қатысты аңызда аталатын 

 
Жаманның 

суреті 

 
Мадан хан 

суреті 

 

Дардағы 
Жаман, аттылы 

жұмбақ кісі 

 Іздену 
жұмыстары 

Географ 
Барсакелмес Этнограф 

Күлдіреуіш 

Лингвист 
Шеңгел 

Биолог 
Шеңгел 

«Барсакелмес» деген жер Арал теңізінде орналасқан. 
Лингвист. Шеңгел:  І бот. Гүл шашатын тікенекті бұта.
ІІ. Саусақтарды жартылай бүккендегі алақан аясы. 

Шеңгелмен сығымдап ұстау, бүру.
Биолог.
Этнограф. Күлдіреуіш – шаңырақ уығының үстінен 

түндікті көтеріп тұратын, түтін шығып, жарық түсу үшін 
айқастыра бекітілген ағаш, шаңырақтың керегекөз боп 
түйісетін шыбықтары. 

ТОПТАУ. Ұжымдық жұмыс (жазбаша). 5 минут.                          
4 ұпай.

1-топ. «Ай, Аяз, баймын деп аспа, ханмын деп таспа!»  
/ойтолғау/. 2-топ. «Кісіге қарап сөз алма, сөзіне қарап                      
кісіні ал». /ойтолғау/.

Бекіту кезеңі. 3 минут. 3 ұпай.
- Өзінің ақылдылығымен, парасаттылығымен, 

тапқырлығымен елге жағып, халықтың қалауымен хан 
болған Аяз би неге өзін жаманмын деп есептеді? 

«Топтастыру» стратегиясы бойынша ертегінің                   
тәрбиелік мәнін ашу:

 

«Аяз би» ерте-
гісінен қандай 

тәрбие аламыз? 

жақсы мен жаманды 
айыра білу 

сертке беріктік 

адамгершілік 

әділдік 
адалдық 

шыншыл 

қарапайым-
дылық 

тапқырлық 

кішіпейілділік 

ақылдылық 

кешірімділік 

Үйге тапсырма. Аяз биге мінездеме жазу.      2 минут.
Бағалау. 3 минут.
Топ басшысы топ мүшелерін жинаған ұпай санына 

байланысты бағалайды.

№
Оқушы-
лардың 
аты-жөні

Ұпайлар

Бә
йг

е 
сұ

ра

 –

 ұ

й

Ж
ос

па
р 

құ

 5

 ұ
па

й

й

ұр

у 

 1

0 
ұп

Ғы

 –

 1
0 

ұп

  –

  4
 ұ

  ә

сі
 –

  3
 ұ

па
й

Ж

пы
 ұ

й

Ба
ға

у

1

2
3

35-40 ұпай – «5». 25-34  ұпай – «4». 10-24  ұпай – «3». 0-9  
ұпай – «2»

                              Жеткен нәтижем:

 

• 5-сынып оқушылары рөлмен оқуда үлкен 
белсенділік көрсетті. 

• Мәтіндегі сөз сырына үңілді. 
• Қазақ тілі, биология, география,  этнография 

пәндерімен пәнаралық байланыс жүзеге асты. 
• Сынып оқушылары түгел сұралды, бағаланды. 
• Ауызша, жазбаша тіл дамытылды. 
• Тақырыпты оқытуда түрлі әдістер арқылы 

негізгі мәселелерге көңіл бөлінді, 
оқушылардың бәрі сабаққа тартылды. 

• Сынып оқушыларының сабаққа 
қызығушылығы, белсенділігі артты. 

Айнаш ІЛИЯСОВА,
Ақтөбе облысының

Байғанин ауданындағы
«Жаңатаң» орта 

мектебінің мұғалімі.

ЫБЫРАЙ – ШАҒЫН ӘҢГІМЕ 
ШЕБЕРІ

Сабақтың мақсаты: білімділік – Ыбырай шығармала-
рын меңгерту, әңгімелерінің мазмұнын түсіндіре отырып, 
тақырыбы мен идеясын ашу, мақал-мәтелдердің адам 
өміріндегі маңызын түсіндіру; тәрбиелік – оқушыларды 
өзіндік ізденуге, талдауға, өз көзқарасын қорғай білуге, 
өз ойын еркін жеткізе алуға, шығармашылыққа  баулу, 
еңбексүйгіштік, адамгершілік, әдептілік, достық, 
ұқыптылыққа баулу; дамытушылық – ой-өрісін, есте 
сақтау қабілетін, тіл байлығын дамыту, көркемдік-
эстетикалық талғамын арттыру, көркем тілмен сөйлеуге, 
шығармашылық жұмысқа дағдыландыру. Типі: жаңа сабақ. 
Түрі: аралас (іздену, талдау) сабақ. Әдісі: түсіндіру, іздену, 
талдау, салыстыру, пайдалану, «Кубизм», «Бес жолды 
өлең» стратегиясы, «Венн диаграммасы», шығармашылық 
жұмыс. Көрнекілігі: интерактивті тақта, слайдтар, Ыбырай 
әңгімелері, түрлі түсті қағаздар, видеоролик, үнтаспа. 
Қолданылатын технология: «Сын тұрғысынан ойлау». 
Пәнаралық байланыс: қазақ тілі, әдеп, тарих.

Сабақ барысы.
I. Ұйымдастыру.
II. Психологиялық әзірлік.
(Оқушыларға ақ, көк, қызыл, сары түсті қағаздар 

таратылады. Оқушылар өздеріне ұнайтын түсті көтереді).



65

III.Үй тапсырмасы. Ыбырай өмірі мен шығармашылығы 
(оқу). Бір өлеңін жаттау.

IV. Үй тапсырмасын қорытындылау.
«Ыбырайдың шығармашылық ғұмыры туралы не 

білеміз?»
(Хронологиялық кестенің торкөздеріндегі жылдар мен 

оқиғалардың жасырын тұрғанын табу).
Жылдар Оқиғалар 
1841 жыл 
2-ақпан

Қостанай облысының Тобыл ауданында дүниеге 
келеді.

1859 жыл Орынбор облысының шекара басқармасына 
тілмаш болып орналасады.

1850 жыл Орынбор қаласындағы жеті жылдық орыс-қазақ 
мектебіне оқуға қабылданады.

1860 жыл Торғай қаласындағы бастауыш мектепке мұғалім 
болып орналасады.

1864 жыл Торғай қаласында қазақ балаларына арналған 
бастауыш мектеп салтанатты түрде ашылады.

1879 жыл
Торғай облысы бойынша орыс-қазақ 
училищелерінің бірінші инспекторы болып 
тағайындалады.

1879 жыл «Қазақ хрестоматиясы» Орынборда басылып 
шықты.

1881 жыл Орск қаласында тұңғыш оқытушылар мектебін 
ашты.

1889 жыл Қостанай қаласынан 3 шақырым жердегі Тобыл 
өзенінің бойында қайтыс болды.

V. Жаңа сабаққа өту.
Видеоролик арқылы 10-сынып оқушысы сұрақ қояды.
Ыбырай – қазақ даласында мектеп ашып, оқулық жазған 

ағартушы-педагог. Сонымен қатар жазба әдебиетінің негізін 
салуға үлкен үлес қосқан энограф-ғалым. Көптеген өлеңдер 
жазды. Ол – поэзия жанрында ғана емес, проза жанрының 
дамуына да өзіндік үлес қосқан жазушы.

Ыбырай әңгімелері қысқа мазмұнға құрылады. Аз сөзге 
көп мағына сыйғызу – Ыбырай шығармаларының басты 
ерекшелігі. Осындай шағын әңгіме жазу шеберлігіне қарап 
Ыбырайды кім деп атауымызға болады?

(Оқушылар өз ойларын айтады)
Жаңа сабақтың тақырыбы: Ыбырай – шағын әңгіме 

шебері.
«Қазақ хрестоматиясы» туралы айта келіп, слайд арқылы 

жаңа сабақты түсіндіру. Әңгімелерінің мазмұны мен идеясын 
ашу.

Ыбырай әңгімелері:

Еңбек пен өнер тақырыбына 
арналған әңгімелері

Адамгершілік тақырыбына 
арналған әңгімелері

«Өрмекші, құмырсқа, 
қарлығаш», «Жан-жануарлар 
айтысы», «Бай баласы мен 
жарлы баласы», «Қыпшақ 
Сейітқұл», «Мұңсыз адам», 
«Лұқпан әкім», «Зеректік», 
«Білгеннің пайдасы», 
«Талаптың пайдасы», 
«Атымтай жомарт», «Силинші 
ханым», «Дүние қалай етсең 
табылады?», «Сәтемір хан», 
«Салақтық», «Надандық».

«Әдеп», «Әке мен бала», 
«Асыл шөп», «Бақша 
ағаштары», «Алтын 
шекілдеуік», «Қарға мен 
құрт», «Сауысқан мен 
қарға», «Тәкаппарлық», 
«Байұлы», «Бір уыс мақта», 
«Аурудан аяған күштірек», 
«Мейірімді бала», «Таза 
бұлақ», «Әділдік», 
«Өтіріктің залалы», 
«Жамандыққа – жақсылық», 
«Үш ұры», т.б.

Ыбырай шығармалары қысқа мазмұнды болып келеді. 
Мақал-мәтелдер мен афоризмдерді қолданып, аз сөзге 
көп мағына сыйғыза отырып, Ыбырай қысқа мазмұнды 
әңгімелері арқылы кейінгі ұрпаққа мол өнеге мен өсиет 
қалдыра білді. (Шеңберде берілген мақал-мәтелдер арқылы 
Ыбырай шығармаларының мазмұны, тақырыбы мен идеясы 
ашылады).

Жаңа сабақты меңгеру үшін оқушылар Ыбырай мақсатын 
анықтайды, соған сәйкес оқушылар өз мақсаттарын 
анықтайды.

Ыбырайдың мақсаты: Біздің мақсатымыз (Оқушылар 
өз мақсаттарын айтады):

Халқына адал қызмет ету. Қазақ 
халқын, жастарын сауатсыздықтан 
құтқару. Білімді болуға, еңбекқор 
болуға, адамгершілікке баулу.

Ыбырай әңгімелерін меңгеру. 
Адамгершілікті ту етіп ұстау. 
Еңбекқор болу, т.б.

VI. Ыбырай әңгімелерін «Кубизм» стратегиясы 
бойынша талдау.

Зертте. Пайдалан. Талда. Салыстыр.
Оқушыларды екі топқа бөлу.
I топ – «Зерттеушілер»,   II топ – «Ізденушілер».
«Ыбырай әңгімелерін сатылай кешенді талдау» бөлімі:
А) «Зертте» әдісі.
«Зерттеушілер» тобына тапсырма. Ыбырайдың 

«Жамандыққа – жақсылық» шығармасын зерттеп, талдау 
жаса.

Ә) «Пайдалан» әдісі.
«Ізденушілер» тобына тапсырма. Ыбырайдың 

 

«Батамен ел      «Адалдық  
көгереді»,        арқаны ұзын»,  
«Баталы ұл      «Ұрлық түбі –                                           
арымас».             қорлық». 
 
 
Талапты  
ерге                             Еңбек – 
нұр жауар.               адамның 
                                 екінші                                                          
                                 анасы. 

Әңгі
-ме 

салақтықтан, жалқаулықтан аулақ болуға үндейтін 
шығармасын тап. Сол шығарманы пайдалана отырып, 
қандай түйінді ой айтар едің? (Екі топтан бір оқушыдан 
шығып тақтадағы екі кестені толтырады).

Жанры
Тақырыбы
Идеясы
Түйінді ой (мақал)

Б) «Талда» әдісі.
«Кейіпкер келбеті» бөлімі:
«Зерттеушілер» тобына тапсырма. «Әдеп» әңгімесіндегі 

кейіпкерге талдау жаса.
«Ізденушілер» тобына тапсырма. «Үш ұры» әңгімесіндегі 

кейіпкердің біріне талдау жаса.
(Екі топтан бір оқушыдан шығып, «Бес жолды өлең» 

стратегиясы бойынша әңгіме кейіпкерлеріне талдау 
жасайды).

«Бес жолды өлең» стратегиясы:
1. Кім? Не? (1 сөз) ......... 2. Қандай? (2 сөз) .......... 3. Не 

істеді? (3 сөз) ......... 4. Сөйлем (4 сөз) ....... 5. Мақал ..............
В) «Салыстыр» әдісі.

«Венн диаграммасы»
(Екі топтан екі оқушы шығып тапсырманы орындайды).

VII. «Шығармашылық хат» бөлімі:
Зерттеушілер тобы «Ата өсиеті» тақырыбында 

Ыбырайдың атынан оқушыларға, «Ізденушілер» тобы 
«Ұрпақ үні» тақырыбында өздерінің атынан Ыбырайға хат 
жазады (Күй әуені естіліп тұрады).

 
Ұқсас-   
тығы 

Ыбырай Махамбет  

VIII. Сабақты қорытындылау.
«Нақты әрі тез жауап» бөлімі:
1. Ыбырай кім? 2. Ыбырайдың қандай әңгімелері 

бар? 3. Ыбырай шығармаларының басты тақырыбы. 4. 
Ыбырай шығармалары қандай қасиеттерге баулиды? 5. 
Ыбырай неге мұғалім болуды армандады? 6. Ыбырайдың 
«Қазақ хрестоматиясын» жазудағы мақсаты. 7. Ыбырай 
шығармаларынан не өнеге алдың? 8. Бүгінгі сабағымыздың 
тақырыбы қандай?

IX. Үйге тапсырма: а) Ыбырай әңгімелерін оқу; ә) 
«Ыбырай ізімен» (адамгершілік, еңбек тақырыбына әңгіме 
құрастыру).

X. Әдебиет лотосы. Оқушылар сабақтан алған әсерін 
тақтадағы кестеге белгілейді, мұғалім өз пікірін айта отырып 
оқушыларды бағалайды.

Мірболат 
Гүлдерай
Сержан 
Асқар 
Қарагөз
Гүлстан 
Дәурен 
Өмірбек
Балданай 
Дастан 

Бану ТҮСІПХАНОВА,
Қарағанды облысының 

Шет ауданының
Ақсу-Аюлы мекеніндегі

Максим Горький атындағы 
мектеп-гимназияның мұғалімі.

«НҰР», «ТҮН КІРПІГІН ІЛМЕДІ», 
«ШАЛКӨДЕ ЖАЙЛАУЫ»

(8-сынып)

Сабақтың мақсаты: 1) Қадыр Мырза Әлидің 
өмірі мен шығармашылығынан мәлімет бере отырып, 
өлеңдерінің тақырыптық-идеялық негізін тануға көмектесу, 
қарапайымдылық ұғымын түсіндіру; 2) талдап, жинақтап 
ойлауын,сыни көзқарасын, шығармашылық қабілетін 
дамыту, мәнерлеп оқуға машықтандыру; 3) топтап тіл 
табысып жұмыс істей білуге, ұлттық дәстүрді құрметтеуге 
тәрбиелеу, қарапайымдылық пен кішіпейілділікке баулу.

Сабақтың барысы.
Ұйымдастыру. Оқушыларды топтастыру.
Үй тапсырмасын сұрау. 
Жаңа сабақты меңгерту. Оқулықта жазылған жазушы 

өмірі мен шығармашылығына қатысты жазылған деректі 
түсіндіре отырып, шағын конспекті жасау.

Ақын туралы мұғалімнің қосымша әңгімесі.
Қадыр Мырза Әлидің кітаптары: «Күміс қоңырау», 

«Дала дидары», «Бұлбұл бағы», «Ақ отау», «Ой орманы», 
«Домбыра», «Жер қыры», «Көш», «Биік баспалдақтар».

Қадыр Мырза Әлидің өлеңдері бірнеше халықтың, 
яғни,  орыс, неміс, украин, литва, эстон, грузин, өзбек, 
тәжік, қырғыз, түрікмен, татар, башқұрт, қарақалпақ, ұйғыр 

тілдеріне аударылған. 
Қызығушылықты ояту сатысы.

«Нұр» өлеңі
1. «Нұр» сөзін естігендегі ең бірінші мағынасын ашатын 

сөздерді ойлап көріңдер.
Ықтимал жауап: Нұр – арай, шуақ, сәуле, жарық, жылу, 

жақсылық нышаны, мейірім. Нұр сөзіне қатысты етістіктер: 
себезгілеу, малыну, таралу, т.б.

Мағынаны тану сатысы.
2. Өлеңді түсініп оқы (2 рет оқылады).
3. Өлеңді тыңдаған кезде көз алдыңа не елестейді? 

Өлеңнен қандай әсер алдың? Қарасөзбен әңгімелеп көр.
4. Көңіл күй мен табиғат құбылысының астасуын 

сипаттайтын сөздерді, өлең жолдарын тап.
5.

Лирикалық  қаһарман 
ұнататын жауын түрі

Сен ұнататын 
жауын түрі 

Сендер білетін 
жауын түрлері

Ақ жаңбыр
6.

Кейіптеу Метафо-
ра

Эпи-
тет

Психологиялық 
параллелизм Теңеу

Жүздері 
жайнап 
қалады, 
жауын-
нан кейін 
шөптердің 

Ақ 
жаңбыр - 
душ 

Ақ 
жаң-
быр,           
ақ 
қайың 

Шалғайын шалқар 
малшынған
Бұлт келеді,
Көктен кір кетті.
Топырлап ұрған 
тамшыдан...

Арудай 

7. Өлеңнің бір шумағын құрылысына қарай талдау:
Бақтың да //шөлі қанады,// а
Бақшаның дәмін// жеп көрдім// б
Жүздері// жайнап қалады// а
Жауыннан кейін// шөптердің// б 
2 бунақ, 8 буын, шалыс ұйқас.

«Түн кірпігін ілмеді» өлеңі
1. Өлеңді түсініп оқы.
2. Өлеңнен тірек шумақты тап.
3. Шумақтар арасында ішкі байланыстар бар ма?
4. Ақын неге далаға ұқсайды?
5. Көркемдік сипатына талдау жаса.

«Шалкөде жайлауы» өлеңі
1. Өлеңді түсініп оқы.
2. Өлеңді қарасөзбен әңгімеле.
3.

Ұлттық нақыш Ұлттық мінез Дәстүр

4. Ақынның үш өлеңінде кездесетін «Нұр» сөзіне қатысты 
ой-пікіріңді білдір.

5. «Нұр түсіп көңілімнің күмбезіне...»  тақырыбында 
өзіңнің мақсат-мүддеңе бетбұрыс жасаған оқиға туралы 
құрбыңа айт.

Бүгінгі сабағымды ақын  Күләш Ахметованың  сөзімен 
түйіндесем: «Қадыр Мырза Әли – ұлт ақыны. Қазақ деген 
тегі мықты, тарихы бай, тағдыры күрделі, түйсігі мың 
қатпар, қалтарысты, астарлы, тысты, алапат тілді, 
қабілетті қаһарман, қайсар халықтың тұңғиығына бойлап, 
кеңдігіне кепіл боп, бітімімен біте қайнасып, ұлылығын, 
рухын, ар-ұятын, үмітін барынша әспеттей отырып, 
кемшілік мінін, қайғысын, сорын азаматтық тұрғыда қазып 
айта алған, сыншыл да ойшыл ақын. Ұлы ақын». 

Үйге тапсырма. Қадыр Мырза Әлидің өмірі мен 
шығармашылығын зерттеу.

«Нұр» өлеңін жаттап келу. «Табиғатты аялағанның 
тынысы кең» деген тақырыпта шығарма жазып келу.

Құралай ӘБУОВА,
Қызылорда облысының

Шиелі ауданындағы
 № 47 М.Ломоносов атындағы 

қазақ орта мектебінің
мұғалімі.

МӘШһҮР ЖҮСІП ӨМІРІ, 
ШЫҒАРМАШЫЛЫҒЫ

(10-сынып)

Сабақтың мақсаты: білімділік – Мәшһүр Жүсіп 
Көпейұлының өмір жолы туралы түсінік бере отырып, 
шығармашылығын меңгерту, ақындық жолдағы жаңалығын 
және өлеңдерінің қоғаммен байланыстылығын меңгеруіне 
ықпал ету; тәрбиелік – жас ұрпақ бойына ұлттық 
құндылықты сіңіру, көркем сөздің табиғатын, сөз өрнегінің 
қадір-қасиетін ұғынуға тәрбиелеу; дамытушылық – 
оқушылардың сөйлеу тілін, ой-өрісін дамыту, мәнерлеп 
оқу дағдысын қалыптастыру, өз бетімен іздене білуге, 
қосымша материалды сұрыптай алуына, ойларын жүйелі 
етіп жеткізуге дағдыландыру. Типі: жаңа сабақ. Түрі: 
дәстүрлі емес (модульдік технология негізіне құрылған). 
Әдісі: ой қозғау, «Аквариум» әдісі, жинақтау, талдау, сұрақ-
жауап, Блум таксономиясы, «Бағдаршам» әдісі. Көрнекілігі: 
интербелсенді тақта, плакат, таратпа қағаздар, Мәшһүр 
Жүсіп Көпейұлының шығармалар жинағы. 

Сабақ барысы.
Ұйымдастыру. Оқушылармен сәлемдесу, түгелдеу. 

Назарларын сабаққа аудару.  Модульдік технологияның 
«Аквариум» әдісі арқылы сынып оқушыларын 4 топқа бөлу. 
І топ – «А» тобы, ІІ топ – «Ә» тобы, ІІІ топ – «Б» тобы, ІV 

топ – «Сарапшылар» тобы.
Үй тапсырмасын сұрау. Нарманбет Орманбетұлының 

өмірі мен шығармашылығы. Үй тапсырмасын сұрауда 
модульдік технологияның «Аквариум» әдісін қолдану. 
Әр топтан «Өкілдер» шығып үй тапсырмасына берілген 
өз жобаларын қорғайды. «Сарапшылар» мұқият зер сала 
тыңдай отырып, әр топқа дайындығына сәйкес баға қояды.

Үй тапсырмасын бекіту. Үй тапсырмасы топтардан 
түгел сұралған соң алдыңғы тақырыпты қаншалықты 
меңгергендігін анықтау мақсатында «Интервью-тест» алу:

1. Нарманбет Орманбетұлы дүниеге келген облыс 
(Қарағанды). 2. Әкесі Нарманбетті Қарқаралыдағы екі 
кластық мектепке қай жылы оқуға береді? (1873 ж.). 3. 
Кеңестік идеология Нарманбет ақынды қай ақындар тобына 
жатқызды? (Зар заман). 4. Тұңғыш өлеңдер жинағы қандай 
атпен жарық көрді? («Нарманбеттің өлеңдері»). 5. Ақын 
поэзиясының ең басты тақырыбы (Заман шындығы).

Жаңа сабақ. Жаңа сабақты оқушылар  сындарлы оқыту 
технологиясы (өздігінен білім алу) арқылы меңгереді. 
«Бағдаршам» әдісі арқылы қай топтың дайын екендігін 
байқауға болады. «Жасыл» түс: толық дайын, «Сары» түс: 
жартылай дайын, «Қызыл» түс: мүлдем дайын емес.

Білу. Жеке тапсырма. Мәшһүр Жүсіп Көпейұлының өмірі 
мен шығармашылығын білу.

Қазақ әдебиетінің көрнекті өкілдерінің бірі, ақын, ауыз 
әдебиеті үлгілерін жинаушы Мәшһүр Жүсіп Көпейұлы 1858 
жылы қазіргі Павлодар облысының Баянауыл ауданындағы 
өңірдің Найзатас деген жерінде дүниеге келген. Ол жасында 
ауыл молдасынан білім алған. 1870 жылдары Хамаретдин 
хазіреттің медресесінде, одан кейін Бұқарадағы Мірараб 
медресесінде білім алған.

Ақын өз заманының барлық болмыс-бітімін, бүкіл қазақ 

халқының тұрмыс-тіршілігін, рухани-мәдени өсу деңгейін, 
кем-кетік тұстарын кеңінен толғады.

Түсіну. Жұптық жұмыс. Мәшһүр Жүсіп Көпейұлы 
дастандарының мазмұнын, сюжетін түсіну. 

Ақын Шығыс қисса-дастандарының, мысал өлеңдерінің 
інжу-маржандарынан үлгі алды. Өзі де соған еліктеп 
«Гүлшат-Шеризат», «Ғибратнама», «Баяннама», т.б 
дастандар мен өлеңдерін жазды.

«Гүлшат-Шеризат» дастанының тілі мен құрылымы 
ақынның шығыстық сюжеттерін қайталамай, өзінше 
жаңғыртып, қазақша нұсқасын жасағанын аңғартады.

Қолдану. Топтық тапсырма. 1. Мәшһүр Жүсіп Көпейұлы 
өлеңдерінен көркемдеуіш құралдарды (теңеу, эпитет, 
метафора, анафора, эпифора, т.б.) табу, дәптерге жазу.  

2. Абай ақынның 29-қарасөзінде мақалдарды сынауы мен 
Мәшһүр Жүсіп Көпейұлының өз шығармаларында мақалдар 
жайлы жазған пікірлерін өзара салыстыру.

Топтау. Топтық тапсырма. Мәшһүр Жүсіп – көсемсөзші, 
фольклортанушы.

Мәшһүр Жүсіп Көпейұлы – жазушылық еңбегімен қатар 
ұлттық ауыз әдебиетінің мұралары мен тарихи мәліметтерді, 
әдет-ғұрыптарымызға байланысты  деректерді жинаумен, 
оны зерттеумен айналысқан фольклортанушы-этнограф 
қаламгер. Оның қолымен қағаз бетіне түсірілген әңгімелер, 
ертегілер, айтыстар, жыр-дастандар бүгінгі мәдениетіміздің 
алтын қорынан берік орын алған.

Бекіту. Сабақты баламалы тестіге жауап алу арқылы 
бекіту (иә, жоқ):

1. Мәшһүр Жүсіп Көпейұлы Павлодар облысында 
дүниеге келді ме?

2. Ол Ахмет Риза медресесінде білім алды ма?
3. «Ер Сайын». «Ер Көкше» жырларын, Балта ақын мен 

Шөже ақын айтыстарын қағазға түсірді ме?
4. Ол дастандарын Шығыс қисса-дастандар үлгісінде 

жазды ма?
5. Ақын жинақтарын Қазан қаласында Хұсайыновтар 

баспасында бастырып шығарды ма?
Үйге тапсырма: Мәшһүр Жүсіп Көпейұлы өлеңдерін 

жатқа оқу.

Ардақ САБЫРОВА,
Алматы қаласындағы 

№67 жалпы білім беретін 
мектептің мұғалімі.

«ТОРҒАЙ ӨЛЕҢ ШЫРЫЛДАП...»
(Төлеген Айбергеновтің «Аруана – бауыр дүние»,                        

«Ана» өлеңдерінің талдануы)

Сабақтың мақсаты: білімділік – оқушыға Төлеген 
Айбергеновтің өмірі мен шығармашылығы туралы 
мәлімет беру, «Аруана – бауыр дүние», «Ана» өлеңдерінің 
табиғатын саралай отырып, өзгешелігіне көңіл бөлу, жаңа 
білімді өз бетінше игеруге, өз көзқарасын қалыптастыруға 
ықпал ету; дамытушылық – оқушының қабылдауын, 
танымын, белсенділігін арттыру, мәнерлеп, сезініп оқуға 
дағдыландыру; тәрбиелік – Отанға, туған жерге, анаға деген 
сүйіспеншіліктерін арттыру. Әдісі: баяндау, салыстыру, 
талдау, іздену. Түрі: жаңа білім беру. Көрнекілігі: ақынның 
портреті, ана тақырыбындағы қанатты сөздер, «Түйенің 
өсу жолы» атты суретті плакат. Пәнаралық байланыс: 
география, қазақ тілі.

Сабақтың барысы.
I. Ұйымдастыру.
II. Сабақтың мақсат-міндетін түсіндіру.
III. Жаңа сабақ.
1. Ақын туралы оқулықта берілген мәтінді түсініп оқу.
2. Тынышбай Рахымның естелігі бойынша жұмыс.
«Төлегеннің Әбіш ағаға «Бір-екі ақынды ертіп бүгін-

ертең Қарақалпақстанға жүрмекпін» дегені бар еді ғой. 
Сол «бір-екі» ақынның біреуі Мұқағали Мақатаев болатын. 
Бұрыннан науқастылау болып жүрген Төлеген Нөкіске 
барған бойда қатты ауырып ауруханаға түскен. Ішкі соңғы 
жалынды жігері төсектен тұрғызып, ауырып жүрсе де 
Мұқағалиды жалғыз жібермей, кездесулерге бірге барып, 
шалқыған шабыт қанатында өлеңдерін оқып жүрген. Ақыры 
үлкен қайғымен біткен. Қазақтың аймаңдай ақын перзенті 
Төлеген Айбергенов Нөкіс қаласында Мұқағалидың қолында 
мәңгілікке көз жұмған. Мұқағали ақын

«Тұңғыш көрдім өлгенін шын ақынның,
Қызарып батты ертеңгі шығатын күн.
Торғай-өлең шырылдап бара жатты
Аузында ажал дейтін сұрапылдың» деп өз көзімен 

көргенді айтудан басқа шарасы болмаған. Бұл 1967 жылдың 
29-тамызы еді. Ақынның өмірі мен шығармашылығын 
хронологиялық кесте арқылы түсіндіру. Шығармаларының 
бірі – «Ана» өлеңі.

IV. Мәтінмен жұмыс.
А) «Ана» өлеңімен таныстыра отырып, ана тақырыбына 

қалам тартқан ақын өлеңдерімен салыстыру.

Төлеген Айбергенов. 
«Ана».

Міржақып Дулатов. 
«Шешенің балаларын 
сүюі».



78

Ә) «Ана» өлеңінің мазмұнын қарасөзбен жазып шығу.
«Аруана – бауыр дүние» өлеңімен жұмыс.
Алдымен аруана сөзіне түсінік беру. Ол үшін түйе 

түлігінің атауларын еске түсіреміз. Түйе өзінің өсу жолында, 
еркек-ұрғашысына және өркешінің санына қарай бота, 
тайлақ, буыршын, буырлыш, науша, бұзбаша, інген, мая, 
аруана, үлек, атан, бура деп аталады.

Төлеген Айбергеновтің «Аруана – бауыр дүние» өлеңін 
мәнерлеп оқу.

Өлең бойынша проблемалық сұрақтарға жауап беру.
Сұрақтар:
- Өлеңге ақын өмірінің қатысы бар деп ойлайсыңдар ма?
- Аруананың туған жерге деген махаббаты адам 

баласының басында бар ма?
V. Өлең құрылысына талдау:
А) Біз өлең құрылысын сөз еткенде оның ырғағына, 

шумағына, тармағына, ұйқасына, бунағына, буын санына 
көңіл бөлеміз.

Аруана жаудың // қолына түссе, // ботасын шайнап 
өлтіріп, = 3 бунақ, 18 буын.

Қаралы мойнын //қайтадан артқа // бұрмастай халге 
келтіріп, = 3 бунақ, 18 буын.

Жеріне тартып // отырады екен, // моншақтап жасы 
боздаумен,= 3 бунақ, 18 буын.

Омырауын //шерге толтырып. = 2 бунақ, 9 буын.
– Міне, балалар, Төлеген Айбергеновтің кейбір 

өлеңдерінің құрылысы қалыпты қазақ өлеңінен өзгешелеу. 
Қазақ өлеңдері көбінесе 7(8) және 11 буынды болып келсе, 
Төлеген 18(19) буынды өлеңдер жазған. Сөйтіп, ол – өлең 
құрылысына да жаңалық әкелген ақын.

Ә) Ақын өлеңін аруана жайлы жазылған шығарма-   
лармен салыстыру.

Төлеген Айбергенов. «Аруана 
– бауыр дүние».

Таһауи Ахтанов. «Күй 
аңызы».

Жаудың қолына түскен аруана 
ботасын шайнап өлтіріп, 
туған жеріне тартуы.

Естемес күйшінің күйі 
арқылы ботасы өлген 
аруананы идіртуі.

VI. Бекіту кезеңі. Эссе: «Туған жерді сүю деген...». 
Оқушылардың ой-пікірлерімен бөлісу. Жақсы жазылған 
эссені сыныпта талқылау. 

VII. Үйге тапсырма: «Аруана – бауыр дүние» өлеңін 
жатқа мәнерлеп оқу.

VIII. Рефлексия кезеңі. 
- Көңіл күйіңізді қабілетіңізге қарай білдіріңіз. Ана, туған 

жер тақырыбында сурет салыңыз, өлең шығарыңыз немесе 
ән айтыңыз.

Мейрамгүл ЕСНИЯЗОВА, 
Б.Нысанбаев атындағы 

орта мектептің мұғалімі.
Атырау қаласы.

Бірлік ауылы. 

«ҚЫЛАУ» ӘҢГІМЕСІНДЕГІ НӘЗІК 
ЛИРИЗМ МЕН ЖЫЛЫ СЕЗІМ

(6-сынып)

Сабақтың мақсаты: оқушылардың әдебиетке 
деген қызығушылығын ояту, сүйіспеншілікке, балаң 
сезімді қадірлеуге, ата-ананы, мұғалімдерді сыйлауға, 
еңбекқорлыққа тәрбиелеу, өлім мен тіршілік арасындағы 

айырмашылықты пайымдауға үйрету. Түрі:  білімді жүйелеу, 
жинақтау. Әдісі: СТО элементтері («Топтастыру», «Ой 
шақыру», Семантикалық карта, концептуалдық кесте. 
Пәнаралық байланыс: география, өзін-өзі тану.

Сабақ барысы.
Ұйымдастыру.
Үй тапсырмасын тексеру.
- Оқушылар, біз өткен сабақта қандай әңгімемен 

таныстық?
- Авторы кім, ол туралы не білесіңдер?
(Интер-тақтаға  «Топтастыру» әдісі бойынша Сайын 

Мұратбеков туралы білетіндерін оқушыларға жазғызу).
І. «Топтастыру»:

ІІ. «Ой шақыру» стратегиясы:

 

С.

 1.Шығарма сендерге ұнады ма? 

3.Әңгіме қалай басталады? 

5.Жолда оған кім кездесті? 

7.Сатайдың мақтануы. 

 

6.Таныстықтары қалай 
басталды? 

4.Әкесі Сатайды не үшін қайда 
жұмсайды? 

2.Әңгімедегі басты кейіпкерді 
ата. 

8.Рәбиғаның Сатайға ренжіген 
жері. 

Сабағымызды әрі қарай жалғайық. Енді әңгімені                
талдауға көшейік.

ІІІ. Семантикалық карта.

«Қылау» 
әңгімесі

Әңгіменің 
тақырыбы

Әңгіменің
идеясы

Компози-
циялық 
құрылымы

Тіл 
байлығы

- Қай шығарманың болмасын тереңіне үңілдіріп, енді 
не болар екен деп қызығушылығыңды оятатын тұсы – 
кейіпкерлері, олардың іс-әрекеті.Бұл әңгіменің кейіпкерлері 
кімдер? Бұл кейіпкерлердің іс-әрекетін оқу барысында 
сендер қандай күйге бөлендіңдер, сендерге олардың іс-
әрекеті қалай әсер етті? 

ІV. Концептуалдық кесте.

Кейіпкерлер
Өмірге 
қызығу-
шылығы

Адамгершілік 
қасиеті

Кейіпкерлерге
берілетін баға

V. Сұрақтар себеті:
- Таңғы дауысы неліктен жағымсыз болды?
- Әке ақылы Сатайды неге ызаландырды, сендер де 

ересектердің ақыл сөзін солай қабылдайсыңдар ма?
- Сатайдың өмір мен өлім туралы ойлауына не себеп 

болды, сендер де ойлайсыңдар ма?
- Рәбиғамен келе жатып айғайға басуы оның батылдығы 

ма, мақтаны ма?
- Орынсыз мақтанды сүймейтініне Сатайдың қай әрекеті 

дәлел?
- Сатай Рәбиғаға деген алғашқы балауса сезімін қалай 

білдірді, оның үлгілі жағы неде?

- Әңгіме неге «Қылау» деп аталады? Георграфиялық 
сөздік бойынша сендерге үйге тапсырма ретінде осы сөздің 
ережесін жазып келуді тапсырған едім. 

             

                                     Махаббат

- Сыйластық, жолдастық, махаббат секілді нәзік 
сезімдерді тағы да басқа қандай сабақта жиі естиміз?...

- Жылы нәзік сезім дегенді қалай түсінесіңдер?...
- Сыныпта ерекше ықылас білдіретін достарың туралы  

өз пікірлерің?...

Бағалау.
Үйге тапсырма. Шығарманы өз ойларыңмен аяқтау.

 

Қылау – 
_______________________________
_______________________________
_______________________________
_______________________________
_______________________________
_______________________________ 

Отанға Ата-анаға Бауырға,           
туысқа 

 

 

Шығарманың 
тәрбиелік мәні 

Оралғалы АЙДАРХАНҰЛЫ,
                                 Абай атындағы 

РММИ мұғалімі.

ШОРТАНБАЙ                                               
ӨМІРІ МЕН    

ШЫҒАРМАШЫЛЫҒЫ

Сабақтың мақсаты: ақынның өмірі мен шығарма-
шылығы жайлы білімді өз бетімен меңгеру. Міндеттері: 
білімділік – Шортанбай Қанайұлының шығармаларының 
тақырыптық-идеялық өзектілігін тану, білу, жырларын оқу, 
түсіну, ақын поэзииясының құндылығын ұғыну; тәрбиелік – 
жас ұрпақты  ақын шығармаларындағы адамгершілік, өрлік, 
адалдық, патриоттық, әділеттілік сияқты адамзат бойында 
болуы тиіс асыл қасиеттерге тәрбиелеу; дамытушылық 
– шәкірт санасында өзіндік көзқарас, пікір қалыптастыру, 
оқушыларды ізденуге, зерттеуге жетелеу, тіл байлығын, 
поэзияға деген сүйіспеншілігін дамыту. Түрі: аралас сабақ. 
Типі: өз бетінше білімді меңгерту. Әдіс-тәсілі: сұрақ-жауап, 
іздену. Көрнекілігі: интерактивті тақта, кестелер, тірек 
сызбалар.

Сабақтың  барысы.
Ұйымдастыру. 
Қызығушылықты ояту.
Үй тапсырмасы: 
1. Дулат Бабатайұлы өмірі, шығармашылығы .  
2. «О, Ақтан жас» өлеңі бойынша  құрған жоспарларын 

тексеру, талдау, өлеңді жатқа сұрау.
3. Ізденіс жұмыстары (қосымша деректер).
4. Арнау (шығармашылық жұмыстар: өлең, эссе, ойтолғау, 

сөзжұмбақ, т.б.).

Сезіну бөлімі.
Іздену.  Оқулықтан, электрондық оқулықтан, интернеттен 

төмендегі сұрақтарға жауап іздейміз. (Интерактивті тақта 
арқылы төмендегі сұрақтар көрсетіледі.)

1. Шортанбай өмір сүрген заман қандай еді?
2. Ел билеу жүйесінде қандай өзгерістер болды?
3. Шортанбай өз заманын неге «Зар заман» деп атады?
4. Бұл өз дәуіріне риза болмай, түңілуден, үмітсіздіктен, 

сары уайымнан туған ба?
5. Шортанбайдың осы бір  «Зар заман» деген сөзі не 

себепті кейінгі бір тұтас дәуірдің атына айналды?
Оқушылардың әр сұрақ бойынша дәлелді жауаптары 

тыңдалады.
Ойлау бөлімі.

Осы өлеңдер нені дәлелдеу үшін жазылған?
Шортанбай ақынның ойынша заманды аздырушылар 

кімдер?

 Шортанбай зары 

«Зар заман» 

«Келер заман» 

«Жарлының жаны берік-ті» 

«Бір насихат айтайын» 

«Қалықтаған сұңқар ем» 

Шортанбай не себепті дінге сүйеніп, құдайдың құдіретіне 
бас июге шақырады?

Ақын заман өзгерісіне сай адам бойында қандай 
құндылықтардың жоғалып, қандай жаман қылықтардың 
шығып жатқанына қынжылады?

Дәптермен жұмыс. 1.«Зар замандағы» қайталанған 
эпифора сөз («Заман» сөзі).

Талдау. Өлең құрылысына талдау. Қысқаша түсінік  беру, 
еске түсіру.

Байлар ұрлық қылады
Көзіне мал көрінбей.
Билер жейді параны
Сақтап қойған сүріндей.
/Кезекті ұйқас  /7 буынды, 2 бунақты.
Шортанбай өлеңіндегі мұсылман дініне байланысты 

енген араб сөздерін тізіп жаз.
Салыстыру жұмысы (Оқушының қалауы бойынша).
Дамыту бөлімі. 1. Деңгейлік тапсырма: «Дыбыстар 

сөйлейді» стратегиясы.
Ш – Шортанбай шығармашылығында шындық пен 

сұмдық қатар суреттеледі.
О – Орыстардың қазақтың шұрайлы жеріне қоныста-

нуына қарсы үн қатты.
Р – Реалистік тұрғыдан жырлап, өміршең өлеңдер 

 Заман 

Қоғам Үстем 
тап 

Хан 

Би 

Стар-
шын 

Отар-
шыл-
дық 

саясат 
Сауда 

Ақша 

туғызған.
Т – Тарлан таланттың тағылымы мол. 
А – Арлы ақын, арманы биік шыңдардан.
Н – Насихатты, өсиетнамалы жырлар Шортанбай 

еншісінде.
А – Ақын заман өзгерісіне сай өзіндік үнін қалыптастыра 

білген тұлға.
Й – Игілікті ісімен халқының қалаулысы бола білген 

ақынның мұрасы – бізге үлгі-өнеге.
2. «Сөзден – сөз тудыру» стратегиясы. Мұсылманшылық 

– мал, лақ, сым, ұсақ, қылыш, ұл, шам, лық, сан, ық, шұлық, 
ұлық, сал, малшы, т.б. (Сөз таптарына бөліп жазу).

3. Арнау (арнайы дайындаған ұйқас түрлері арқылы               
өлең шығаруға үйрету).

Жаңа  сабақты бекіту.
Шортанбай Қанайұлын сендер қаншалықты таныдыңдар, 

қай жағынан бағаладыңдар? Мына кестені толтыру арқылы 
өздеріңді тексеріңдер.

№ Шортанбай Қанайұлы Иә Жоқ 
1. Ақын
2. Медресе бітірген
3. Күрескер ақын
4. Жырау
5. Заман жыршысы
6. Сыншы
7. Діндар
8. Айтыскер ақын
9. Батыр
10. Шыншыл реалист

Қорытындылау.
Оқушыларды  бағалау. 
Үйге  тапсырма беру: «Зар заман» өлеңінен үзінді 

жаттау. Ізденіс жұмыстары (Айтыскер ақындығы туралы 
мәліметтер жинастырып келу). Арнау (Ақын мұрасы жайлы 
өз шығармашылықтарыңыз).

Гүлзия ТЕМІРБЕКОВА,
Алматы облысының

Еңбекшіқазақ ауданының
«Тескен су» ауылындағы
Жамбыл атындағы орта 

мектептің мұғалімі.

«ҚАЖЫМҰҚАН» ӘҢГІМЕСІНДЕГІ 
АДАМГЕРШІЛІК МӘСЕЛЕСІ

Сабақтың  мақсаты: оқушылардың Қажымұқан 
жайлы өткен сабақта меңгерген білімдерін пысықтау; 
дамытушылық – оқушы қызығушылығын ояту, ой-
өрісін, ойлау белсенділігі мен сөйлеу шеберлігін  арттыру, 
шығармашылық  ізденіске  жетелеу; тәрбиелік – 
«Қажымұқан» повесіне талдау жасай отырып, оқушылар 
бойында отансүйгіштік қасиетін ояту, Халқымыздың 
мақтанышы  болған  атақты  палуан Қажымұқан 
Мұңайтбасұлын дәріптеу. 

Нақыл сөз: «Күшті тебінсе – темір үзер, нашар                       
тебінсе  – белін үзер». 

Түрі: аралас сабақ. Әдісі: сұрақ-жауап, талдау. 
Көрнекілігі: интертақта. Формалары: топпен, сынып 
ұжымымен жұмыс жүргізу.

Сабақтың барысы.
а) Ұйымдастыру.
1. Сәлемдесу.
2. Кезекші мәлімдемесі.
3. Жұрнал бойынша түгелдеу.
4. Жаңа сабаққа дайындық.
Үй тапсырмасын сұрау:
1. Қалмақан Әбдіқадыров өмірі.
2. «Қажымұқан» хикаяты.

3. Қар  күреген  бала.
4. Жаяу  сүйреген  шана.
5. Петрдің қаласында.
6. Парижде.
Оқушылардың  «Қажымұқан» хикаяты  бойынша өткен  

сабақта  оқып  меңгерген  білімдерін  сұрақ-жауап  арқылы  
пысықтау.

Бұл кімнің сөзі?
- Әй,  тәйір-ай. Соны  да сөз  деп  тұрсыңдар-ау!  Тау  

дегенге  таңырқасам,  бұл шелектей-ақ  ыдыс  қой. Он  
кісі  жабылып,  қаланы  “ауппалап” бастарыңа  көтеріп  
жүргендерің  осы  ма?

Нені байқадың? 
...Мен бай кісі  емеспін, сол маған тамақ болады. Жетпіс 

тиынды ауылдағы отырған әжеме жіберем,- деді жалпақ 
қайың күрекпен шөмелеген қарды биік қорадан асыра 
лақтырып жатқан, беті бұрқыраған термен буланған бала.

Бұл кімнің сөзі? (Мұқанның).
- Менен  басқа кісі  саған  сексен  тиыннан артық 

бермейді. Мен  сені  аяп, үлкен  жігіттерге  беретін  айлық  
беріп  тұрмын (Масликов).

Хат иесі кім? 
... Баланың  күші  менен  гөрі  басым  жатыр. Мұндай 

жасымда  менің  күшім  бұл  мөлшерде болған  жоқ  еді 
(Добрый-Рабый).

Бұл  қай  кез  еді? 
Төбедей  болып  шөп  үйілген  шана  қораға  атсыз  кіргенде 

Масликовтың  үй  іші, жалшы  жігіттері  үрейлене  далаға  
шығысты (Шананы  сүйреп әкелген  кез).

Бұл  кім? 
– Бұл  мені  жығады. Білмей  жүрген бір  әдісі бар еді, 

оны үйренді. Енді Иван  – біреу  емес, екеу. Бұл  жараты-

лысты  жеке  болмасын  деп,  мен  үшін  арнап  жаратқан  
серігім, - деді... (Дубный).

Мұқан қандай жерлерді аралап күшін шыңдады? 
(Эстония, Латвия, Польша, Швейцария, Австро-
Венгрия).

Бұл  кім?
....Басында  айыр  қалпағы  бар,  үстіне  ала  жібек  

шапан  киіп,  жалпылдақ  жүнді,  айыр  өркешті  атанға  
мінген  біреу  шықты. Бұл  көрініс Европа  еліне  Шыңғыс 
хан  тіріліп  қайта  келгендей  болды (Мұқан).

Бұл  қай  кезде  болған  еді? 
...Шөп-мөбімен  үйілген қар  жел  аударған  түндіктей  

төңкеріліп  түсті (Шөп аударған сәті).
Бұл  кімнің  сөзі? 
Қазандағылар  мұндай оқуға  кісі  жіберуді қашаннан  

бері  ойланып  жүр. Қандай  сүйкімді  сөз естіп отыр-                
мын, - деп орнынан  тұрып,  отырған  екі қонағының  алдына  
қарай  жайлап  басты... (Иван Лебедев).

Шығарманы  оқып-талдау  барысында сендерге  
не  ұнады? Кім ұнады? Лебедев  мектебі Мұқанға нені 
үйретті? Мұқан үшін  ең  жеңіл  өнер  не еді? (Мұқанның  
бойынан үлгі боларлық  қандай  адамгершілік  қасиетті  
байқадыңдар? Қазақтың ата-анаға мейірімді  болу  өнегесі  
шығармада  қалай  берілген?Отан  даңқын, абыройын 
арттыруға  Мұқан  қандай  үлес қосты? Мұқанның  шана  
толы шөпті сүйреп келгенін  бай қалай бағалады? Отыз 
пұт  май қатырған  бөшкені шанаға қалай салды? т.б.

Оқулықпен  жұмыс. Мұқанның шана толы шөпті 
сүйреп келген жерін тауып оқы.

...Шөп-мөбімен үйілген қар жел аударған түндіктей 
төңкеріліп түсті (тауып оқы).

Өткен сабақты есімізге түсіріп көрелік. Қажымұқан 

жайлы не білдік?
Қажымұқан Мұңайтбасұлы 1871 жылы Ақмола 

облысындағы Қараөткел ауылында дүниеге келген. 
Французша және еркін күрестерден халықаралық 
чемпионаттардың бірнеше дүркін  жеңімпазы, әлемдік 
спорт аренасына шығып, шетелдердегі жарыстарда атақ-
даңққа бөленген тұңғыш қазақ. Оның палуандық жолы 1901 
жылы басталады. Омбы қаласында жаңа ашылған циркте 
орыстың тұңғыш кәсіби палуандарының бірі И.Злобинмен 
белдеседі. Қазақ баласының ерен күшін көрген ол Мұқанға 
Петербургтегі күрес мектебіне түсуге кеңес береді. Сөйтіп 
Мұқан палуандар арасында «Ваня ағай» деген атпен әйгілі 
болған И.И.Лебедевтің күрес мектебіне 1903 жылы түсіп, екі 
жыл оқиды. Мұқан алғашқы ірі табысқа 1908 жылы жетті. 
Германияның Кельн қаласында өткен жарыста шешуші 
белдесуде немістің атақты палуаны Генрих Вебарды жеңіп, 
бірінші рет әлем чемпиионы болды. Көптеген жарыстарға 
қатысып жүлдеге ие болып жүрді.  Бұл бәсекелерде жарысты 
ұйымдастырушылардың бүркеме аттарымен күресіп  жүрді.  
Стамбулда түріктің атақты палуаны Нұрлыны жыққаны үшін 
қажы атағы беріліп, осы кезден бастап Қажымұқан атанды. 

Қажымұқан  Саратов қаласында, Теһеран мен Қабулда, 
Мекке мен Мединеде, Троицк қаласында, Парижде, 
Уфа қаласында, Харбин мен Токио, Санкт-Петербург, 
Мәскеу, Киев, Варшава, Будапешт, Берлин, Прага, Лондон 
қалаларында өнер көрсетті, жеңімпаз атанды. Қазақтың 
палуаны барлық жарыстарға Ресейдің атынан түсіп отырды. 

Оның «Қажымұқанмын қазақта күшім тасқан, 
Достарым алып палуан орыстарда,
«Черный Иван» атанып он екі жыл, 
Жиырма төрт патшаның жерін басқам»,–

деп айтқанындай, орыстың атақты палуандары,  

дүниежүзінің чемпионы атағын бірнеше рет жеңіп алған 
Иван Поддубныймен, Иван Шемякинмен, Иван Зайкинмен, 
және атақты палуан Вейланд Шульцпен өмір бойы дос 
болып өтті. 

Қажымұқан  өзінше  өз атын осылайша  өлеңге  қосты. Біз 
де  Қажымұқанша  өлең  шумағын  құрап  көрелік.

Ойқорыту. Сонымен біз бүгінгі сабағымызда 
Қажымұқан және оның достары, оның сіңірген               
еңбектері жайлы не білдік?

1927 жылы Қазақ Автономиялық Кеңестік Социалистік 
Республикасы Орталық Атқару комитетінің Президиумы 
Қажымұқан Мұңайтбасұлына «Қазақ даласының батыры» 
атағын берді. Ұлы палуан ССРО-Германия соғысы 
жылдарында  тағы бір ерлік жасады. Жасының егде 
тартқанына қарамай ел аралап, күш өнерін  көрсетіп, 
жинаған 100 мың сом қаржыға ұшақ жасатып, оған 
Амангелді Имановтың есімін бергізіп, майданға жіберді. 
Қазақ  ұшқышы Қажытай  Шабаев осы ұшақпен 120-дан 
астам жауынгерлік тапсырма орындады. 

Қажымұқан өзінің спорттық жолында 48 алтын, күміс, 
қола медаль алған. Ол алып күш иесі еді: бойы – 186 см, 
салмағы – 130 кг. Қазақ даласының аты аңызға айналған 
палуаны өмірінің соңғы жылдарын Оңтүстік Қазақстан 
облысындағы Темірлан елді мекенінде өткізді. Ол 1948 
жылы 77 жасында дүние салды. 

Алматы және Шымкент қалаларындағы орталық 
стадионға ұлы палуанның есімі берілді. Алматы, Астана, 
Семей, Шымкент қалаларында Қажымұқан есімімен 
аталатын көшелер бар. 

Оның бүгінгі  ізбасарлары  кімдер? Атап  көрейік.
Үйге  тапсырма:  Қажымұқан  жайлы  өзге  де  деректер  

жинау, оқу.

Өнеге сағаты

Жанар ҚАЙНАЗАР,
Алматы қаласындағы

№175 «Жаңа ғасыр» 
гимназиясының мұғалімі.

«МЕН – БОЛАШАҚ ҮШІН,  
БОЛАШАҚ – МЕН ҮШІН»

(9-сыныптар)

«Кәсіп таңдау тек қана болашаққа үңілу емес, ол        
өзіңнің ішкі жан-дүниеңе үңілу...».

Мақсаты: мамандық таңдау – жасөспірім жастағы 
ең маңызды шешімдердің бірі болғандықтан мамандық 
таңдауда жауапкершілікті сезіне білу, қалыптастыру, 
мамандық иесін дұрыс таңдай білуге үйрету және мамандық 
әлемінен ақпараттар беру.

Өтілу барысы.
Жоспары:
Сабақтың мақсатын түсіндіру.
Мамандық таңдау жөнінде мәлімет.
Мамандық таңдаудың ережелерімен танысу.
Сауалнама  нәтижесінің қорытындысы.
Мамандық таңдауға әсер ететін жағдайлар.
Қорытындылау.
Мамандық таңдау жөнінде мәлімет
Әрбір адам мектеп бітірер шағында «Келешекте кім 

боламын?» деп армандап, болашаққа жоспар құрады. 
Өмір бойы тұтқасын ұстап өтер кәсібін таңдауда қатты 
қобалжитыны да – шындық, өйткені мамандық таңдауда сәл 



93

қателесуі оған өмірде орыны толмас өкініш әкеледі.
Мамандық таңдау – жасөспірім жастағы ең маңызды 

шешімдердің бірі. Үлкен өмірге енді ғана аяқ басқан жас 
ұланның алдында мыңдаған мамандықтан өзіне лайықты 
біреуін таңдау міндеті тұрады. Жүсіпбек Аймауытұлының 
«Мамандықтың жаманы жоқ, бірақ, мұның кез келгеніне 
икемділік қажет, бұл жай күнелту, тамақ асыраудың ғана 
жолы емес, үлкен өнерді, зор шеберлікті қажет ететін нәрсе» 
дегенін атап айтуымызға болады.

Мамандық – жеке бастың өзіндік тұлғасын және 
қабілеттерін дамыту жолы. Мамандық арқылы адам өзінің 
кісілік ерекшеліктерін, ой-пікірін, қасиетін, құндылығын 
білдіре алады. Егер ол шын мәнінде таңдаған мамандығына 
осы тұстардан үйлесіп жатса, онда өмірде үлкен жетістіктерге 
қол жеткізері сөзсіз.

Әлемде мыңдаған кәсіп түрлері бар: қажетті, 
маңызды, қызықты. Мамандық таңдау – әрбір адамның 
өміріндегі жауапты сәт. Бұл сәт, әсіресе, мектеп бітіретін 
жас буын үшін ерекше, себебі мамандық таңдай отырып 
олар өз болашағына жол салады. Әр мамандық өзінше 
ерекше, алайда оны дұрыс таңдай білу – маңызды. Түрлі 
мамандықтар мен заманауи қоғамдағы адамның кәсіби 
қызметі туралы түсінік қалыптастыру, тәрбиеленушілердің 
мамандық таңдаумен байланысты өз қызығушылықтарын, 
қабілеттерін тануына ықпал ету мақсатында «Мен –
болашақ үшін, болашақ – мен үшін» тақырыбында кездесу 
ұйымдастырып отырмыз. Бұл кездесу сіздерге мамандықты 
дұрыс таңдауға, қандай да бір мәселені шешуге көмектеседі 
деп ойлаймыз.

Олай болса, мамандық таңдаудың ережелеріне назар 
аударайық.

Мамандық таңдаудың ережелері
Мамандық таңдауға қажетті нәрселер:
1. Өзіңіз тұратын жердегі қажетті мамандық пен кәсіпті 

меңгеру.
2. Өзіңізді қызықтыратын затпен айналысу жайында 

ойланыңыз.
3. Осы мамандық жайында тереңірек зерттеп білу 

мүмкіндіктері мен бағалау әдістерін ұғыну.
4. Мамандық туралы алған біліміңізді ата-ана,                      

дәрігермен кеңесіп, мамандық туралы түсінігіңізді 
салыстырып, кәсіби кеңес алыңыз.

5. Болашақта өзіңізге мамандық таңдай отырып, оны 
меңгеруге табандылық пен ұмтылыс қажет екенін есте 
ұстаңыз.

«Кәсіп таңдау – тек қана болашаққа үңілу емес, ол 
–   өзінің ішкі жан-дүниеңе үнілу...» деген, осы мамандық 
таңдауға қатысты бірнеше сауалнамалар қойылады. 

Сауалнама:
1. Қазіргі уақытта қандай мамандықтар қажет деп 

ойлайсыз?    _____________________
2. Осы мамандықтың ішінен қай мамандықты таңдар 

едіңіз? ________________________
3. Сіз таңдаған мамандық қаншалықты сұранысқа ие?
а) жоғары;        
ә) орта;
б) төмен.
4. Сіз осы мамандықтың иесі бола тұра жұмыс таба 

алатындығыңызға  сенімдісіз бе?
а) сенімдімін;       
ә) сенімсізбін;
б) мүмкіндігім бар.

5. Сіз таңдаған мамандыққа басқа адамдардың ықпалы 
бар ма?

а) өзім;              
ә) ата-анам;         
б) таныстарым.
6. Егер де оқу орынына түсетін болсаң  қандай оқу             

орынын таңдар едің?
Сауалнама бойынша алынған сұрақтар жауаптары тез 

арада сарапталып, нәтижесі  тақтада көрсетіліп тұрады.
Мамандық таңдауға әсер ететін жағдайлар.
Оқушылар «Миға шабуыл» әдісі бойынша мамандық 

таңдауға әсер ететін жағдайларды табады. 
Мамандық таңдаудағы қиындықтар мен қателіктер:
Мамандыққа бағыт-бағдар берушілерге ауып кету.
Мектептегі пәннің мамандыққа сәйкес келуі.
Достарынан қалмау үшін мамандық таңдау.
Өзінің жеке қасиетін анықтай алмау, кемшіліктерін  

білмеу.
Ата-анасының ықпалымен мамандық таңдау.
Отбасының әлеуметтік жағдайына қарай.
Сергіту сәті. Бір мамандық бейнеленеді, оқушылар 

жасырылған мамандықты табуы қажет.
Қорытындылау.
- Бүгінгі өтілген сабақ сізге ұнады ма?..
- Ұнамаған тұсын қалай түсіндірер едіңіз?..
- Осындай сабақтар қажет пе, ол мамандық таңдауға 

септігін тигізе ме?..
- Өзіңізді жақсы түсініп, мамандық таңдай алдыңыз ба?
Оқушыларға жылы лебіз білдіріп, сабақты аяқтау.

Сыныптан тыс тәлім
Анар ТӨЛЕУОВА,

Жалау Мыңбаев атындағы 
мектеп-гимназия мұғалімі.

Маңғыстау облысы,  
Түпқараған ауданы.   

«СӨЗ ӨНЕРІ» ЗИЯТКЕРЛІК 
САЙЫСЫ

Мақсаты: мемлекеттік тілді насихаттау, ойға зерек, тілге 
шешен жас талапкердің шешендік қабілетін байқау; сөз 
өнеріне деген қызығушылығын арттыру, қазақ тілінен білік 
дағдыларын қалыптастыру; ана тілін сүюге, құрметтеуге 
тәрбиелеу, ізденімпаздыққа баулу. Жабдықталуы: шарлар, 
дәйек сөздер, тақырып.

Сайыс барысы.
Жүргізуші: 
«Өмірден қымбат нәрсе бар ма адамда, 
Орындыға жұмсасаң өлмес дәрі. 
Қасиетін өмірдің білу керек
Басында миы болса, бетінде – ары» деп Шәкәрім 

жырлағандай, біздің жастарымыздың өз өмірін босқа 
өткізбей, күш-қуатын өнер-білімге жұмсауы, сол білімнің 
арқасында мәнді де сәнді өмір сүру өз қолында екені даусыз. 
Ендеше, бүгінгі ойынға қатысушы оқушылардың өзін-өзі 
таныстыруы – алғашқы кезеңіміз.

1. Балдырған. 2. Гүлбану. 3. Орынша. 4. Ақтілек.                                     
5. Шұғыла. 6. Шынар.

ІІ кезең – «Сөз тапқанға қолқа жоқ». Бұл кезеңде 
оқушылар үш сұраққа жауап береді. 

Балдырған:
1. Құтты болсын тойыңыз, той иесі, 
Той есесін тәңірім толтырады. 

Құтты болсын айтамыз тойыңызға, 
Той иесі тойыңыз тойға ұлассын!
Бұл үзінді халық ауыз әдебиетінің қай түріне жатады? 

(тойбастар).
2. Мақалды толықтыр. 
Кімнің егіні піспейді? (еріншектің).
Жағадағы құндыз бен аспандағы жұлдыз кім? (қыз                        

бен ұл).
Кім күлкіге, кім ұйқыға тоймайды? (ақымақ, жалқау).
3. Жұмбақтың шешуін табыңдар.
Жол үстінде қу қазық, 
Мергеншіге жол азық (қоян).
Таптым, таптым тап жорға, 
Табаны жалпақ боз жорға (түйе).
Гүлбану:
1. «Дүниеде не өлмейді?» деген сұраққа Жиренше қалай 

жауап береді? 
2. Мақалды толықтыр.
Ненің сүті қорғасын? (қойдың).
Кімге дүние жарық, 
Кімнің күні ғаріп? (білімдіге, білімсіздің).
Мұз қашан ериді? (мезгіл жетсе).
3. Жұмбақ.
Жез отаудан жездем аты кісінейді. (қоңырау).
Төсек астында төрт бауырсақ. (сиыр желіні).
Орынша:
1. Төле бидің жұмбағына жауап беру үшін Қаз дауысты 

Қазыбек би бірден онға дейінгі сандардың мағынасын қалай 
ашады? 

2. Мақалды толықтыр.
Ата-ананың қадірін қашан біледі? (балалы болғанда).
Татулық қандай бақыт? (табылмас).

Тіліңмен жүгірме, немен жүгір? (біліммен).
3. Жұмбақ.
Жетпіс кемпір жер тесіп жатыр. (кереге).
Бір көлдің суының бірі ақ, бірі сары. (жұмыртқа).
Ақтілек:
1. Жел қуған қаңбақты хан әмірімен тоқтатып, жөн  

сұраған Жиренше ханға қандай жауап айтты? 
2. Мақалды толықтыр. 
Бірлік түбі не? (ел).
Отансыз адам қандай? (ормансыз бұлбұл).
Ел ағасыз болмас, тон несіз болмас? (жағасыз).
3.Жұмбақ.
Іні бар, ізі бөлек. (шалбар).
Түсі көк, түтіні жоқ. (газ).
Сырты – жұмыр тас, Іші – жұмбақ ас. (жұмыртқа).
Шұғыла:
1. Үргеніш шешені Сырымға «Сөз анасы не? Жол              

анасы не?» деп сұрақ қойғанда қалай жауап берген? 
2. Мақалды толықтыр. 
Ердің екі сөйлегені қайткені? (өлгені).
Ағайын тату болса не көп? (ас).
Көп қорқытады, терең не істейді? (батырады).
3. Жұмбақ.
Бунақ-бунақ сары қыз, 
Қоқым көрсе танығыш. (сыпыртқы).
Төбедегі дәу, қараңғымен жау. (электр шамы).
Ожаудың досы, 
Су тұрмасың – осы. (сүзгі қасық).
Шынар:
1. Қазыбек биден бір кісі «Дүниеде кім жақын, не қымбат, 

не қиын?» деп сұрайды. Сонда Қазыбек би не деп жауап 
береді? 

2. Мақалды толықтыр. 
Жүйелі сөз жүйесін табар, 
Жүйесіз сөз несін табар? (иесін).
Мақал – сөздің несі? (мәйегі).
Тіл қаруы не? (сөз).
3. Жұмбақ. 
Астындағы қазан жанып тұр, 
Кеудесі көк мұз, қорып тұр. (тоңазытқыш).
Жарқылдаған қос қылыш, 
Қолға тисе жоқ тыныш. (қайшы).
ІІІ кезең – «Тапқырлық».
Туған жер, өзен-көл, қымбатсың сен, сүйем сені.                

Аталған сөз тіркестерін қатыстырып бір шумақ өлең               
шығару. 

Жүргізуші: 
«Сыр сандықты ашып қара. 
Ашып қара, сырласым. 
Сым  пернені басып қара, 
Басып қара, жырласын!»– деп Сәкен жырға қосқандай, 

сыр сандығын қатысушылар ақтарғанша жаңа бір әнге                
кезек берейік. Ән орындаушы – Шынар. 

Ойынға қатысушылардың тапсырмалары қазылар 
алқасына беріледі. 

IV кезең.
Жүргізуші: «Әуелде бір суық мұз – ақыл зерек, 
                      Жылытқан тұла бойды ыстық жүрек. 
                      Тоқтаулылық, талапты, шыдамдылық, 
                      Бұл қайраттан шығады, білсең керек. 
                      Ақыл, қайрат, жүректі бірдей ұста, 
Сонда толық боласың елден ерек» деп дана Абай 

айтқандай, талапты да шыдамды, қайратты да ақылды ұл-
қыздарды сынамақ кезең «Тұлға» деп аталады. Жасырынған 

конвертте ұлы данышпандарымыз бен ақын-жазушылар 
туралы мәлімет берілген. Сол арқылы жасырын тұлғаны 
табу керек. 

V кезең. 
Жүргізуші: 
Қай кейіпкер тапшы, қане, алғырлар, 
Ой тастайық жұмбақ жанның сөзіне. 
Әдебиетте біз ұғатын көп сыр бар, 
Кейіпкерді тап қарап алып өзіне. 
Қатысушылар үй тапсырмасы ретінде берілген «Жұмбақ 

кейіпкерді» сомдайды, қарсыластары оны табады.
Балдырған:  Ғабит Мүсірепов. «Жапон балладасы», Айко.
Гүлбану:  Әбдіжәміл Нұрпейісов. «Балықшылар», 

Еламан.
Орынша: Бердібек Соқпақбаев. «Менің атым – Қожа», 

Қожа.
Ақтілек: Шерхан Мұртаза. «Тұтқын бала», Тұрар.
Шұғыла: Сайын Мұратбеков. «Қылау», Сатай.
Шынар: Әбіш Кекілбаев. «Шыңырау», Еңсеп.
VІ кезең. 
«Құлақтан кіріп бойды алар
Жақсы ән мен тәтті күй. 
Көңілге түрлі ой салар
Әнді сүйсең, менше сүй!»– деп Абай атамыз айтқандай, 

ендігі кезеңіміз «Өнерлі өрен» деп аталады. Әр қатысушы 
өзінің өнерін, биін, күйін, әнін орындайды. 

VІІ кезең – сайысты қорытындылау. Қазылар алқасына 
сөз беріледі. Жеңімпаздар марапатталады. 

Жүргізуші: Орындалды көздеген ой-арманың, 
                     Жақсылыққа толы болды жан-жағың.
                     Тілейміз алдағы уақытта да
                     Сайыстарға қатысуға барлығың!

Айнагүл ЖҰМАБАЕВА,
Батыс Қазақстан облысының

Теректі ауданындағы
«Восход» жалпы орта білім 

беретін мектебінің мұғалімі.

«ТАПҚЫР ДОСТАР»

Мақсаты: оқушыларды шапшаңдыққа, тапқырлыққа, 
бір-бірін түсініп, өзара сыйластыққа тәрбиелеу. Көрнекілігі: 
кеспе қағаздар, нақыл сөздер «Ақыл мен білімнің тілмашы 
– тіл» (Жүсіп Баласағұни). «Тілден биік асқар жоқ, Тілден 
асқан байлық жоқ, Тілден терең теңіз жоқ» (Ғабит  
Мүсірепов).

Қатысушылар: 7-сынып, 8-сынып оқушылары.
Кезеңдері:
І. «Кел, танысайық!» (Таныстыру).
ІІ. «Сөз тапқанға...» (Әріп таңдау).
ІІІ. «Сауал – бізден,   жауап – сізден» (Сұрақ – жауап).
ІV. «Түсін мені».
V. «Кім жылдам?»  (Сөз құрау).
Бәсеке барысы.
«Тапқыр достар» сайысын біз бастайық,
Екі топтың жауаптарын тыңдайық.
Кезеңдерден мүдірмей өтсін десек,
Топтарға демеу болып қолпаштайық.
ІІ кезең.

А Ж П

М С Т

К Н О
«Сөз тапқанға қолқа жоқ»
Деген қазақ бабамыз.

Әріптерді таңдап ап,
Сұраққа жауап табамыз.
І топ: 1. Есіміңіз кім? 2. Қандай тілдерді білесіз? 3. Қандай 

түсті ұнатасыз? 4. Олимпиада жеңімпаздарынан кімдерді 
білесіз? 5. Арманыңыз не?

ІІ топ: 1. Аты-жөніңіз кім? 2. Қай пәнді ұнатасыз? 3. 
Тіл туралы қандай мақал білесіз? 4. Спорттың қай түрін 
ұнатасыз? 5. Достарыңызға не тілейсіз?

ІІІ кезең.
«Сауал – бізден, жауап – сізден»,
Сұрақтарды тыңдаймыз.
Көп сұраққа жауап беріп,
Ұпайды біз жинаймыз.
І топ
1. «Пайда ойлама, ар ойла,
Талап қыл артық білуге» деген өлең шумағын кім                

жазған? (Абай). 2. «Аққулар ұйықтағанда» поэмасындағы көл 
(Жетім көл). 3. «Герб» сөзінің қазақша баламасы (Елтаңба). 
4. Теңіз құсы (Шағала). 5. Көне заттарды сақтайтын орын 
(Мұражай). 6. Адам алғашқы құралды неден жасады?  
(Тастан). 7. Төрт түліктің жайылымы (Өріс). 8. Адамның 
он екі жылда бір келетін жас мөлшері (Мүшел). 9. Күн мен 
түн немен аяқталады? (Н әрпімен). 10. Шашты өргенде не 
пайда болады? (Бұрым). 11. Өнердің алды не? (Қызыл тіл). 
12. Неден ұят күшті? (Өлімнен). 13. Бал да, у да таматын не? 
(Тіл). 14. Сүйектен, еттен өтетін не? (Таяқ, сөз). 15. Кімнің 
үні, кімнің шаңы шықпайды? (Жалғыздың, жаяудың). 16. 
Кімнің екі сөйлегені өлгені? (Жігіттің). 17. Сөз мәйегі не? 
(Мақал).

ІІ топ: 1. «Қазақ хрестоматиясын» жазған кім? (Ыбырай). 2. 
«Шығыс ұлына хат» кімнің шығармасы? (Баубек Бұлқышев). 
3. Абайдың әжесі кім? (Зере). 4. Екі кісінің сөйлесуі (Диалог). 
5. Сүйінбайдың шәкірті (Жамбыл). 6. Қыста жейтін малдың 

еті (Соғым). 7. Бізді қоршаған орта (Табиғат). 8. Құрлықтағы 
ең ірі жануар (Піл). 9. Көзді жұмып не көруге болады? (Түс). 
10. Қай жыл тек бір күн болады? (Жаңа жыл). 11. Кімнің тілі 
ортақ? (Шешеннің). 12. Сасқан үйрек не істейді? (Артымен 
сүңгиді). 13. Не қорқақ, не батыр? (көз, қол). 14. Қарға кімнің 
көзін шұқымайды? (Қарғаның). 15. Кімнің жаны тәтті? 
(Жалқаудың). 16. Жалғыз ағаш не болмайды? (Қорған). 17. 
Не атылған оқпен тең? (Сөз). 

ІV кезең.
Топ басшылар, келіңдер,
Топқа сұрақ беріңдер.
«Түсін мені, достарым» деп
Сүрінбей әрі өтіңдер.
Топ басшысы берілген сөздерді айтпай, басқа сөздер 

арқылы түсіндіреді. Топ мүшелері жасырылған сөзді табады.
І топ:   ІІ топ:
1. Нұрсұлтан Назарбаев. 1. Сара Назарбаева.
2. Кітапхана.  2. Дүкен.
3. Тышқан.   3. Жылан.
4. Терезе.   4. Есік.
5. Мұқағали Мақатаев. 5. Абай Құнанбайұлы.
6. Гүл.   6. Жапырақ.
7. Мектеп.   7. Балабақша.
8. Ақша.   8. Доллар.
9. Қадыр Мырза Әли. 9. Ақұштап Бақтыгереева.
10. Құлагер.   10. Тайбурыл.
V кезең.
Шапшаңырақ ойлаймыз,
Басқа топтан қалмаймыз.
Тақтадағы бір сөзден
Сөздер құрап жазамыз.
«Қазақстандықтармен» сөзінен бірнеше сөз құрап 

жазады.

Авторлық бағдарлама

Райля МҰСАҒАЛИЕВА,
Батыс Қазақстан облысының

Ақжайық ауданындағы
«Алғабас» жалпы орта 

білім беретін 
мектебінің мұғалімі.

«АҚҰШТАП ПОЭЗИЯСЫН ТАНУ» 
ҚОЛДАНБАЛЫ КУРСЫ

(10-11-сынып)

Түсінік хат
Қазіргі қазақ әдебиетінің жыр әлемінде өз ойын, 

өмір шындығын көркем тілде ақындық биік тұрғыдан 
шеберлікпен жырға қосып жүрген, көркем сөздің шебері, не 
жазса да ән әлемімен, өлең өнерімен, жыр тілімен жеткізе 
жырлайтын Ақұштап Бақтыгереева есімін  ерекше атауға 
болады. Жүректерді өлеңнің құдіретті жылуымен ерітіп, 
поэзия әлемінің биік шындарын өз еркіне бағындырып 
жүрген Жайықтың ақ шағаласы, ақын Ақұштап жырсүйер 
қауымның, поэзия жанашырларының сүйіктісіне айналды. 

Шығармашылық қолтаңбасы ешкімге ұқсамайтын 
сыршыл ақынның әрбір туындысы бүгінде нақты талдауды, 
сөз құдіретін танытудағы өзіндік шеберлік өрнегін кеңінен 
әңгімелеуді, өлең-жырларының көркемдік ерекшеліктерін 
айқындауды керек етеді. 

Қоғамдық-гуманитарлық бағытындағы 10-11 сыныбына 
арналған «Ақұштап поэзиясын тану» курсын оқыту 
бағдарламасына аптасына 1 сағат қарастырылған. 

Бағдарлама бірнеше бөліктерден тұрады. Оқу 

материалдарын тақырыптық  жоспарлауда материалдардың 
оқытылу тізбегі және тақырыптарды оқытуға бөлетін сағат 
саны көрсетіледі. Оқу материалдарын жаңа мазмұндағы 
технологиялар арқылы, соның ішінде ақпараттық 
технологиялар қолданып өткізуге қолайлы. Атап айтсақ, 
арнайы әзірленген слайдтармен көрсету,  интерактивті тақта 
арқылы өткізу тиімді. Поэзияға деген қызығушылықтарын 
арттыру түрлі деңгейдегі тапсырмаларды орындау арқылы 
жүзеге асырылады. Ақын туындыларының  тақырыбы 
мен идеясын ашу, жанрын, көркемдік құрылысын меңгеру, 
көркемсөз айшықтарына талдау жасай білу бағытында 
жұмыстанады. Білім мен біліктілік жүйесін қалыптастырудың 
тиімділігі өз бетінше білім алу қабілетін дамытуға, поэзияға 
деген қызығушылығын арттыруға, шығармашылық ізденісті 
меңгертуге мүмкіндік береді. Мұның өзі оқушылардың 
болашақта таңдап алатын мамандықтарына бағдарлауды 
қажет етеді. 

Бағдарлама жеке тұлғаның танымдық іс-әрекетін 
қалыптастыруға бағытталған. Сын тұрғысынан ойлау 
технологиясының әдістеріне негізделген.

Күтілетін нәтиже:
1. Өз ойын көркем тілмен жеткізетін, поэзияны сүйетін, 

әдебиеттің сырлы әлеміне терең бойлай алатын тұлға 
қалыптасады. 

2. Көркем сөйлеудің амал-тәсілдерін игереді. 
3. Теориялық білімдерін өмірде қолдана білу біліктерін 

қалыптастырады. 
4. Білімділік, біліктілік дағдыларын ұштай отырып, 

ізденімпаз, шығармашыл тұлға қалыптастыру. Оқушы-
лардың шығармашылық және өлең шығара білу қабілетін 
жетілдіру.



106

Курстың мақсаты мен міндеті
Ақын Ақұштап жырларына саяхат жасай отырып поэзия 

сырларын оқушыларға терең меңгерту, әрбір өлеңінің 
тарихын білу, өлең-жырларынан альбом, жинақтар жасау. 
Ақын туындыларының  көркемдік-шеберлік өрнектеріне 
талдау жасау. Ақын шығармаларының алуан түрлі 
тақырыптарға жазылғаны жайлы түсінігін зерделеу. 

Курсқа арналған барлық жоспарлы материалдарды 
толық игерту, ізденіс жұмыстарына бейімдеу, жұрт алдында 
өз ойларын толық жеткізуге, сөз мәдениетін сақтауға 
баулу. Оқушыларды Отанға, елге деген сүйіспеншілік 
сезімге, ізденімпаздыққа, адамгершілікке, поэзияға деген 
құштарлыққа, шешендікке бағыттау.  

«Ақұштап  поэзиясын тану» курсын оқыту 
бағдарламасында көзделген міндеттер: ақын поэзиясын 
тану мәселесі; ақын поэзиясының тілі, бейнелілік жүйесі; 
ақынның қаламгерлік ұстанымы; туған жер, табиғат, тәрбие, 
махаббат, әйелдер әлемі, азаматтық әуен – ақын лирикасының 
басты қайнар көзі.

Әр туындының идеялық-эстетикалық мазмұнын ашу, әр 
түрлі салыстырулар жасау, сөз бедерлері мен өрнектерін 
тану, поэзия шумақтарын нақышына келтіре мәнерлеп оқу, 
жатқа айту, әдеби-танымдық тәсілдерді терең, тиянақты 
игеру алынған теориялық білімді практикада  пайдалана 
білудің негізгі шарты болып табылады. 

Пайдаланылған әдебиеттер: 1) А.Бақтыгереева. 
«Ақ желең» //Жыр жинағы. А., 1985; 2) А.Бақтыгереева. 
«Атамекен алдында анттасайық, ағайын!» //  Егемен 
Қазақстан, 2003; 3) А.Бақтыгереева. «Өзге емес, өзім айтам өз 
жайымды» // Жалын, 1994, №7, 8; 4) А.Бақтыгереева. Жайық 
қызы / (Өлеңдер). А., 1980; 5) А.Бақтыгереева. Ақ шағала / 
(Өлеңдер). А., 1975; 6) А.Бақтыгереева. Ақ Жайықтың  көз 

жасы // Қазақ әдебиеті, 1993, №3, 8; 7) Қ.Мырза Әли. Өмір 
керуені және өлең өзені // Ана тілі, 2000; 8) Қ.Мырза Әли. 
«Ақ Жайықты жырлайды жайсаң жүрек» // Ақ Орда, 1992, 
№2; 9) С.Тұрғынбекұлы. // Орал өңірі, 2004; 10) Орал өңірі, 
2009; 11) А.Бақтыгереева. «Сүмбіле»/ (Өлеңдер жинағы). А., 
1990.

Бағдарламаның әдістемелігі

№ Сабақтың 
тақырыбы Сағ. Оқыту 

түрлері

Әдістері, 
техникалық  

жабдық

Пайдала-
нылатын 
әдебиет

1 Ақұштап және 
қазақ поэзиясы 1 Баяндау Слайд 

қолдану
Өлеңдер 
жинағы

2 Ақындық өсу 
жолдары 1

Баяндау, 
әңгіме-
леу

Буклет, 
бейне-
таспа

Өлеңдер 
жинағы

3

Ақын 
лирикасының 
тілі мен 
ой құдіреті

1 Түсін-
діру 

Интерак-
тивті тақта

Жыр 
жинақтары, 
«Орал 
өңірі», 2004

4
Ақынның 
табиғат лири-
касы

1 Мәнер-
леп оқу

Топпен 
жұмыс

Өлеңдер 
жинағы

5

«Жағдайың 
қалай,                
Жайығым?» 
өлеңінің 
идеясын ашу

1 Үзінді  
жаттау Слайд Өлеңдер 

жинағы

6

«Зиялы арна», 
«Аққулар»    
өлеңдерінің 
тақырыбы 
мен идеясын 
ашу

1 Жаңа  
сабақ

Пейзаж, 
арнайы 
слайдтар

Жайық  
қызы. 
(Өлеңдер). 
А., «Жазу-
шы», 1980

7

Махаббат 
лирикасы. 
«Анаға сыр», 
«Сені 
ойлаймын», 
«Жайлауда» 
өлеңдерінің                  
тақырыбы 
мен идеясына   
тоқталу

2 Мәнер-
леп  оқу

Іздену , 
электронды 
жинақтар

Өлеңдер.
«Жалын», 
1994

8

«Мен 
Жайығымды 
сүю арқылы 
елімді
жырлауды 
үйрендім»

1 Баяндау Слайд  
қолдану

Ақ Жайықты 
жырлаған 
жайсаң 
жүрек. «Ақ 
орда», 1992

9

«Жайықта», 
«Туған ел» 
өлеңдерін 
талдау

2
Түсін-
діру,  
талдау

Интерак-
тивті  тақта

«Ақ желең» 
өлеңдер 
жинағы, А., 
1985 

10
«Жан сыры» 
өлеңінің  негізгі 
тақырыбы

1 Жаттау Әуен  
қолдану 

«Ақ желең» 
өлеңдер 
жинағы, А., 
1985 

11

«Сіңіліме 
сыр» 
өлеңінің 
тәрбиелік 
мазмұнын
ашу

1 Мәнер-
леп   оқу

Әуен  
қолдану 

«Ақ желең» 
өлеңдер 
жинағы, 
1985 

12

«Болашақ 
бойжеткендер-
мен сырласу» 
өлеңінің 
идеясы

1 Сырласу  
сағаты

Сахналық  
көрініс

Өлеңдер 
жинағы

13

Махамбет по-
эзиясы – ақын 
жырларында. 
«Жасқұста,              
сонау  «Нарын-
да», «Әділ туын           
қашанда 
түсірмеген»         
өлеңдерінің 
мазмұны

1 Мәнер-
леп  оқу

Арнайы  
слайд 
әзірлеу

«Сүмбіле» 
өлеңдер 
жинағы. А., 
1990

14

Шығарма: 
«Ақжайықтың   
ақын қызы- 
Ақұштап» 
Талдау, бағалау

2 Іздену, 
бекіту

Шығарма-
шылық 
жұмыс

Өлеңдер 
жинағы

15

Ақын 
туындыларының 
көркемсөз 
айшықтары

2
Теория-
лық  
талдау

Интерак-
тивті 
 тақта

Өлеңдер  
жинағы

16

Өлеңдерінің тіл 
ерекшелігі. 
Буын. Ырғақ. 
Ұйқас.

1
Өлең 
құры-           
лысына 

Топпен  
жұмыс

Өлеңдер  
жинағы

17
Эпитет. Теңеу. 
Метафоралық 
бейнелер.

2 Талдау  
жұмысы

Топпен  
жұмыс

Өлеңдер  
жинағы

18

Кейіптеу. 
Қайталаулар. 
Ассонанс. Алли-
терация

2 Талдау  
жұмысы

Топпен  
жұмыс

Өлеңдер  
жинағы

19

Ақынның 
жүрекжарды 
ойлары – басы-
лым беттерінде

1 Ой  
бөлісу

Басылым  
беттері

«Орал 
өңірі», 2002
«Жалын», 
1994



110

20

«Атамекен 
алдында антта-
сайық, ағайын!», 
«Ақжайықтың 
көз жасы» мақа-
лаларының та-
қырыбы мен 
идеясы

1 Ой  
бөлісу

Басылым  
беттері

«Орал өңірі», 
2002
«Жалын», 
1994
«Егемен 
Қазақстан», 
2003, «Қазақ 
әдебиеті», 
1993, №3, 
№8

21

Шығарма:
«Жайық – анам,
 Жайық – Елім, 
Отаным» 
Талдау, бағалау

2 Іздену, 
бекіту

Шығарма-
шылық
жұмыс

Мақала-
лары, 
басылым 
беттері

22

Ақұштаптай 
қызы бар Жайық 
бақытты /
Шолпан
Қыдырниязова

1
Мәнер-
леп  оқу, 
ой бөлісу

Жеке , 
топтық 
жұмыс

«Орал өңірі», 
2007

23
 Жайықтың ақ 
шағаласы
 /Қ.Мырза Әли

1
Мәнер-
леп  оқу, 
ой бөлісу

Жеке , 
топтық
жұмыс

«Ана тілі», 
2000
«Ақ Орда», 
1992, №2

24

    Ақұштап 
әйелдерді емес, 
әйелдікті жыр-
лайды
 / Ә.Кекілбаев

1
Мәнер-
леп  оқу, 
ой бөлісу

Жеке , 
топтық 
жұмыс

«Орал өңірі», 
2007

25

Ақұштап өткір 
жырларымен
бірге көркемсөзді 
көбірек толғап 
жүрген ақын /
Серік
Тұрғынбекұлы

1
Мәнер-
леп  оқу, 
ой бөлісу

Жеке , 
топтық 
жұмыс

Орал өңірі, 
1994

26
Ақын 
шығармашы-
лығынан  өткенді 
қайталау

2 Бекіту 
Ақпарат-
тық техно-
логия

Ақынның   
өлеңдер 
жинағы, 
басылым 
беттері 

10-11-сыныпқа арналған «Ақұштап поэзиясын тану» 
курсын оқыту бағдарламасы мұғалімдер үшін әдістемелік 
көмек ретінде жасалып, ұсынылып отыр. 

Сыныптан тыс сабақ

Алма ҚАЗАҚБАЕВА,
Оңтүстік Қазақстан облысының

Отырар ауданындағы
«Қоғам» жалпы орта мектебінің

мұғалімі.

АБЫЛАЙ – ТАРИХИ ТҰЛҒА
(7-сынып)

Мақсаты: білімділік – тарихи деректерге сүйене 
отырып, Абылай өмірінен мағлұмат алу және Бұқар жырау 
туралы үзінділер айту; тәрбиелік – тарихын, ұлтын, елін 
құрметтеуге, патриоттық сезімге баулу; дамытушылық – 
оқушының сөйлеу тілін дамыту, ойын еркін, жатық жеткізе 
білуге, кіші ғылдыми ізденіс жұмыстарын жүргізе білуге 
дағдыландыру; танымдық – өз бетімен іздене білуге,                                               
қосымша деректерді іріктеп алуына, ой қорытуға үйрету.

Түрі: бірлескен сабақ. Әдісі: Қанипа Бітібаеваның 
ұжымдық, ізденіс, саралауы, ЖБИМ. Пәнаралық 
байланыс: музыка, жағрафия, тарих. Көрнекілік: 
Абылай хан туралы зерттеу жұмыстарын жүргізген ақын-
жазушылардың еңбектері, ғылыми ізденіс жұмыстары, 
талдау бағытындағы тірек белгілер, саралау бағытындағы 
тәжірибелік тапсырмалар.

Сабақтың өту барысы.
Ұйымдастыру.

Сыныпты үш топқа бөлдік: «Әдебиеттанушылар», 
«Тарихшылар», «Зертеушілер».

1-тарихшы.
XVIII ғасырдағы қазақ халқының тарихындағы ауыр 

кезең – Жоңғар қалмақтарының шабуылы. 1723 жылы 
қазақ халқының тарихындағы ірі қайғылы апат – «Ақтабан 
шұбырынды». Қара құрттай қаптаған қалмақтың қалың 
қолының тұтқиылдан жасаған мейлінше қатал шабуылына 
төтеп бере алмай, соғыста жеңіліс тапқан қазақ рулары 
мекенін тастап, босып кетуге мәжбүр болды. 

1726 жылы Бұланты өзенінің бойындағы шайқаста 
қалмақтар қырғынға ұшырады.

1729 жылы Балқаш көлінің оңтүстігінде қазақ қолы жеңді.
«Елім-ай» әні орындалады.
Жүргізуші: - Осындай қиын қыстау заманда туып,   

бірнеше ғасыр жалғасын тапқан өз дәуірінің саяси                        
ахуалына ықпал ете алған тарихи тұлға – Абылай туралы 

 
Алдын ала тапсырма беру 

Мұғалім түсінігі 

Мәтінмен жұмыс 

Оқушының өзіндік жұмысы 

Модельдеу  

Қорытынды  

ЖБИМ 

еске түсірейік.
2-тарихшы. Абылай – мемлекет қайраткері, қол бастаған 

батыр, шебер дипломат, Қазақ хандығының аумағын қалпына 
келтірген, үш жүзді біріктіруге көп еңбек сіңірген саясаткер. 
1711 жылы дүниеге келген. Шын аты – Әбілмансұр. Абылай 
Жоңғар басқыншыларына қарсы күреске 15 жасынан қатыса 
бастайды. Жекпе-жекте оның «Абылай» деп ұран шақыруы 
кейіннен Абылай атануына себеп болады.

1-зерттеуші. Аңырақай – Жамбыл облысының Шу ауданы 
жеріндегі тау сілемі. Шу – Іле тауларының оңтүстік шығыс 
бөлігіндегі тарихи жер аты. Биіктігі – 1295 м, ұзындығы 
– 75 км, ені – 5 км. Маңында Итішпес деген көл бар. Көл 
қазір Сорқұдық деп аталады. Көлдің ұзындығы 10-12 км де, 
ені 2 км, соның қасындағы шайқас өткен соғыс алаңының 
ұзындығы 30-35 км де, ені 20 км.

2-зерттеуші. 1771 жылы Әбілмәмбет ханның дүние 
салуына байланысты Абылай Орта жүздің ханы болып 
таққа отырды. Шыңғыс әулетінен сақталған дәстүрге сай 
хандық таққа Әбілмәмбеттің ұлдарының бірі отыруы «Жеті 
жарғы» заңына сай келетін. Атағы бүкіл Орталық Азияға 
жаңғырыққан, сұлтан болғанда да ханнан төмен түспеген 
Абылайдың, халықтың басын біріктірген саясатшының 
Орта жүзде хан болуына Ресей үкіметі сақтана қарады. 
Танымал билеуші Абылайдың өз замандастарынан 
ерекше шоқ жұлдыздай жарқырап тұратынын орыс 
тарихшысы А.И.Левшин де мойындаған. «Қырғыздың 
басқа билеушілерінен айлакерлігімен, тәжірибелілігімен, 
ақылымен ерекше көрінетін Абылай қарамағындағы 
елінің көптігімен, Орыс империясы және Қытаймен 
байланыстарымен көзге түсті. Шын мәнінде тәуелсіз 
қайраткер еді» деп сипаттады Левшин.

3-зерттеуші. Абылай ханды ақылын, айбарын халқының 

азаттығы жолында жұмсаған ұлы күрескер және сандаған 
шайқастарда батырлығымен талайды таң қалдырған ержүрек 
жауынгер ретінде жақсы білеміз. Сондай-ақ ол артында 
тамаша туындылар қалдырған талантты күйші де екен.

Абылай хан күйлерін ең алғаш нотаға түсірушілердің 
бірі – А.Затаевич. Абылай ханның «Қара жорға» күйін 1926 
жылы Қарқаралыда Матасов Асылбек деген домбырашыдан 
жазып алған. Ол Абылай күйлері туралы мынадай пікір 
айтқан: «Менің ойымша, Абылайдың «Қара жорға» күйін 
осы тектес күйлердің ішіндегі тәуірі деуге болады. Оған жау 
тұтқынынан босаған Абылай ханның алып ұшқан көңіл күйі, 
астындағы аттың желдей ескен жүрісін бейнелейтін осынау 
мамыражай күйдің сұлу суреті және бел буындағы әсем 
ырғағы жарқын айғақ бола алады. «Қара жорға» арқылы 
Абылай күйлерінің бір оқиғаға арнала отырып, адам сезімін 
сол оқиғаның жанды суреттерімен баурайтын қасиеттерін 
байқаймыз. Мұндай ерекшеліктер «Садақ қақпай», «Майда 
жел», «Ала байрақ», «Бұлан жігіт» күйлерінде де айқын 
аңғарылады».

Жүргізуші: - Тарихтан Абылай хан туралы айтсақ, 
әдебиетімізде Абылай хан заманымен бірге Бұқар жырау 
Қалқаманұлы туралы да айтылады. Бұқар ақын ғана емес, 
Абылайдың бітімші биі болған. Абылай және Бұқар. Бұқар 
шығармашылығына Абылай заманы, тарихи ортаның 
әсері туралы дәйектеме хабарлама жасау үшін сөз кезегін 
әдебиеттанушыларға береміз.

1-әдебиеттанушы. Бұқар – ақын ғана емес, Абылайдың 
бітімші биі. Бұқар жырау Абылай ханның заманында            
ханның бірінші жыршысы, шешен ақылшысы болған. 
(С.Сейфуллин. «Қазақ ескі эдебиет нұсқалары», 84-бет.)

2-әдебиеттанушы. Оның бізге жеткен арнау, терме, 
толғаулары, негізінен, әлеуметтік, қоғамдық мәселені 

көтереді. Бұқар хандық құрылысты нығайту мақсатын 
көздейді. Абылайдың сыртқы саясатына араласып, ақыл 
береді. Бірақ оның кейбір ісіне наразылық та білдіреді. 
(Х.Сүйіншәлиев. «Қазақ әдебиетінің қалыптасу кезеңдері», 
113-бет)

Жүргізуші: - Әдебиетімізде тарихи көркем туынды –             
Ілияс Есенберлиннің үш томдық «Көшпенділер» кітабында 
билер мен жыраулар туралы өте шебер суреттелген.

3-әдебиеттанушы. Ілияс Есенберлиннің «Жанталас» 
романында жыраулар поэзиясынан алынған көптеген     
толғау-жырауларды орынымен қолдана білген. Автор 
Абылайдың қазасын көпшілікке естірткен Бұқар                                                            
жоқтауын да сәтті ала білген:

Аза күнде қан жылап,
Қайғыдан қара бұлт тұрар.
Қурап кенет жас құрақ,
Ақ қайың сәтте морт сынар...
Білсең де өстіп өтерін, 
Дүние саған болды тар. 
Жалғыз тәубе етерім –
Артынан қалған атың бар...
4-зерттеуші. Абылай хан 1781 жылы дүние салды, денесі 

Түркістандағы Қожа Ахмет Иассауи кесенесіне қойылды.
1991 жылы иісі қазақ баласы Абылайдың туғанына 

280 жыл толуын торқалы той ретінде атап өтті. Сол жылы 
Алматы қаласының бір көшесі Абылай хан даңғылы деп 
аталды.

Жүргізуші: - Сонымен, балалар, жоғарыда айтылғандар 
бойынша біз Абылай ханды кім деп танимыз?

«Топтастыру»

Жүргізуші: - Ақын, жазушыларымыз, тарихшыларымыз 
Абылай хан туралы көптеген зерттеулер жазды. Біздің 
де ортамызда осындай шығармашылықпен айналысатын 
оқушылар бар. Соларды тыңдайық:

Жауға жақын келгенде
Ақ сұңқар құстай шүйіліп,
Қабағы тастай түйіліп,
Жауға шапты Абылай. (Есен).
Ассалаумалейкүм, Абылай ата! Мен бүгін сізбен толық 

және жақын таныстым. Сіз мен үшін ең қымбат адамсыз. 
Сіздің орыныңызда басқа осал жан болса, біздің ту 
жығылып, жеріміз, еліміз тоз-тоз болып кетер еді. Сіздің 
арқаңызда жеңіске жеткен екенбіз. Менің де сіз сияқты 
батыр, қайсар болғым келеді. Кейінгі ұрпағыңыз біз үшін 
жаумен шайқастыңыз. Қалмақтар біздің ата-бабамызды 
қалай еңіретсе, сіздің қайратты күшіңіздің арқасында 
оларды жерімізден боздатып, аңыратып қудыңыз. Сіздің 
өміріңіз, жасаған игі ісіңізді оқып, танысып, қызықтым 
да таңдандым. Бойыңызға берген Алланың ақылы мен күші 
неткен кең еді! Біздің болашағымыз үшін ата жауымызбен 

алысып өттіңіз. Біз сізді әр уақытта мақтан тұтамыз. 
Біздің білдірер алғысымыз шексіз. 

Хат жазушы – Арыстан.
3-тарихшы.
«Республика! Ерікті ел – Қазақстан!
Келді ақыры көп күткен жаз алыстан.
Келді алыстан аңсатып, армандатып,
Торды бұзған мен де бір – мәз арыстан» деп ақиық ақын 

Жұбан Моддағалиев жырлағандай, 1991 жыл халқымыздың 
егемендігін өзімен бірге ала келді.

Міне, содан бері болашаққа деген сеніммен алға 
басудамыз. Бізді бұл бақытқа жеткізген ата-бабалары-
мыздың, аяулы арыстарымыздың еркіндік үшін күресте 
төгілген қаны, қыршынынан қиылған жаны, солардың 
жанқияр ерлігі.

«Елім менің» әні орындалды.

Гүлден АХЕТ,
Ақтөбе облысының 

Шалқар ауданындағы
«Қарашоқат» орта 

мектебінің мұғалімі.

БІЛІМ МЕН ПАРАСАТ БӘСЕКЕСІ
(6-сынып)

Мақсаты: оқушылардың  қазіргі заман талабына сай 
терең білім алуына ынталандыру; ойлау, сөйлеу қабілеттерін 

шыңдау, туған жеріне, еліне деген сүйіспеншілігін арттыру; 
пәнге деген қызығушылығын ояту.

Бәсеке барысы.
Жүргізуші: 
- Сәлем, достар, аман ба?
   Мына бейбіт заманда
   Қуантамын бәріңді,
  Білімдіден қалам ба?
Армысыздар ұстаздар мен оқушылар, сайыскерлер. 

Бүгінгі 6-сынып оқушылары арасында өткелі отырған               
білім сайысын ашық деп жариялаймыз.

«Ақыл – тон аңдағанға тозбайтұғын,
Білім – кен қанша болса азбайтұғын.
Қатарың оза шауып бара жатса,
Арқаңның ауруы не қозбайтұғын?» дей келе, кезекті            

топты таныстыруға береміз
І топ: «Талап». ІІ топ: «Дарын».
Шын жүйріктер сыналады сайыста,
Әділқазы бағалайды сіздерді.
Жеңіс мәре жақын ба әлде алыс па?
Сонымен, достар, іске сәт! Жұлдыздарың жансын!
Сайыс құрылымы:
1. Таныстыру
2. Кім көп біледі?
3. Тіл өнері
4. Тірліктің өзі – жұмбақ!  
5. «Өлең – сөздің патшасы, сөз сарасы».
6. Тапқырлық.
7. Марапаттау.
Кім көп біледі?

I топ: «Талап»
1. Қазақстан Республикасы Тәуелсіздікті қай жылы алды? 

2. Жеті қазынаға не жатады? 3. Сан есімнің мағыналық 
түрлерін ата. 4. “Шығамын тірі болсам адам болып” өлеңінің 
авторы кім, ол жайында не білесіздер? 5. Абайдың «Отыз 
бірінші» қарасөзі не жайында? 6. Күрделі сөздің неше түрі 
бар, ата. 7. Қазақтың  би-шешендерін ата. 8. Абайдың әжесі 
кім? 9. Жұмбақ  дегеніміз  не? 

ІІ топ: «Дарын»
1. Қазақстан Республикасының тұңғыш Президенті күні 

қай күн? 2. Үш арсызды  ата. 3. Сын  есімнің мағыналық 
түрлерін ата. 4. Қосымша нешеге бөлінеді? 5. “Жақсы мен 
жаман адамның қасиеттері” атты өлеңнің авторы кім? 6. 
“Даудың басы – Дайрабайдың көк сиыры” атты әңгіменің 
авторы кім, шығарма не жайында? 7. Мұқағалидың қандай 
өлеңдері бар, мысал келтір. 8. Абайдың анасының аты кім? 
9. Ертегі дегеніміз не? 

Тіл өнері.
Берілген мақалдарды жалғастыру.
І топ – «Талап»:
1. Жақсы сөз жұбатады, Жаман сөз жылатады.
2. Ер жігіттің екі сөйлегені – өлгені, Еменнің  иілгені – 

сынғаны.
3. Теңге – тиыннан, ынтымақ – ұйымнан.
4. Досы көппен сыйлас, Досы азбен сырлас.
5. Жақсы топта танылады, Мырза жоқта танылады.  
ІІ топ – «Дарын»:
1. Ұлыдан – өсиет, Жақсыдан – қасиет.
2. Отанға опасыздық еткенің – өз түбіңе жеткенің.
3. Бала – әкенің білек еті, ананың жүрек еті.

4. Білім іздеген өсер, Бүлік іздеген өшер.
5. Көп жасаған білмейді, Көпті көрген білер.
Тірліктің өзі – жұмбақ!
Тірлік бұл – тұнған жұмбақ жас балаға:
Өсеміз құпияның сырын ашып...
Сендер де жұмбақ шешіп көріңдерші,
Ойланып, ақыл қосып, ұжымдасып. 
І топ – «Талап»:
1. Ұрсаң жерде заулайды, Жерде қарғып тұрмайды. Тиіп 

кетсе басыңа Ешбір зиян қылмайды. (доп) 2. Құрғақ жерде 
сақтайсың, Менсіз тамақ татпайсың. (тұз) 3. Саусақ  батпас 
түтіктен, Сандуғаш құс сайрайды. (сыбызғы) 4. Көлігі жоқ, 
көшеді, Өзін кезбе деседі. (бұлт) 5. Өзі – көзі, Көзі – өзі.  
(күн).

ІІ топ – «Дарын»:
1. Ортасында ақ көлдің Қара көлге тап болдым (көздің 

ағы мен қарасы). 2. Қант дейін десем, Не қатты емес,не тәтті 
емес. Қар дейін десем, Не ерімейді, не төгілмейді (мақта). 3. 
Кең әлемді кернейді, Көзің бірақ көрмейді. (ауа) 4. Бойлаған 
сайын тереңге, Шығасың биік белеңге. (білім) 5. Күн  мен 
түн немен аяқталады? (“Н” әрпімен).

«Өлең – сөздің патшасы, сөз сарасы». Әр топтан 
оқушылар өздерінің жаттаған өлеңдерін жатқа оқиды. 

Тапқырлық. Ұлы тұлғалардың бейнесін жасыру арқылы 
кім екенін табу және олардың қандай туындылары бар екенін 
айту.

Марапаттау.
Қорытындылау:
Жер бетінде адам өмір өткізер,
Бар нәрсеге білім қолды жеткізер.
Бар ізгілік тек білімнен таралар,
Білімменен аспанға жол салынар.

Майрагүл ХАМЗА,
Шона Смаханұлы атындағы
№62 гимназияның мұғалімі.

Алматы қаласы.

«АЛҒАШҚЫ ҰСТАЗ»                           
ТӘЛІМІ

Мақсаты: 1) оқушыларға көркем шығарманы оқыта 
отырып, оқиға мазмұны бойынша басты тұлға етіп алынған 
«Ұстаз» деген ардақты есімді  бағалай білуге, әділдік пен 
шындық жолын ұстануға баулу, алғашқы ұстаз жайында 
іс-әрекетін, тіршілік болмысын, өмірдің жан түршігерлік 
қым-қуыт оқиғаларын, адам баласының көкейтесті 
мәселесін соншалықты сыршылдықпен, шыншылдықпен, 
жаңашылдықпен көзқараста болуды пір тұтуға мағлұмат алу; 
2) оқушылардың шығармашылық ойлау, әдеби тілде сөйлеу, 
кейіпкерлерге баға беру және де басқа ой операцияларын 
дамыту; 3) оқушыларды адамгершілікке, елжандылыққа, 
адалдыққа тәрбиелеу.

Көрнекілік: слайдтық көріністер. Әдісі: түсіндіру, 
ізденушілік, сұрақ-жауап, оқушылардың белсенді әрекеттері.

Сабақ барысы: 
Құрметті оқушылар, ұстаздар! Бүгінгі өткізейік деп 

отырған танымдық-зияткерлік сайысымыз Шыңғыс 
Айтматовтың «Алғашқы ұстаз» повесінің желісі бойынша. 
Біздің 7-сыныптар бұл шығарманы толығымен оқып шықты.

Жалпы, Шыңғыс Айтматовтың кез келген шығармасының 
әлемі өте кең. Оларды автор көп салалы, сан қыртысты етіп, 
терең ойға құрған. Оның шығармаларынан барша пенде: кәрі 
де, жас та, бала да толқыған көңіліне ем тауып, аласапыран 
өмірдің сырын ұғып, айналасына ойлы жанармен қарап, 

келешекке болжау жасайды.
Оның көркем шығармаларындағы басты мақсаттардың 

бірі – оқырманын толғанысқа түсіру, өйткені ол – қаламынан 
туған дүниелерін барша жұрт – әлемдегі барлық адам баласы 
нәр алатындай етіп жасайды. Сондай шығармаларының бірі 
– «Алғашқы ұстаз» повесі.

Ендеше, сайысымызды бастауға рұқсат етіңіздер.
Танымдық-зияткерлік сайыс төрт кезеңнен тұрады. 
І кезең: Шығарманың сюжеттік-композициялық құры-

лымына талдау:
1. Оқиғаның басталуы.
Болашақ туынды (Адам қиялындағы салып бітпеген 

сурет жайында).
2. Оқиғаның дамуы:
А) Қос теректі төбе;
Ә) «Дүйсеннің мектебі»;
Б) Академик Алтынай Сүлейменова.
3. Оқиғаның шиеленісуі
А) Тастанбектің баласы Дүйсен;
Ә) Партияға өтуі.
4. Оқиғаның шарықтау шегі;
А) Алғашқы жастық шағының көктемі;
Ә) Дүйсеннің соққыға жығылуы.
5. Оқиғаның шешімі.
ІІ кезең. «Зымыран сұрақтар»
Бұл кезеңде оқушылар 10-нан 40-қа дейін жазылған              

ұпай сандарын таңдайды. Таңдаған ұяшықтағы сұрақтарға 
жауап берген жағдайда тиісті ұпайға ие болады.

1. Ұяшық нөмірін таңдаңыз.
2. Сұрақты оқыңыз.
3. Ойлану уақыты – 5 секунд.

4. Әрбір дұрыс жауапқа ұяшықтағы ұпай саны беріледі.
ІІІ кезең. Кейіпкерлер әлемі. Бұл кезеңде оқушылар  

шығармадағы негізгі кейіпкерлерге мінездеме береді, 
портретін сипаттайды.

IV кезең. Бәйге. Бұл кезеңде оқушыларға шығарма 
желісінен ортақ сұрақтар қойылады. Дұрыс жауап берген 
сыныпқа ұпай саны беріледі.

Қазылар алқасы әр сыныптың 4 кезең бойынша жинаған 
ұпайларын есептеп, жеңімпаз сыныпты анықтайды.

Жеңімпаз атанған және де белсенділік танытқан сынып 
мақтау қағазымен марапатталады.

      Мамлакат ӘДІЛОВА,
Атырау облысының

      Индер ауданындағы
      «Кулагино» ұлттық 

гимназиясының мұғалімі.

«ЖЫР – МЕНІҢ ЖАЛҒЫЗ 
ТАРЛАНЫМ»

(Фариза Оңғарсынованың шығармашылығы)

Сабақтың мақсаты: білімділік – жергілікті ақын, 
қазақ поэзиясының талантты өкілдерінің бірі Фариза 
Оңғарсынованың өлеңдерін оқу, ақынның поэмаларына 
талдау жасау; дамытушылық – Фариза шығармаларын оқи 
отырып талдауға, өзіндік ой-пікір айтуға дағдыландыру; 
тәрбиелік – отансүйгіштікке, өнерді қадірлей білуге, тіл 
құдіретін түсінуге, жеке тұлғаны қалыптастыруға тәрбиелеу.

Әдісі: түсіндіру, іздендіру. Түрі: жинақтау. Көрнекілігі: 
Фариза Оңғарсынованың кітаптарынан көрме.

Қанатты сөз: Мен ақын қызымыз Фариза Оңғарсынованы 
адалдық, намысқойлық, жаны да таза, ары да таза ерлерге 
лайық биіктерден ғана көремін, қашанда сол биігінде көргім 
келеді.                                                       Ғабит Мүсірепов.

Сабақтың барысы.
І. Жыр – менің жалғыз тарланым, аялап өтер ардағым.
1. Өлең   (Оқитын – Жалғас Қапашев). 2. Жыр – менің 

жалғыз тарланым... (Оқитын – А.Жалмұқанова). 3. Жауларым 
бар...  (Оқитын – А.Жылышпанов). 4. Махамбеттің 
аудармашысымен әңгіме (Оқитын – Ә.Қазғалиева). 5. 
Әдебиет теориясы бойынша талдау. 6. Ән: «Фариза» 
(Орындайтын – Е.Нұрланов).

ІІ. Поэмалары
1. Поэма дегеніміз не? 2. Монолог дегеніміз не? 1. Алмас 

қылыш немесе Махамбетпен қалай кездестім? 2. Сайраған 
Жетісудың бұлбұлымын. Тартады бозбаланы магнитім... 3. 
Тыңдаңдар, тірі адамдар! 4. Поэманы салыстыр.

Венн диаграммасы.

5. Поэмадағы көркемдегіш құралдарды табу.
5. Тыңдаңдар, тірі адамдар! Осы шығарманы сатылай 

кешенді талда.
7. Ән: «Қыз махаббаты». Сөзі: Фариза Оңғарсынова. Әні: 

Табылды Досымов. Орындайтын: А.Жұмағалиева.
ІІІ. Бағалау.
ІV. Үйге тапсырма: 1) ойтолғау жазу «Мен өзіңе 

толғанып, сыр айтамын»; 2) Фаризаның өлеңдерін оқып 
талдау.

 
 

Алмас қылыш 
немесе 

Махамбетпен 
қалай кездестім? 

 
Сайраған 

Жетісудың 
бұлбұлымын 

 
Ұқсас- 
тығы 

Жас маманға жәрдем

Назым ЖАҚАНҚЫЗЫ,
Алматы қаласындағы 

№26 жалпы білім беретін 
мектептің мұғалімі.

ҚАСЫМ ӨМІРІ МЕН 
ШЫҒАРМАШЫЛЫҒЫ

Сабақтың мақсаты: білімділік – Қасым Аманжоловтың 
өмірбаяны мен шығармашылығы туралы оқушыларға 
білім беру, ақынның елі мен әдебиетіне сіңірген еңбегін 
таныстыру; дамытушылық – оқушылардың ой-өрісі мен 
ойлау қабілетін дамыту, өз бетінше ізденуге дағдыландыру; 
тәрбиелік – патриоттық тәрбие бере отырып, адамгер-
шілікке, қайырымдылыққа, имандылыққа тәрбиелеу. 

Түрі: кіріккен сабақ. Әдісі: әңгіме-лекция, сұрақ-жауап, 
баяндау, Венн диаграммасы. Көрнекілігі: интерактивті 
тақта, карта, Қасым мен Мұқағали портреттері, естеліктері. 
Пәнаралық байланыс: тарих, музыка, география.

Сабақтың барысы.
I. Ұйымдастыру: сәлемдесу, түгелдеу, оқушылардың 

назарын сабаққа аудару.
II. Үй тапсырмасын сұрау:
Әбділда Тәжібаевтың өмірі, шығармашылығы.
III. Жаңа сабақ.
Слайд №1. Қасым Аманжоловтың өмірі мен 

шығармашылығы.
Бейнебаян №1. Бейнебаян арқылы оқушыларға ақынның 

өмірі, шығармашылығы туралы түсінік беру.

Слайд №2

Слайд №3. Ақынның «Өзім туралы» өлеңін музыка 
пәнінің мұғалімі Алма Темірбаева домбырада орындайды.

1. Өлең арқылы автор идеясын ашу.
2. Өзі туралы күнделігінен үзінді оқу.
3. Замандастар пікірі.
Слайд №4. Баллада туралы оқушыларға түсінік беру.
Баллада дегеніміз – лиро-эпостық сипаттағы шағын 

сюжетті өлең. Көбіне тарихи шындық, оқшау фантастикалық 
хал, ерлік әрекет суреттеледі.

«Ақын өлімі туралы аңыз»
- Баллада – ?
Слайд №5

Слайд №6
«Жығылсам да жүгірумен өтермін,
Аяңшының ақылын мен не етемін.
Жығылармын, алқынармын, шаршармын,
Барар жерге бұрынырақ жетермін»
Үйге тапсырма: 1) «Дариға, сол қыз» өлеңін жаттау; 2) 

ақын әндерін айту.

 Лирик  

Жауынгер, 
дауылпаз ақын  

Қазақтың 
қайсар ұлы  

Лирик  Аудармашы   

Әнші   

 Дос  

Қуанышта Қайғыда  

Адал Амал 

Қайрат ШӘРІПОВ,
Шығыс Қазақстан облысының

Аягөз қаласындағы
Кешірімхан Бозтаев атындағы 

мектептің мұғалімі.

«ҚЫЗ ЖІБЕК» ЖЫРЫН   
ҚАЙТАЛАУ

Сабақтың мақсаты: «Қыз Жібек» жырынан алған 
білімдерін жинақтап, пікірін нақты, дәл жеткізе білуге 
қалыптастыру; оқушыны өз бетімен білім іздеуге, зерттеу 
жұмыстарын жүргізуге баулу, сөйлеу мәдениетін, тіл 
байлығын дамытып, сенімді де алғыр ой айта білуге 
дағдыландыру; туған тілін құрметтеп, әдебиетке 
сүйіспеншілігін арттыру.

Түрі: білімді жинақтау, бекіту, қорытындылау, ізденіс 
сабағы. Технологиясы: ұжымдық, проблемалық оқыту, 
интеграциялық, ақпараттық технология стратегиясы, модель 
қорғау, болжам, пікірталас. Көрнекілігі: портрет, модель, 
буклет, слайд, кино үзінділері, газет материалдары.

Сабақтың барысы.
I кезең. Модельді қорғау.
а) Жырдың композициялық құрылымының моделі.
ә) Өздеріне ұнаған кейіпкерлер моделі.
Байқау шарттары:
Модельді жырдың негізінде салу, нақтылық, деректілікке 

негіздеу.
Мәтіннен мысалдар ала отырып қорғау.
Оқушының қиялын, шығармашылығын, өнерпаздығын 

ескеру.

Жырды меңгеруі, тіл байлығы.
Сабақты оқушы жүргізіп, сарапшылар талдайды, 

бағалайды.
Сынып оқушыларының пікірі де есептеледі.
II кезең. 
Мәтінге жуық тұжырымды әңгімелеу. Байқау, білім, 

сюжет.
Әр оқушы өзіне ұнаған, қалаған эпизодтарын тақырып 

қоя отырып әңгімелеуі керек.
Жырдағы айшықты сөздер, шешендік оралымдарды 

пайдалана отырып әңгімелеу.
Бұл бөлімде де сабақты оқушы жүргізеді.
Сарапшылар бағалайды, талдайды.
III кезең. 
Бекежанды айыптау.
Жырдан нақты деректер алып, кінәсін мойынына қояды.
Сөйлеу тілдерінің нақтылығы.
Сол дәуірді куәлікке тартып, дәйекті шығарма бойынан 

келтіру.
Ақтаушы, айыптаушы алқа билер де өз ұстанымдарын 

жеткізіп, төбе би шешім шығарады.
Сабақтың бұл кезеңін де оқушы жүргізеді. Ақтаушы, 

айыптаушы алқа билерді, төбе биді өзі сайлайды.
1. Төбе би Бекежан айыбын айтып, қысқа тоқталады.
2. Бекежанға сөз беріледі. Ол өзін ақтап, сезім алдындағы 

дәрменсіз күйін мойындайды. Бірақ өзінің Жібекті алуға 
толық қақысының барын, шекті еліне бірнеше рет қорған 
болғанын алға тартады (Айғақ ретінде кинодан үзінді).

3. Айыптаушы алқа би. Кинодан үзінді келтіріп, жырдағы 
дәйекпен дәлелді пікір айтып, ту сыртынан оқ ату ердің ісі 

емес екенін, қорқаулық деп танытады.
4. Жақтаушы алқа би. Тарихта осындай ғашықтық пен 

махаббаттың әсерінен ерлердің қызға талас кезінде бір-
біріне оқ кезеуі  болғанын алға тартып, олардың да таласқан 
қыздарын сүюіне, таңдауына толық құқығы бар екеніне 
тоқталады.

5. Айыптаушы алқа би Бекежан қылмысының ешқандай 
ел қамы үшін жасалмағандығын, қорқаулық, өз басын 
ғана ойлайтын таяздығын айтып, қатаң айып тағайындау 
керектігіне талап қояды.

6. Төбе би Бекежандай адамдардың қоғамға қауіпті екенін, 
Алла ісіне қол сұққан адам Алла берген өмірді сүруіне қақы 
жоқ екенін айта келіп, «Ар-ұяттың сотында бұл өмірден 
аластатылуы керек» деп үкім шығарады.

Халық атынан оқушылар қорытынды пікірлерін айтады.
IV кезең. Проблемалық  саралап оқыту.
Миға шабуыл, саралау, пікірталас, болжам, ұжымдық, 

проблемалық оқыту, ақпараттық технология стратегиялары.
«Қыз Жібек» жыры мен киносында салт-дәстүр көрінісі 

және тарихи шындықтың алшақ тұстары.
Дәлелді, нақты сөйлеу.
Ақпарат материалдарын, зерттеу еңбекті саралай,                 

талдай білу.
Өзге дау айтушылардың, пікірлесушілердің пікірін  

ескере білу.
Тым тұрпайы эмоциялардан аулақ болу, т.б.
1. Кинодан Шегенің мазар ішіндегі сыйынуы арқылы 

режиссер нені көрсеткісі келді? (Оған қандай себеп бар?)
2. Кинодан Шегенің мойынына кісе салып жалбарынуы. 

Сырлыбайдың Төлеген өлгенін естігенде кісе салуын 
көрсетіп, себебін сұрау.

3. Төлегенге әкенің бата бермеуі, Шегенің бата берген 
сәтін көрсетіп, мұнан нені байқауға болатынын, әкенің бата 
бермеу себебін сұрау.

4. Кино соңында «Қыз Жібек» отауындағы шырақтың 
өшірілуін көрсетіп, сырына ой жүгірту.

5. Қыз Жібектің шашын жайып, суға кетуінен үзінді 
келтіріп, бір-біріне сұрақ:

1) Кино мен жырдың сюжеттік желісінің айырма-  
шылығы;

2) Жыр мен кинодағы көркемдік шындық пен тарихи 
шындық.

Бекежан тарихта болған адам ба, ол кім?
Бекежанның Төлегенді өлтіргені, өлтірмегені шындыққа 

қаншалықты жақын?
Кинода Қыз Жібек өлуіне итермелеген көркемдік 

шешімнің сыры неде?
Кинода Сансызбай неге көрсетілмеді?
Кино неге жыр желісімен аяқталмады?
V кезең. Қорытынды (коррекция):
1. Оқушылардың өз-өзіне сыни көзбен баға қойып, білімін 

жинақтап, тұжырым жасауы.
2. Мұғалім сарапшылардың сабақты талдауын тыңдап, 

сабақ барысына, тұшымды жауаптар мен ізденістерге баға 
беріледі. Оқушылар еңбегі бағаланады.

Үйге тапсырма: 
1) интервью тест; 
2) жыр бойынша руно-тест құрастыру; 
3) «Жыр тарихынан тағылым» (ойтолғау).

Қатима ТӨРЕХАНОВА,
Алматы қаласындағы

№19 жалпы білім беретін 
мектептің мұғалімі.

БУЫН ЖӘНЕ ОНЫҢ                       
ТҮРЛЕРІ

(5-сынып)

Сабақтың мақсаты: 1) буын туралы түсінік бере отырып, 
сөз қолданыста, мәтін құрауда буын түрлерін ажырата білуге 
үйрету, жасалу жолдарын ұғындыру; 2) мәтін мазмұны, 
мақал-мәтелдер, ұлағатты сөздер арқылы Отанын сүюге, 
тілін  құрметтеуге, адамгершілікке баулу; 3) өз бетінше 
буынға бөлуге дағдыландыру, мәтін құру арқылы оқушыны 
сөйлеу шеберлігіне дағдыландыру. 

Түрі: жаңа сабақты меңгерту. Әдісі: түсіндіру, 
сұрақ-жауап, ой қозғау, талдау, іздендіру, ойын түрлері, 
шығармашылық. Көрнекілігі: кесте-сызба, слайдтар, 
суреттер, парақшалар.

Сабақтың барысы.
І. Ұйымдастыру.
ІІ.  Өткен материалды тексеру, қорытындылау.
Дауысты дыбыстар мен дауыссыз дыбыстар,олардың 

түрлері.
Дыбыстық талдаулар жаса: құдық ,өнер, мақала.
ІІІ. Жаңа түсінікті қалыптастыру.
1. Буын – сөздердің дыбыстық топқа жіктелген бөлігі. 

Сөзде  қанша дауысты дыбыс болса, сонша буын болады. 
Мысалы: Ба-ла-лар мек-теп-ке кел-ді.

2. Дауысты дыбыстың жуан не жіңішкелігіне қарай жуан 
буынды, жіңішке буынды, аралас буынды болып келеді. 
Мысалы: ке-ме, ба-ла, кі-тап.

3. Дауысты дыбыстың бір өзі буын бола алады, ал 
дауыссыз дыбыстар жеке тұрып  буын құрай алмайды. Буын 
жеке дауыстыдан және дауысты мен дауыссыз дыбыстардың 
тіркесінен жасалатын болғандықтан, оның құрамы 
бірқалыпты болмайды.

Қазақ тілінде буынның үш түрі бар. Олар: ашық буын, 
тұйық  буын, бітеу буын.  

1) Ашық   буын – бір ғана дауысты дыбыстан жасалады  
немесе дауыссыздан басталып дауыстыға аяқталады. 
Мыслы: а-ға, ба-ла. 

2) Тұйық буын – дауыстыдан басталып, дауыссызға 
аяқталады. Мысалы: ат,  аз, ант.

Тұйық буынға жалаң буын  қосатын болса, онда буын жігі 
бұзылады. Мысалы: өрт+і=өр-ті.

3) Бітеу буын дауыссыздан  басталып дауыссыздан 
аяқталады. Мысалы: тал, тас, төрт, қант,  жұрт. 

IV. Іскерлік дағдыны қалыптастыру.
1. Оқулықпен жұмыс. 302-жаттығуды ауызша және 

жазбаша орындату. 
т      б    а    а    б      а     б     б      б     а   а     б      а     б
Ел   қон-ба-са, жер  – же-тім; Құс  қон-ба-са,                                              

көл  – же-тім.  
2. Интерактивті тақтадағы слайдқа назар аударту.
Ақылдың көркі – тіл, Тілдің көркі – сөз. (Жүсіп 

Баласағұни).
Тіл тазалығы үшін күрес ешқашан толастамақ емес. 

(Бауыржан Момышұлы).
Осы сөйлемдерді буын түрлеріне қарай ажыратады.
3. Мақалдың жалғасын тауып,  буын түрлеріне қарай 

талдайды.
Ақыл – тозбайтын тон, (Білім – таусылмайтын кен).
Жеті жұрттың тілін біл, (жеті түрлі білім біл).

Көз – қорқақ, (қол – батыр).
4. «Кім жылдам?» ойыны.      
1   2     3     4         5   6       7     8       9   10  11     12  13
Буын түрлерін тез табады: Ба-ла-ның жақ-сы-сы  – қы-

зық, жа-ма-ны – кү-йік.
1    2    3      4    5   6   7  8   9   10   11  12  13   14   15   16
Өз  ұл-тын сый-ла-мау, о-ны мақ-та-ныш  ет-пеу – сат-

қын-дық.
5. Сурет бойынша шағын әңгіме құрап, қалаған үш сөзді 

буын түріне талдайды.
6. 304-жаттығудағы ұлағатты сөздердің мағыналарын 

ашып, буынға бөліп жазады.
V.  Қорытындылау.
1.Төмендегі сөздерді  буын түріне талдайды: үш, жоқ, 

оқу, төрт, білуге, жұмбақ, дәнін, түтін.  
2.Не білдік? Нені  үйрендік? Нені білеміз?
VI.  Үйге тапсырма: 305-жаттығу. 
VII.  Бағалау. 

Гауһар ӘБДІҚАДЫРҚЫЗЫ,
Қызылорда облысының

Шиелі ауданындағы
№214 орта мектептің мұғалімі.

СӨЗ ТІРКЕСІ, КҮРДЕЛІ СӨЗ, 
ТҰРАҚТЫ ТІРКЕС

(7-сынып)

Сабақтың мақсаты: білімділік – сөз тіркесінің күрделі 
сөздермен, тұрақты тіркестермен сырттай ұқсастығын 

меңгерту, айырмашылықтарын ұғындыру; тәрбиелік – 
адамгершілік-имандылыққа, ұйымшылдыққа, тіл мәдениетін 
сақтауға тәрбиелеу; дамытушылық – таным белсенділігін 
арттыру, тілдік құбылыстардың ортақ белгілері мен өзіндік 
айырмасын білуге баулу. Түрі: аралас сабақ. Типі: талдау, 
меңгерту сабағы. Әдіс-тәсілі: сұрақ-жауап, түсіндіру, талдау. 
көрнекілігі: дидактикалық материалдар, сызба кестелер, 
слайдтар. Пәнаралық байланыс: әдебиет.

Сабақ барысы.
I. Ұйымдастыру: а) кезекшімен жұмыс; ә) оқушының 

сабаққа қатысуы, оқушыларды түгелдеу; б) оқушы зейінін 
сабаққа аударту.

II. Өткен тақырыпты еске түсіру, пысықтау.
Жаңа сабақты жетелеуші сұрақтармен жұмыс жүргізу 

арқылы бастау:
1) Сөз тіркесі кемінде неше сөзден құралады? 2) Сөз 

тіркесі сөйлемнен тыс қолданыла ма? 3)Күрделі сөз дегеніміз 
не? 4) Олар қалай жасалады? 5) Тұрақты тіркестер дегеніміз 
қандай сөз табы? 6) Жеке сөз тұрақты тіркес бола ала ма?

III. Жаңа сабақ. Тақырыпты төмендегі слайдтар арқылы 
меңгерту:

1-слайд

 Сөз тіркесі 

Ережесі  Мысалы 

Кемінде екі сөз-
дің мағыналық 
әрі тұлғалық 
байланысы. 

Жасыл жайлау, 
атты адам, сары 
гүл, ән айт, би 
биле, т.б. 

2-слайд

Оқушыларға сөз тіркесінің лексикалық, синтаксистік 
тіркес, есімді, етістікті тіркес болатынын ұғындыру 
барысында жаттығулар орындату.

1-слайд.
Синтаксистік тіркес            Лексикалық тіркес
сөз тіркесі                   күрделі сөз / тұрақты тіркес
әдемі жазу                   қара көк / сіркесі су көтермейді
көпірден өту               жақсы көру / жұмған ауызын ашпау
қоңыр ала сиыр          жазылып қала жаздады
                                     / төбе шашы тік тұру
қара торы қыз             оқып отыр екен
IV. Сабақты пысықтап бекіту.
233-жаттығу. Үлестірмелі парақшамен жұмыс.
235-жаттығу. Қарамен жазылған сөздердің байланысын 

сызбамен түсіндіру.
V. Тест тапсырмасымен жұмыс. Оқушылардың сөз 

тіркесі, күрделі сөз, тұрақты тіркестерден алған білімдерін 
бақылау мақсатында тест тапсырмалары екі нұсқада алынып, 
оқушылар білімі бағаланады.

VI. Үйге тапсырма: 237-жаттығу.

 

Ережесі Мысалы 

Күрделі сөз 

Күрделі сөздер екі 
сөзден тұрғанмен 
бір мағына білдіре-
ді, бір сұраққа 
жауап береді. 

Ала жаздай, күні 
бойы, қара ала, 
отыз екінші, т.б. 

Қарлығаш АСАНОВА,
Қарағанды облысының

Жаңаарқа ауданының
«Бидайық» ауылындағы 

мектептің мұғалімі.

ЕТІСТІК
(6-сынып)

Мақсаты: білімділік – етістік туралы толық теориялық 
білім беру; дамытушылық – оқушыларға тақырыпты 
меңгерту, сауатты жазу, сөйлеу мәдениетін, тілін дамыту; 
тәрбиелік – адамгершілікке, ұғымталдыққа тәрбиелей 
отырып, бойларына патриоттық сезімді ұялату. Түрі: 
жаңа білімді қалыптастыру. Әдісі: сұрақ-жауап, тест, 
шығармашылық. Технологиялық құрал: интерактивті 
тақта, слайдтар, үнтаспа. 

Сабақтың барысы.
I. Ұйымдастыру. Сабаққа жұмылдыру. Үй тапсырмасына 

көңіл аудару.
II. Үй тапсырмасын тексеру
Пысықтау сұрақтары:
1. Морфология нені зерттейді? (Сөз таптары). 2. Қазақ 

тілінде неше сөз табы бар, атап айт (9). 3. Есімдердің 
орынына жүретін сөз табы? Ережесін айт. 

Интерактивті тақтадан тест көрсетіледі (Үй 
тапсырмасын бекіту).

1. Қазақ тілінде неше жұрнақ бар? А) 5;  Ә) 6;  Б) 4;  В) 2.
2. Жіктеу есімдігінің көпше түрін анықтаңыз?
А) Мен, сен, сіз, ол;               Ә) Анау, мынау, ол, сол; 
Б) Біз, біздер, сіздер, олар;    В) Біреулер, солар, олар.
3. Белгісіздік есімдігі бар қатарды табыңыз?
А) әркім, ештеңе;                   Ә) барамын, келемін;

Б) әлдеқайдан, бірдеме;         В) өздері, барлық.
4. Көлден. Қай септікте тұр?
А) көмектес;   Ә) табыс;      Б) шығыс;      В) жатыс.
5.Есімдік мағынасына қарай нешеге бөлінеді?
А) 7;            Ә) 9;          Б) 5;              В) 4.
6. Мынаған. Есімдіктің қай түрі?
А) Сұрау есімдігі, барыс септігі;
Ә) Белгісіздік есімдігі, жатыс септігі;
Б) Сілтеу есімдігі, барыс септігі;
В) Белгісіздік есімдігі, шығыс септігі.
7. Жинақтық сан есімді ата.
А) бірінші;    Ә) бес-алты;    Б) жүздеген;     В) екеу.
  8. Дұрыс септелген есімдікті табыңыз.
А) менге;         Ә) сеннен;       Б) маған.
III. Жаңа сабақ    
1. Күнді жазу. Етістік.
2. Сабақтың мақсатымен таныстыру. 
Ой шақыру.
Мұғалім Қожанасыр хикаяларынан үзінді оқиды, 

оқушылар осы әңгімелердің ішінен қимылдық ұғымды 
білдіріп тұрған сөздерді табады.

1. Қожанасыр есегін базарға әкеліп, делдалға ұстатады. 
Біреу алмақшы болып, есектің жасын айыру үшін тісін 
көргісі келеді. Есек оның қолын тістеп алыпты. Екінші                                                                                                                      
алушы құйрығын көтеріп қарай бергенде  есек теуіп 
жіберіпті. 

Делдал Қожанасырға: 
- Сенің есегіңді ешкім алатын емес. Алдынан келгенді 

тістейді, артынан келгенді тебеді,- дейді.
- Мен оны сатуға әкелген жоқпын, менің бұл есектен 

көріп жүрген жәбір-жапамды жұрттың бәрі көрсін, білсін 
деп әкелдім, - деген екен.

2. Бірде Қожанасыр есектен құлап қалыпты. Балалар 
көріп, ішек-сілесі қатып күле бастайды.  Молда орынынан 
атып тұрып, шаңын қағып-сілкіп: - Несіне күлесіңдер, мен 
бәрібір есектен түсуім керек еді,- деген екен.

Осы сөздердің жауап беріп тұрған сұрақтарын атаңдар.
Жауаптары: Не істеді? Не қылды? Қайтті? Не істейді?             

Не қылмақ? Қайтпек? Қайтеді?
(Оқушылар ережесін өздері шығарады).
3. Оқулықпен жұмыс:
А) Есім сөздерден етістік тудыратын (сөз тудырушы) 

жұрнақтар. Ә) Етістіктен етістік тудыратын (сөз 
түрлендіруші) жұрнақтар.

4. Есім сөздерден болған бірнеше мысал айтамын, 
оқушылар жұрнақтар жалғап етістік жасайды: жұдырық, 
иек, көз, тіс (жұдырық+та).

Етістіктен етістік тудыратын сөз түрлендіруші 
жұрнақтарға бірнеше мысал: айт, біл, бер, жап, кел, ас,апар 
(айт+қыз, біл+дір...).

5. Шығармашылық жұмыс. «Чемпиондар әні» 
тыңдалады.

Интерактивті тақтадан слайд арқылы жеңімпаздардың 
суреттері көрсетіледі.

Осы суреттерді басшылыққа ала отырып, «Біздің 
мақтаныштарымыз» тақырыбына шағын әңгіме жазу, 
етістіктерді қатыстыру.

IV. Бекіту. 
Етістік дегеніміз не? Ережесін айт. Мысал келтір.
Тұлғасына қарай қалай бөлінеді, мысалмен дәлелде.
Күре, кел, бер сөздеріне сөйлем құра.
V. Бағалау.

Көмекші құрал

Гүлден РАМАЗАНОВА,
Батыс Қазақстан облысының 

Теректі ауданындағы 
«Ақсуат» жалпы орта білім 

беретін мектебінің мұғалімі.

5-СЫНЫП «ӘДЕБИЕТІНЕ» 
АРНАЛҒАН ЖҰМЫС ДӘПТЕРІ

                             (Бастапқы бөлігі өткен сандарда)

2. Ақынның қандай шығармаларын білесің?
Жыр жинақтары Жарық көрген жылдары

«Балладалар» 1968 ж.

3. Берілген сөздердің мағыналарын анықта:
Даңқ – 
Рух – 
Тән – 
Ызбар – 
Безбүйрек – 
Намыс – 

4. Берілген кейіпкерлерге салыстырмалы мінездеме бер.

 
Шыңғыс                       
хан 

              Қайырхан 

5. Әр түрлі жанрда Мұхтар Шахановқа /проза, эссе, өлең, 
т.б/ хат жазыңдар.

------------------------------------------------------------------------
----------------------------------------------------------------------------
---------------------------------------------------------------------------

17-тақырып.  Қабдеш Жұмаділов.
1. «Қозыкүрең» әңгімесі қандай повестен алынған               

үзінді? .........................................................................................
......................................................................................................
.....................................................................................................

 2. Берілген тіркестер   қандай суреттемелерге жатады?
Тастаған таяғың тал боп өседі................................................
Ақ қалпақ киген еңселі адам .................................................
Бурыл мұртты, қиық көз, қызыл шырайлы кісі ....................
Ана қаздай мамырлаған қартаң  бәйбіше  .............................

3. Жазушының «Аштықта жеген құйқаның дәмі кетпес» 
деген нақыл сөзді қолдану арқылы қай кезеңдегі ел басына  
төнген нәубетті меңзеп отыр? Сол сияқты мәтіндегі «Жорға 
ауысқан кездер де, дорба ауысқан кездер де болып тұрды» 
деген сөз қолданысы кімдердің арасындағы қандай қарым-
қатынасты аңғартады?

------------------------------------------------------------------------
----------------------------------------------------------------------------
----------------------------------------------------------------------------

4. Саяқбай неліктен көпті көрген қу мүйіз жылқышы 
атанды? Қозыкүреңнің қашатындығын және оның үйіріне 
қайтып оралатындығын жылқышы түліктің қандай мінезіне 
қарап болжады? 

-------------------------------------------------------------------------
-----------------------------------------------------------------------------
-----------------------------------------------------------------------------

5. Айшылық жолды жүріп, зорығып келген Қозыкүреңге 
Саяқбай жылқышы қандай ем  түрлерін қолданды? ---------
-----------------------------------------------------------------------------
-----------------------------------------------------------------------------
----------------------------------------------------------------------------

18-тақырып. Фариза Оңғарсынова.
1. Берілген сөздердің мағыналарын анықта.
Желбау – .................................................................................
Басқұр –  .................................................................................
Текемет – ................................................................................
Тұскиіз – .................................................................................

2. Қазақ халқының қандай ұлттық ою-өрнектерін                 
білесің? Кестені толтыр.

Ұлттық ою-өрнек 
атауы Аталу себебі Суреті

3. Киіз басу өнеріне қажет қандай құралдарды білесің?
------------------------------------------------------------------------

----------------------------------------------------------------------------
---------------------------------------------------------------------------

ІІІ бөлім.
Әлем әдебиеті

19-тақырып. Александр Пушкин.
1. Орыстың ұлы  жазушысы Александр Пушкиннің өмірі 

туралы не білесің?
------------------------------------------------------------------------

----------------------------------------------------------------------------
----------------------------------------------------------------------------

2. Ұлы ақындарға салыстырмалы мінездеме бер.

3. Кемпірдің әділетсіз іс-әрекеттеріне  ертегіні пайдалана 
отырып үзінді келтір. Мына кестеге толтыр.

Мінез -қыры Үзінді

1. Қанағатсыздық ................................................
................................................
................................................
................................................
.....................................

2. Астамшылық

...............................................

...............................................

...............................................

...............................................

..............................................

..............................................

..............................................

..............

 
Пушкин Абай Ұқсастық-

тары 

3. Парықсыздық
................................................
................................................
................................................
................................................
................................................
................................................
...............................................

Ертегі  кейіпкерлеріне  салыстырмалы мінездеме бер.

5. Егер сен алтын балық ұстап алсаң, қандай 3 тілек                   
айтар едің? -------------------------------------------------------------
-----------------------------------------------------------------------------

20-тақырып. Даниэл Дефо.
1. Даниэл Дефо ............................. жазушысы. Оның 

мынадай шығармалары бар: .....................................................
................................................. . «Робинзон Крузо» романы .....
........................................  кітаптар қорына енген дүние жүзіне 
мәлім шығарма.

2. Күнделік-дәптер деген  не?  ............................................
3. Робинзон белгісіз аралға не себептен барып қалды? ....

......................................................................................................
4. Ол осы аралда қанша жыл өмір сүрді? ............................
5. Ол аралға неліктен  «Түңілу аралы» деп ат қойды? .....

.......................................................................................................

.......................................................................................................
6. Шығарманың идеясы не? ................................................

.....................................................................................................

 

Шал Кемпір Ұқсас-
тығы 

